
Raporti i Stabilitetit Financiar (më tej “raporti”) publikohet dy herë në vit dhe ky 
është numri i 25-të i tij. Në hyrje të tij është vendosur Deklarata e Stabilitetit 
Financiar, e cila sipas kërkesës së ligjit duhet të publikohet çdo gjashtë muaj. 
Raporti paraqet një vlerësim të përgjithshëm të rreziqeve që mund të kërcënojnë 
stabilitetin e sistemit financiar të Republikës së Shqipërisë dhe infrastrukturën e 
tij, si dhe vlerëson aftësinë e sistemit financiar për t’i përthithur këto rreziqe. 
Dokumenti në fjalë iu mundëson autoriteteve publike identifikimin në kohë të 
masave përkatëse për korrigjimet e nevojshme. 

Për hartimin e raportit janë shfrytëzuar të dhënat zyrtare të Bankës së Shqipërisë, 
është shkëmbyer informacion me autoritetet përgjegjëse për mbikëqyrjen e 
veprimtarisë së tregut financiar, si edhe janë shfrytëzuar analiza të institucioneve 
të vendit dhe të atyre financiare ndërkombëtare, publike dhe private. Analiza 
në vijim përfshin kryesisht zhvillimet gjatë gjashtëmujorit të dytë të vitit 2020 (më 
tej, “periudha”). Nëse nuk përcaktohet ndryshe në raport, pritjet për zhvillimet 
e ardhshme ekonomike dhe financiare shtrihen për një periudhë kohe deri në 
12 muaj. 

Qëndrueshmëria e sistemit financiar është vlerësuar në bazë të ecurisë të 
veprimtarisë së tij dhe të rreziqeve që burojnë nga ndërveprimi i tij me mjedisin 
e përgjithshëm ekonomik, të brendshëm dhe të jashtëm. Për të vlerësuar 
këto rreziqe, janë analizuar zhvillimet më të fundit në tregjet financiare 
ndërkombëtare dhe në ekonomitë e vendeve të zhvilluara e ato të rajonit, si 
dhe është bërë një vlerësim mbi ndikimin e tyre në sistemin financiar të vendit 
dhe sektorin bankar. Ndër treguesit e brendshëm, janë vlerësuar zhvillimet 
e përgjithshme dhe pritshmëritë për rritjen ekonomike, bilancin e pagesave, 
nivelin e përgjithshëm të çmimeve, kursin e këmbimit dhe treguesit fiskalë. 
Gjithashtu, nëpërmjet një analize të situatës së punësimit, të ecurisë së të 
ardhurave dhe vrojtimeve specifike, është vlerësuar gjendja financiare e sektorit 
të bizneseve/ndërmarrjeve dhe të individëve/familjeve, si edhe ndikimi mbi 
aftësinë paguese të kredimarrësve të sektorit bankar. 

Në raport përfshihen gjithashtu edhe rezultatet e ushtrimit të provës së 
rezistencës. Ky i fundit vlerëson qëndrueshmërinë e sektorit bankar ndaj goditjeve 
makroekonomike dhe financiare, e shprehur kjo në terma të mjaftueshmërisë 
së kapitalit. 

Raporti i Stabilitetit Financiar përgatitet nga Departamenti i Stabilitetit Financiar 
dhe miratohet nga Këshilli Mbikëqyrës i Bankës së Shqipërisë.

PARATHËNIE

Në fund të muajit dhjetor 2020, klasifikimi i bankave në sektorin bankar 
shqiptar është si në vijim.

I. Sipas kontributit marzhinal të secilit institucion në rrezikun sistemik në vend1, 
bankat grupohen në: 

•	 banka me rëndësi sistemike, që janë: Banka Kombëtare Tregtare sh.a., 
Banka Raiffeisen sh.a., Banka Credins sh.a., Banka Intesa Sanpaolo 
Albania sh.a. dhe Banka OTP Albania sh.a.;

•	 banka të tjera, që janë: Banka Alpha Albania sh.a., Banka Procredit sh.a., 
Banka e Parë e Investimeve Albania sh.a., Banka e Bashkuar e Shqipërisë 
sh.a., Banka Union sh.a., Banka Amerikane e Investimeve sh.a. dhe Banka 
Tirana sh.a.

II. Sipas origjinës së kapitalit, bankat grupohen në: 

•	 banka me kapital të huaj2, që janë: Banka Raiffeisen sh.a. (Austri), 
Banka Intesa Sanpaolo Albania sh.a. (Itali), Banka Alpha Albania sh.a. 
(Greqi), Banka Kombëtare Tregtare sh.a. (Turqi), Banka OTP Albania sh.a. 
(Hungari), Banka Procredit sh.a. (Gjermani), Banka e Parë e Investimeve, 
Albania sh.a. (Bullgari), Banka e Bashkuar e Shqipërisë sh.a. (Arabia 
Saudite). Këto banka zotërojnë rreth 69% të totalit të aktiveve të sektorit;

•	 banka me kapital shqiptar, që janë: Banka Credins sh.a., Banka Union 
sh.a, Banka Amerikane e Investimeve sh.a., dhe Banka Tirana sh.a. Këto 
banka zotërojnë rreth 31% të totalit të aktiveve të sektorit.

III. Sipas shtrirjes së aktivitetit jashtë vendit:

•	 shtrirje të rrjetit bankar jashtë vendit kanë: Banka Kombëtare Tregtare sh.a. 
me filialin e saj në Kosovë, dhe Banka Credins sh.a. me degën e saj në 
Kosovë.   

1 Për më shumë informacion mbi përcaktimin e bankave me rëndësi sistemike, konsultohuni 
me dokumentet: metodologjia “Për përcaktimin e bankave me rëndësi sistemike dhe shtesën 
përkatëse të kapitalit”’; dhe rregulloren n. 41, datë 5.6.2019, “Për shtesat makroprudenciale 
të kapitalit», në hapësirën Stabiliteti Financiar/Politika makroprudenciale në faqen e BSH-së.

2 Një bankë klasifikohet si bankë me kapital të huaj, kur kapitali i huaj përbën më shumë se 
50% të madhësisë së kapitalit të paguar të bankës.

SHËNIME

Për analizën e kryer në raport, duhet të konsiderohet që:

(1) Termat “hua” dhe “kredi” kanë të njëjtin kuptim dhe mund të përdoren si 
zëvendësues të njëri-tjetrit. Në të njëjtën mënyrë përdoren edhe termat 
“ndërmarrje” dhe “biznese” apo dhe ”individë” dhe “familje”; 

(2) Në këtë raport, “teprica e kredisë” i referohet gjendjes së llogarisë 
“marrëdhënie me klientët”, siç është raportuar nga bankat në bilancet e 
periudhave që analizohen. Ajo përfshin tepricën e kredisë së dhënë nga 
sektori bankar për subjektet jofinanciare, private dhe publike, rezidente 
dhe jorezidente. Kjo tepricë ndikohet nga largimi i kredive me probleme 
nga bilancet e bankave gjatë periudhës që analizohet. Për këtë arsye, 
teprica e kredisë që analizohet në Raportin e Stabilitetit Financiar është 
një koncept i ndryshëm nga ai i “kredisë për ekonominë” që trajtohet në 
raportet e politikës monetare. Në kredinë për ekonominë, krahas kredisë 
së dhënë nga bankat, përfshihet edhe kredia e dhënë nga institucionet 
financiare jobanka. Gjithashtu, në vlerën e kësaj kredie përfshihet 
vetëm kredia për sektorin privat rezident dhe vlera e saj nuk ndikohet 
nga fshirjet e kredive me probleme nga bilancet e bankave duke qenë 
se këto kredi janë përfituar tashmë nga subjektet ekonomike dhe kanë 
ndikuar në vlerën ekonomike të tyre; fshirja e tyre e mëvonshme nga 
bilancet e bankave nuk e ndikon këtë fakt. Dallimi në këto koncepte të 
kredisë, duhet pasur parasysh gjatë interpretimit të analizës përkatëse 
të treguesve të kredisë (normë rritjeje, raporte të cilësisë, shpërndarje 
sipas sektorëve, sipas monedhës etj.) në raportet e ndryshme të Bankës 
së Shqipërisë. 

Në mbështetje të kërkesës së nenit 69 të ligjit nr. 8269, datë 23.12.1997, 
“Për Bankën e Shqipërisë”, i ndryshuar; dhe të nenit 8 të ligjit nr. 9962, datë 
18.12.2006, “Për bankat në Republikën e Shqipërisë”, i ndryshuar; për të 
informuar Kuvendin e Republikës së Shqipërisë dhe Këshillin e Ministrave, si 
edhe për të tërhequr vëmendjen e institucioneve financiare dhe të publikut 
mbi gjendjen e sistemit financiar në vend dhe rreziqet potenciale që mund 
të kërcënojnë qëndrueshmërinë e tij, Banka e Shqipërisë (BSH) publikon këtë 
deklaratë periodike. Kjo deklaratë është pjesë përbërëse e Raportit të Stabilitetit 
Financiar për të njëjtën periudhë.

Në raportin e stabilitetit financiar dhe në këtë deklaratë që e paraprin, vlerësohet 
ekspozimi i sektorit bankar ndaj rreziqeve që burojnë prej ndërveprimit të tij me 
zhvillimet ekonomike, të jashtme dhe të brendshme, me agjentët e ekonomisë 
reale, me tregjet financiare në vend, si edhe ndaj rreziqeve që lidhen me 
mënyrën se si sektori bankar zhvillon veprimtarinë e tij. Në vijim, këto rreziqe 
përballen me gjendjen financiare të sektorit bankar dhe stresohen nëpërmjet 
ushtrimit të provës së rezistencës, për të vlerësuar qëndrueshmërinë e sektorit 
bankar.

Banka e Shqipërisë vlerëson se në gjashtëmujorin e dytë të vitit 2020 (më tej, 
“periudha’”), veprimtaria e sektorit bankar u zhvillua në mënyrë të qëndrueshme. 
Ndërmjetësimi financiar vijoi me ritme të mira; cilësia e kredisë u ruajt në nivele 
të pranueshme; depozitat u rritën në mënyrë të ndjeshme; dhe treguesit e tjerë 
të qëndrueshmërisë financiare mbetën në nivele të përshtatshme. Masat publike 
në fushën fiskale, monetare dhe prudenciale, ndihmuan në ecurinë e kreditimit, 
zbutën goditjen e pandemisë dhe ndihmuan në kontrollin e rreziqeve. Megjithë 
pritjet për një ecuri më të qëndrueshme drejt daljes nga pandemia, pasiguritë 
mbeten të konsiderueshme. Bankat duhet të vazhdojnë të ruajnë vigjilencën, 
veçanërisht në lidhje me monitorimin nga afër të aftësisë paguese të klientëve 
të tyre huamarrës. Si edhe më parë, Banka e Shqipërisë mbetet e gatshme 
të ndërmarrë të gjitha veprimet e nevojshme sipas ligjit, për të mbështetur 
veprimtarinë bankare dhe kontribuuar në stabilitetin e sistemit financiar. 

Më konkretisht, zhvillimet e periudhës treguan që:

Ecuria e pandemisë diktoi zhvillimet ekonomike kudo në botë. Aktiviteti 
ekonomik botëror dhe ai në Eurozonë u rigjallërua gjatë tremujorit të tretë të 
vitit, por mbeti ende i dobët, si pasojë e rikthimit të kufizimeve të lidhura me 
pandeminë COVID-19 në fund të tij. Kushtet e financimit mbetën të favorshme 
dhe shumë shtete vijuan të mbështesin ekonominë me paketa të posaçme 

DEKLARATA E STABILITETIT FINANCIAR PËR 
GJASHTËMUJORIN E DYTË TË VITIT 2020

fiskale. Presionet inflacioniste mbetën të ndrydhura në kushtet e ngadalësimit të 
konsumit dhe të investimeve nga sektori privat. Zhvillime të ngjashme u vërejtën 
në Eurozonë dhe në Ballkanin Perëndimor. Me supozimin që përshpejtimi 
i pritshëm i vaksinimit do të ndikojë në kontrollin e situatës së pandemisë, 
ekonomia botërore pritet të hyjë në rrugën e rimëkëmbjes më të qëndrueshme 
gjatë gjysmës së dytë të vitit 2021.

Në Shqipëri, ekonomia u tkurr gjatë vitit 2020, por ecuria gjatë periudhës 
ishte më e mirë, në sajë të rritjes së konsumit privat dhe të investimeve. 
Kontributi i sektorit të jashtëm të ekonomisë ka qenë negativ, në sajë të zgjerimit 
të deficitit të llogarisë korrente në bilancin e pagesave, me rreth 2% në terma 
vjetorë. Presionet inflacioniste ishin të ulëta dhe politika monetare lehtësuese 
mbështeti gjendjen e likuiditetit në treg. Politika fiskale luajti një rol aktiv për 
përballimin e goditjeve mbi ekonominë gjatë vitit të kaluar, fillimisht për shkak 
të pasojave të tërmetit të nëntorit 2019 dhe, në vijim, për shkak të pandemisë. 
Masat e marra përfshinë shtyrje të detyrimeve tatimore, emetimin e garancive 
sovrane për ruajtjen e të ardhurave të të punësuarve dhe zbutjen e rrezikut 
të kredisë për huamarrësit, rritjen e shpenzimeve publike të përqendruara tek 
rindërtimi i objekteve të dëmtuara nga tërmeti dhe tek plotësimi i nevojave të 
shëndetit publik. Si rezultat, në mënyrë të ngjashme me vende të tjera, edhe 
në Shqipëri, deficiti fiskal dhe borxhi publik regjistruan një rritje të vrullshme 
përgjatë vitit 2020. Pavarësisht pritjeve për përshpejtimin e procesit të vaksinimit 
dhe rigjallërimin gradual të aktivitetit ekonomik, pandemia mbetet e pranishme 
dhe efektet e saj ruajnë pasiguritë mbi zhvillimet ekonomike. Në këto kushte, 
është e nevojshme që politikat ekonomike publike të mbeten stimuluese, duke 
u përshtatur me pritjet për rritjen ekonomike. Për politikën fiskale, në një afat 
më të shkurtër, merr rëndësi efektiviteti i përdorimit të stimulit fiskal dhe mënyra 
e financimit të tij, ndërsa në një afat më të gjatë, do të nevojitej ruajtja e 
angazhimit dhe marrja e masave për konsolidimin fiskal. Ky i fundit është i 
nevojshëm për të zbutur rreziqet që lidhen me nivelet e larta të borxhit dhe 
përbërjen e tij.  

Veprimtaria e tregjeve u zhvillua normalisht, por me vëllime më të ulëta të 
tregtimit. Emetimi i titujve të borxhit të qeverisë në lek ishte më i vogël se në 
gjysmën e parë të vitit, ndërsa norma mesatare e interesit mbeti e pandryshuar. 
Kurba e yield-eve në treg shfaqi një pjerrësi normale. Aktiviteti në tregun 
sekondar të titujve të borxhit të qeverisë shënoi rënie në vlerë dhe në numër 
transaksionesh. Investitorët vijojnë të kenë preferencë për t’i mbajtur titujt deri 
në maturim. Në tregun ndërbankar, numri transaksioneve ndërbankare shënoi 
rënie. Normat e interesit janë luhatur pranë nivelit të normës bazë të interesit. 
Kjo ecuri ka reflektuar injektimin e likuiditetit pa kufi nga ana e BSH-së. Në 
tregun e këmbimeve valutore, kursi i këmbimit të lekut ka qenë i qëndrueshëm, 
duke ndikuar pozitivisht në uljen e stresit financiar në treg. Treguesit e ecurisë së 
tregut të pasurive të paluajtshme japin sinjale të përziera në lidhje me ecurinë e 
kërkesës dhe ofertës gjatë gjysmës së dytë të vitit 2020. Transaksionet në tregun 
e pasurive të paluajtshme kanë qenë më të pakta dhe pritjet më pesimiste, nën 
ndikimin e pasigurisë së shkaktuar prej pandemisë. Sidoqoftë, nga vrojtimi 

periodik i tregut të pasurive të paluajtshme rezulton se, në tërësi, agjentët e 
tregtimit të pasurive të paluajtshme kanë raportuar çmime shitjeje më të larta 
ndaj gjashtëmujorit të kaluar dhe ndaj një viti më pare.

Infrastruktura bazë për klerimin dhe shlyerjen e pagesave në lekë ka vijuar 
të funksionojë me siguri dhe efikasitet. Gjatë periudhës është vërejtur rritje e 
numrit dhe vëllimit të transaksioneve me vlerë të vogël dhe të madhe, dhe rritje 
e përdorimit të instrumenteve të pagesave. 

Familjet dhe bizneset zgjeruan kursimet e tyre. Individët shënuan një zgjerim 
të mëtejshëm të pozicionit financiar si kreditorë neto dhe njëherazi bizneset 
ngushtuan pozicionin debitor të tyre. Për të dy grupet, kontributin kryesor e dha 
rritja e ndjeshme e depozitave në banka, në lek dhe në valutë. Të dhënat nga 
vrojtimet sugjerojnë se aftësia paguese e familjeve është përmirësuar lehtë ndaj 
gjashtëmujorit të parë të vitit 2020, por paraqitet më e dobët se ndaj një viti 
më parë. Kërkesa e individëve për kredi mund të jetë më e lartë gjatë pjesës së 
parë të vitit 2021. Të dhënat e vrojtimit për bizneset tregojnë se pandemia ka 
ndikuar ndjeshëm aktivitetin e tyre, duke sjellë vështirësi të rritura për ruajtjen e 
tregut dhe konkurrencën. Gjysma e totalit të ndërmarrjeve deklarojnë se e kanë 
financuar veprimtarinë e tyre gjatë kësaj periudhe nëpërmjet shitjeve. Prirja e 
kombinimit të burimeve të financimit vijon të zërë një peshë të konsiderueshme 
për periudhën, por është zvogëluar për të gjitha llojet e ndërmarrjeve. Rreth 
40% e totalit të ndërmarrjeve të përgjigjura deklarojnë se kanë aktualisht hua 
për të paguar dhe ky tregues është rritur gjatë vitit të fundit. Vlera totale e huasë 
rezulton afërsisht sa gjysma e vlerës së kapitalit të ndërmarrjes për rreth 80% 
të totalit të ndërmarrjeve huamarrëse dhe pothuaj e njëjtë me vlerën e kapitalit 
për 9% të tyre. Pjesa më e madhe e ndërmarrjeve huamarrëse deklarojnë 
se pagesa e huasë arrin deri në 20% të të ardhurave të tyre. Lidhur me 
planifikimin për huamarrje në gjashtëmujorin e ardhshëm, bazuar në përgjigjet 
e ndërmarrjeve gjykohet se kërkesa për kredi jep sinjale të lehta rigjallërimi, 
megjithëse vendimmarrja për këtë qëllim duket më e pasigurt.

Gjatë periudhës është vërejtur një rritje e ndjeshme e peshës së aktiveve 
të sistemit financiar3 ndaj Prodhimit të Brendshëm Bruto (PBB). Në fund të 
muajit shtator, kjo peshë arriti në 119.4%. Kjo ecuri është ndikuar nga tkurrja e 
PBB-së, por edhe nga zgjerimi i aktivitetit të sistemit financiar, ku sektori bankar 
dha kontributin kryesor.

Segmenti jobankar i sistemit financiar ka pasur përgjithësisht një ecuri të mirë. 
Rritja më e lartë është vërejtur në segmentin e institucioneve financiare jobanka 
dhe në atë të fondeve të investimeve. Sektorët e tregtisë, shërbimeve dhe 
bujqësisë vijojnë të përfaqësojnë aktivitetet kryesore ekonomike që tërheqin 
kredi nga jobankat dhe shoqëritë e kursim-kreditit. Cilësia e kredisë së dhënë 

3 Sistemi financiar përbëhet nga sektori bankar dhe sektori jobankar (institucione financiare 
jobanka, shoqëritë e kursimit-kreditit, shoqëritë e sigurimit, fondet e pensionit dhe fondet e 
investimit). Baza e të dhënave për sektorin jobankar dhe të dhënat për PBB-në i përkasin 
tremujorit të tretë të vitit 2020.  

nga këto subjekte deri në fund të tremujorit të tretë ishte relativisht e mirë, ndonëse 
disi në rënie kundrejt një viti më parë. Ekspozimi i sektorit bankar ndaj sektorit 
jobankar mbetet i kufizuar dhe nuk ka shënuar ndryshime gjatë kësaj periudhe. 
Ekspozimi i sektorit jobankar ndaj atij bankar vijon të mbetet i lartë, duke qenë 
se vendosjet e jobankave pranë sektorit bankar, në formën e depozitave dhe 
instrumenteve të kapitalit, zënë rreth 19% të bilancit të jobankave.

Sektori bankar ka vijuar të mbështesë ekonominë me financim dhe shërbime 
të tjera bankare, pavarësisht situatës së vështirë të krijuar nga pandemia. 
Rritja e aktivit është mbështetur nga rritja në investimet ndërbankare dhe kredinë 
për ekonominë. Pesha e aktivitetit në valutë ka shënuar rënie, por ka mbetur e 
ekuilibruar në të dy krahët e bilancit të sektorit bankar. Kjo rënie ka reflektuar 
rritjen më të shpejtë të kredisë dhe depozitave në monedhën vendase. Efekti 
statistikor i kursit të këmbimit në kundërvlerën në lekë të bilancit në valutë ishte 
pa ndikim të rëndësishëm. Depozitat dhe fondet e veta vijojnë të përbëjnë 
burimet kryesore të financimit të veprimtarisë së sektorit bankar. Varësia ndaj 
burimeve të huaja të financimit mbetet në nivele të ulëta. Aktivet e vendosura 
pranë subjekteve jorezidente shënuan rënie gjatë periudhës, për shkak të 
tkurrjes së vendosjeve në formën e huave dhe llogarive rrjedhëse me bankat 
dhe institucionet financiare dhe të kreditit. Kjo gjë ka ndikuar në ngushtimin e 
pozicionit kreditor neto të sektorit bankar me rreth 2 pikë përqindjeje (p.p.) 
gjatë periudhës.

Sektori bankar e mbylli vitin me një nivel të mirë të kapitalizimit. Norma e 
mjaftueshmërisë së kapitalit për të gjithë sektorin u rrit në 18.3%, nga 18.1% 
gjashtë muaj më parë. Në rritjen e treguesit gjatë periudhës, ndikoi rritja e 
nivelit të kapitalit rregullator dhe rënia e aktiveve të peshuara me rrezik. Në 
krahasim me një vit më parë, kjo normë ishte 0.4 p.p. më e ulët, dhe rënia 
reflektoi rritjen e nivelit të aktiveve të peshuara me rrezik. Bankat me kapital 
evropian dhe bankat sistemike raportojnë nivelin më të lartë të normës së 
mjaftueshmërisë së kapitalit. Bankat me kapital shqiptar kanë nivelin më të ulët 
të normës së mjaftueshmërisë së kapitalit dhe kjo normë ka rënë lehtë gjatë vitit 
2020. Sektori bankar e mbylli vitin 2020 me një rezultat financiar pozitiv prej 
rreth 17 miliardë lekësh dhe ky rezultat ishte rreth 15% më i ulët në krahasim 
me një vit më parë. Kontributin kryesor në rënien e fitimit të sektorit bankar e ka 
dhënë rritja e shpenzimeve për provigjione për kredi, ndërkohë që të ardhurat 
neto nga interesat dhe të ardhurat nga veprimtaritë e tjera ishin disi më të larta. 
Rënia në fitimin e sektorit është pasqyruar edhe në rënien e treguesve mesatarë 
të rentabilitetit të sektorit bankar: RoA ra në 1.1%, ndërsa RoE ra në 10.7%.

Teprica e kredisë bankare në fund të vitit 2020 ishte rreth 610 miliardë 
lekë, duke u rritur me 3% gjatë periudhës dhe me 6% ndaj një viti më parë. 
Ndikimin kryesor në zgjerimin e stokut të kredisë gjatë periudhës e ka dhënë 
rritja në fluksin e kredisë së re, e cila është përdorur kryesisht nga bizneset për 
qëllime afatshkurtra. Në vlerën më të lartë të stokut të kredisë ka ndikuar edhe 
akumulimi i detyrimeve të pashlyera në afat, si rezultat i veprimeve të bankave 
për ristrukturimin e kredive, në përgjigje të masave lehtësuese të BSH-së. Ecuri 

veçanërisht e mirë në stokun e kredisë gjatë periudhës, është regjistruar në 
portofolin e kredisë me maturitet afatgjatë, kredisë në monedhën vendase dhe 
kredisë për bizneset. Në fund të vitit 2020, kredia në valutë ishte 4% më e lartë 
ndaj një viti më parë, por ka ruajtur një nivel pothuajse të pandryshuar gjatë 
gjysmës së dytë të vitit 2020. Sipas rezidencës, rritja e kredisë gjatë periudhës 
u ndikua thuajse tërësisht nga rritja e kredisë për subjektet rezidente, e cila zë 
gati 96% të tepricës së kredisë.

Gjatë vitit 2020, vëllimi i kredive të larguara nga bilanci i sektorit bankar 
ishte relativisht i ulët. Gjithsej u larguan nga bilanci 3 miliardë lekë kredi, 
por më shumë se gjysma e tyre u realizua gjatë muajit dhjetor 2020. Vlera e 
kredisë së ristrukturuar gjatë vitit 2020 ishte rreth 23 miliardë lekë, 90% e së 
cilës u realizua në gjysmën e dytë të vitit. Në pjesën më të madhe të rasteve, 
ristrukturimi është realizuar me kërkesë të klientit. Kredia e ristrukturuar gjatë 
periudhës ishte sa 3% e tepricës së përgjithshme të kredisë dhe gati sa gjysma 
e stokut të kredive me probleme.

Depozitat e mbajtura në sektorin bankar kanë shënuar norma të larta rritjeje 
gjatë periudhës. Rritja është shpërndarë pothuajse në mënyrë të barabartë 
midis sektorit të individëve dhe bizneseve, si dhe midis depozitave në lek dhe 
atyre në valutë. Depozitat me afat kanë vijuar të tkurren, ndërsa rritja më e 
madhe gjatë periudhës në depozitat sipas afatit është regjistruar në llogaritë 
rrjedhëse, të ndjekura nga depozitat pa afat. Në fund të muajit dhjetor, niveli 
i depozitave shënonte rreth 1,286 miliardë lekë. Depozitat janë rritur me 56 
miliardë lekë gjatë periudhës, dhe me 93 miliardë lekë në krahasim me një 
vit më parë. Rreth gjysma e stokut të përgjithshëm të depozitave përbëhet nga 
depozitat me afat, të cilat gjatë periudhës u pakësuan me rreth 14 miliardë 
lekë. Pesha e depozitave me afat ndaj stokut të përgjithshëm të depozitave ka 
vijuar të bjerë, në favor të instrumenteve të kursimit pa afat. Normat mesatare të 
interesit për depozitat me afat në lek dhe në valutë vijojnë të mbeten në nivele 
të ulëta dhe niveli mesatar i tyre nuk ka shënuar ndryshime të rëndësishme gjatë 
periudhës. 

Në tërësi, rreziqet për ekonominë shqiptare janë rritur gjatë periudhës, në 
sajë të ndikimit të pandemisë. Sipas hartës së stabilitetit financiar rezulton 
që kontributin kryesor në këtë ecuri e kanë dhënë tkurrja e ekonomisë së 
brendshme, ecuria e dobët e ekonomisë ndërkombëtare dhe përkeqësimi i 
treguesve fiskalë të lidhur me borxhin publik dhe deficitin buxhetor. Ndonëse 
kontributi i politikës fiskale në përballimin e efekteve të pandemisë ka zbutur 
ndikimin e parë të saj mbi gjendjen financiare të familjeve dhe të bizneseve, 
perceptimi i këtyre të fundit për rreziqet e ardhshme shfaqet në rritje. Treguesit e 
sistemit financiar dhe të sektorit bankar shfaqen në nivele të mira, duke treguar 
një perceptim pothuaj të pandryshuar për nivelet e rrezikut. Gjatë periudhës, 
përballimi i rënies ekonomike nga subjektet, të mbështetura nga masat fiskale 
e monetare, ka ndikuar në rënien e treguesit të materializimit të rrezikut sistemik 
dhe të stresit në sistemin financiar, por pritshmëria për ndikimin më afatgjatë 
të pandemisë në treguesit ekonomikë, fiskalë e financiarë, ka sjellë rritje të 

indeksit të akumulimit të rreziqeve. Bankat ndajnë vlerësime të ngjashme lidhur 
me rreziqet që vijnë nga zhvillimet ekonomike, mundësia e rënies së cilësisë së 
kredisë dhe klima politike e lidhur me zgjedhjet parlamentare.

Në terma të rreziqeve më specifike për veprimtarinë e sektorit bankar, vërehet 
se:

Rreziku i kredisë mbeti i kontrolluar gjatë periudhës, nën ndikimin e masave 
lehtësuese rregullative. Raporti i kredive me probleme tregoi luhatshmëri të 
ulët dhe shënoi 8.1% në fund të vitit, duke rënë me rreth 0.3 p.p. ndaj një viti 
më parë. Megjithatë përmirësimi ka ardhur nga rritja më e shpejtë e tepricës 
së kredisë, në krahasim me rritjen në stokun e kredive me probleme. Në fakt, 
vlera absolute e kredive me probleme u rrit me gati 1.6 miliardë lekë gjatë 
periudhës, për t’u ngjitur në nivelin e 50 miliardë lekëve. Brenda kredive me 
probleme, u vërejt një rritje e peshës së kredive të humbura. Disa tregues 
plotësues që vlerësojnë ecurinë e kredive me probleme konfirmojnë rritjen e 
tyre. Si rezultat, për shkak të rritjes më të shpejtë në rezervat e provigjioneve në 
krahasim me stokun e kredive me probleme, raporti i mbulimit me provigjione 
u ngjit në 65%, nga 59% një vit më parë. Ndryshimi në këtë tregues ishte i 
përqendruar në pjesën e parë të vitit 2020. Mbulimi me kolateral i vlerës së 
kredisë u ngjit në nivelin 80%, dhe gati 2/3 e kredisë së kolateralizuar ka si 
kolateral pasuritë e paluajtshme.

Pozicioni i likuiditetit të sektorit bankar vlerësohet në nivele të kënaqshme. 
Treguesit e likuiditetit, në lek dhe valutë, mbetën ndjeshëm mbi nivelet minimale 
rregullative. Aktivet likuide të sektorit bankar u rritën me 40 miliardë lekë, në 
nivelin e 550 miliardë lekëve. Raporti i aktiveve likuide ndaj totalit të aktiveve 
në bilancet e bankave vijon të mbetet i lartë. Në fund të vitit 2020, vlera e tij 
ishte 34.9% dhe rritja gjatë periudhës ishte 1.6 p.p. Raporti i aktiveve likuide 
ndaj detyrimeve afatshkurtra u rrit me 1.4 p.p. gjatë periudhës, duke arritur në 
nivelin 47.5%. Depozitat, si burimi kryesor i financimit të veprimtarisë bankare, 
mbulojnë dy herë vëllimin e kredive të sektorit. Në fund të vitit 2020, raporti 
“hua/depozita” shënoi 47.3%, duke rënë lehtë gjatë periudhës. Në fund të 
vitit, vlerat e këtij raporti ishin përkatësisht 47.6% për monedhën vendase dhe 
47.1% për valutën. Megjithëse me pak ndryshime gjatë periudhës, në krahasim 
me një vit më parë këto raporte kanë rënë ndjeshëm si rezultat i rritjes së fortë 
të depozitave gjatë 2020.

Pavarësisht se bankat po operojnë në kushtet e një likuiditeti të bollshëm, 
hendeku negativ mes aktiveve dhe detyrimeve, sipas segmenteve të maturitetit 
kontraktual të mbetur, në raport me totalin e aktiveve në afatin e shkurtër, vijon 
të mbetet i lartë. Për periudhën deri në 3 muaj, hendeku negativ mes aktiveve 
dhe detyrimeve afatshkurtra sipas segmenteve të maturitetit kontraktual të mbetur 
ra në 22%, nga 24% e aktiveve.

Gjatë periudhës është vërejtur një rritje në diferencën midis maturimit mesatar të 
aktiveve dhe të detyrimeve, si pasojë e rritjes së maturitetit mesatar të aktiveve. 

Në fund të vitit, kjo diferencë ishte rreth 24 muaj, nga 23.1 muaj në fund të 
gjashtëmujorit të kaluar. Maturiteti i mbetur i depozitave, të cilat përfaqësojnë 
kategorinë më të rëndësishme të detyrimeve, ka qëndruar thuajse i pandryshuar 
gjatë periudhës, në 7.7 muaj. Maturiteti i mbetur i kredisë u rrit ndjeshëm, nga 
45.7 në 50.1 muaj, duke pasqyruar prirjen e sektorit bankar për të kredituar 
në terma më afatgjatë. Ashtu si në gjashtëmujorin e kaluar, sektori bankar nuk 
raportoi linja financimi nga grupet zotëruese.

Edhe rreziqet e tregut, nuk shfaqën ndryshime të rëndësishme gjatë 
periudhës. Në fund të vitit 2020 pozicioni i hapur në valutë shënoi 8.4% 
të kapitalit rregullator të sektorit bankar nga 5.3% në fund të gjashtëmujorit 
të parë. Ecuria është përcaktuar nga grupi i bankave sistemike, të cilat kanë 
ruajtur pozicion të hapur valutor “në blerje”. Ekspozimi i sektorit bankar ndaj 
rrezikut të tërthortë të kursit të këmbimit ka shënuar një rënie të lehtë në krahasim 
me gjashtëmujorin e parë të vitit dhe një vit më parë. Treguesi i mospërputhjes 
valutore për të gjitha monedhat shënoi rënie. Në lidhje me rrezikun e normës 
së interesit vërehet një ulje e ekspozimit të sektorit bankar ndaj tij. Ecuria e 
pozicioni total neto te peshuar në librin e bankës ndaj kapitalit rregullator të 
sektorit bankar, shënoi 4.4% në fund të vitit, duke zbritur me 1.6pp ndaj nje viti 
më parë. Kontributin kryesor në rënien e treguesit e dha diferenca e peshuar e 
aktiveve me pasivet me normë interesi të fiksuar, ndërkohë që edhe pozicioni 
neto për aktivet dhe pasivet me normë të ndryshueshme regjistroi një rënie të 
lehtë. Duke qenë se pozicioni total neto është pozitiv, sektori mbart ekspozim 
relativ ndaj ndryshimit të normës së interesit, por ndikimi vlerësohet i ulët. 
Mbulimi me kapital rregullator i pozicionit total neto të sektorit bankar është   
25 herë, nga 5 herë, që është mbulimi i parashikuar në kuadrin rregullativ. 

Për të vlerësuar rezistencën e sektorit bankar ndaj goditjeve nga ekonomia 
reale ose tregjet financiare në një horizont afatmesëm, BSH-ja kryen në mënyrë 
periodike ushtrimet e provës së rezistencës. 

Prova e rezistencës për mjaftueshmërinë e kapitalit tregon shkallën e rezistencës 
së bankave individuale në terma të kapitalit dhe synon të evidentojë 
përshtatshmërinë e tij në përballimin e goditjeve të supozuara mbi rritjen 
ekonomike, kredinë, nivelet e kursit të këmbimit dhe normat e interesit. Prova 
e rezistencës së likuiditetit tregon aftësinë e bankave për të përballuar një ulje 
të kapaciteteve të likuiditetit, nëpërmjet shitjes së aktiveve likuide në një treg të 
stresuar. 

Në tërësi, këto ushtrime të kryera për fundin e vitit 2020 dhe të shtrira në 
periudhën 2021-2022, tregojnë që sektori bankar është i qëndrueshëm 
ndaj goditjeve të mundshme makroekonomike dhe goditjeve në situatën e 
likuiditetit.

Në përfundim, BSH-ja vlerëson se sistemi financiar dhe sektori bankar e kanë 
përballuar mirë goditjen që pësoi ekonomia si rezultat i pandemisë COVID-19. 
Gjendja e mirë financiare përpara pandemisë dhe masat e marra nga autoritetet 

publike ndihmuan në zbutjen e goditjes dhe kontrollin e rreziqeve. Megjithatë, 
pasiguritë e lidhura me pandeminë mbeten të pranishme, ndërkohë që efekti 
i masave mbështetëse eventualisht do të përfundojë. Si rezultat, bankat mund 
të përballen me presione të rritura në drejtim të cilësisë së portofolit të tyre 
të kredisë. Për këto arsye, monitorimi aktiv i ndryshimit të aftësisë paguese 
të klientëve huamarrës dhe krijimi në kohë i fondeve përkatëse rezervë është 
i domosdoshëm. Paralelisht, është i nevojshëm vlerësimi i pozicioneve të 
kapitalit, me synim ruajtjen e niveleve të përshtatshme, në përputhje me rreziqet 
e vlerësuara dhe kërkesat e kuadrit rregullativ.  

1.1 HARTA E STABILITETIT FINANCIAR 

Mbështetur në zhvillimet e gjashtëmujorit të dytë të vitit 2020, harta e stabilitetit 
financiar tregon përgjithësisht një nivel të rritur të rreziqeve në mjedisin e 
përgjithshëm makroekonomik dhe për aktivitetin e agjentëve të ekonomisë 
reale. Rreziqet që lidhen me veprimtarinë e sektorit bankar mbeten në nivele të 
kontrolluara, pavarësisht situatës së pazakontë të vitit të kaluar.  Në mënyrë të 
përmbledhur, vlerësohet se:

A. Në mjedisin e përgjithshëm ekonomik: 
 

I. Rreziku që buron nga “ekonomia e brendshme” vlerësohet në nivelin “i 
moderuar” dhe i përkeqësuar përgjatë harkut kohor të një viti. Kontribut 
kryesor në këtë zhvillim ka dhënë zgjerimi i hendekut të prodhimit dhe 
rritja e borxhit të jashtëm. 

II. Rreziku  nga “mjedisi i jashtëm” mbetet në nivelin “mesatar”. Ky 
rrezik vijon të reflektojë kryesisht recesionin e theksuar në ekonomitë e 
partnerëve kryesorë tregtarë dhe rënien e indeksit paralajmërues OECD-
CLI4, të ndikuara nga pandemia COVID-19. Kontribut në zbutjen e këtij 
rreziku ka pasur rënia e normave afatshkurtra të financimit dhe rënia e 
çmimit të naftës në tregjet ndërkombëtare.

B. Në agjentët kryesorë të ekonomisë reale: 

I. Rreziku nga “bizneset” vlerësohet “i moderuar”, pa shënuar ndryshime 
ndaj një viti më parë. Në këtë kategori, krahas përmirësimit të lehtë 
të cilësisë së portofolit të kredisë të bizneseve dhe rritjes së peshës 
së huamarrjes së tyre, vërehet një përkeqësim i “indeksit të gjendjes 
financiare” dhe i “pritshmërive të sektorit privat”. 

II. Rreziku nga “individët” vijon të vlerësohet “mesatar” dhe i pandryshuar 
ndaj një viti më parë. Nota e rrezikut të kësaj kategorie është ruajtur 
nga rritja e peshës së huamarrjes së individëve, rritja e regjistruar në 
dërgesat e emigrantëve dhe nga zhvillimet në tregun e banesave, që 
kanë balancuar përkeqësimin e cilësisë së portofolit të tyre të kredisë.

III. Rreziku nga “qeveria” vlerësohet “mesatar”, por nota për këtë kategori 

4 Indeksi OECD-CLI (Composite Leading Indicator) jep sinjale të paralajmërimit të hershëm mbi 
kthesat e ciklit të biznesit në nivel global. Rënia e vlerave të tij sinjalizon rënien e nivelit të 
aktivitetit ekonomik nën potencialin afatgjatë të tij.

1. VLERËSIM I PËRGJITHSHËM I RREZIQEVE KRYESORE 
TË STABILITETIT FINANCIAR

Harta e stabilitetit 
financiar tregon 
përgjithësisht një nivel 
të rritur të rreziqeve në 
mjedisin e përgjithshëm 
makroekonomik 
dhe për aktivitetin e 
agjentëve të ekonomisë 
reale. 

Rreziqet që lidhen me 
veprimtarinë e sektorit 
bankar mbeten në 
nivele të kontrolluara, 
pavarësisht situatës së 
pazakontë të vitit të 
kaluar.  

është rritur përgjatë periudhës. Ndikimin kryesor në këtë zhvillim e ka 
dhënë zgjerimi i borxhit publik, rritja e ndjeshme e deficitit buxhetor dhe 
paqëndrueshmëria e ecurisë së të ardhurave tatimore.

C. Në veprimtarinë e sektorit bankar, në fund të 
periudhës: 

I. Rreziku nga “kapitalizimi dhe përfitueshmëria” 
mbetet në nivelin “mesatar”, por shfaq prirje 
rritëse përgjatë vitit të fundit, ndikuar kryesisht 
nga rënia e të ardhurave nga interesat në 
aktivitetin bankar.

II. Rreziku nga “likuiditeti dhe financimi” mbetet 
në nivelin “mesatar” dhe në rënie kundrejt vitit 
të kaluar, duke reflektuar rritjen e depozitave 
të individëve dhe një mbështetje të ulët në 
burimet e huaja të financimit. 

III. Rreziku që lidhet me vetë “strukturën e sektorit 
bankar” vlerësohet në nivelin ”mesatar” dhe 
i pandryshuar ndaj një viti më parë. Në këtë 
kategori, rritja e nivelit të rrezikut, si rezultat 
i rritjes së përqendrimeve në sektorin bankar 
në terma të kredisë ndaj biznesit, është balancuar nga rënia e rrezikut 
të lidhur me treguesit e tjerë si: treguesi i devijimit të vlerave të raportit të 
mjaftueshmërisë së kapitalit (RMK) në sektorin bankar, treguesi i peshës 
në treg të dy bankave kryesore dhe treguesi i përqendrimit të burimeve 
të financimit të sektorit bankar. 

  

Gra�k 1. Harta e stabilitetit �nanciar

* Rreziku vlerësohet: i ulët për notat 0-3 në hartë, mesatar për notat 
4-5, i moderuar për notat 6-8 dhe i lartë për notat 9-10. Lëvizja 
drejt skajeve të hartës, larg qendrës, nënkupton rritje të rrezikut.

Burimi: Banka e Shqipërisë.

HAPËSIRË INFORMUESE 1.1. PËRBËRËSIT E HARTËS SË STABILITETIT FINANCIAR 

Burimi: Departamenti i Stabilitetit Financiar, Banka e Shqipërisë.

Rreziku nga “ekonomia e brendshme” vlerësohet “i moderuar” dhe në rritje përgjatë vitit, për 
shkak të hendekut të zgjeruar të prodhimit, rritjes së stokut të borxhit të jashtëm, dhe ecurisë së 
normës së in�acionit, të cilat kanë ndikuar në rritjen e notës së rrezikut. Nevojat për �nancim të 

jashtëm dhe luhatjet e kursit të këmbimit kanë ruajtur një nivel rreziku të pandryshuar.

Rreziku nga “bizneset” vlerësohet “i moderuar”, pa ndryshime përgjatë periudhës. Gjithsesi, në 
këtë kategori vërehet një rritje e nivelit të huamarrjes së bizneseve në raport me PBB-në dhe një 

përmirësim i cilësisë së portofolit të kredisë së tyre, ndërkohë që indeksi i gjendjes �nanciare 
dhe pritshmëritë e sektorit privat janë përkeqësuar në krahasim me një vit më parë.

Rreziku nga ‘mjedisi i jashtëm’ vlerësohet në nivelin mesatar. Rritja e konsiderueshme e nivelit 
të rrezikut të lidhur me rënien ekonomike të partnerëve tanë tregtarë dhe devijimin e ciklit të 
biznesit, ndikuar nga pandemia globale dhe masat ku�zuese për vënien e saj nën kontroll, 

është zbutur disi nga rënia e çmimeve të naftës dhe ecuria e normave afatshkurtra të �nancimit 
në tregjet ndërkombëtare.    

Niveli i rrezikut nga ‘kapitali dhe për�tueshmëria’ vlerësohet sërish mesatar, por me prirje të 
lehtë rritëse krahasuar me një vit më parë, si pasojë e rënies në të ardhurat e sektorit bankar 

gjatë vitit të kaluar në raport me zgjerimin e mëtejshëm të aktiveve. 

Rreziku lidhur me ‘strukturën e sektorit bankar’ mbetet mesatar dhe në rënie gjatë periudhës. 
Treguesi i variancës së portofolit të kredisë tregon rritje të përqendrimit të huadhënies në sektorit 
bankar, ndërsa ecuria pozitive e gjithë nëntreguesve të tjerë ka kontribuar në zbutjen e nivelit e 

përgjithshëm të rrezikut nga ky dimension.  

Rreziku që vjen nga ‘�nancimi dhe likuiditeti’ ka vijuar të mbetet në nivelin mesatar dhe në 
rënie në terma vjetore, ndikuar nga rritja e depozitave nga individët rezidentë. Nga ana tjetër, 
rreziku lidhur me hendekun mes aktiveve dhe pasiveve afatshkurtra deri në 3 muaj, vijon të 

mbetet i lartë dhe nuk ka ndryshuar gjatë vitit. 

Rreziku që vjen nga “qeveria” vlerësohet “mesatar”, por ka ardhur në rritje përgjatë harkut 
kohor njëvjeçar. Ky nivel më i lartë  rreziku i atribuohet rritjes së ndjeshme të de�citit buxhetor, 
rritjes së borxhit publik ndaj PBB-së, si edhe ecurisë së përkeqësuar të të ardhurave tatimore.

Rreziku nga “individët” vlerësohet në nivelin “mesatar” dhe i pandryshuar kundrejt një viti më 
parë. Rritja e peshës së huamarrjes së individëve në raport me PBB-në, ritmi rritës i dërgesave të 

emigrantëve dhe zhvillimet në tregun e banesave e kanë mbajtur të pandryshuar nivelin e 
rrezikut në këtë kategori, duke balancuar efektin e cilësisë së përkeqësuar të portofolit të 

kredisë të individëve. 

1.2 RREZIKU SISTEMIK

Për të vlerësuar dhe monitoruar ekspozimin e sektorit bankar ndaj rrezikut 
sistemik, BSH-ja mbështetet mbi tre tregues të agreguar që paraqesin 
akumulimin dhe materializimin e rrezikut sistemik dhe shkallën e stresit 
financiar, si edhe mbi një vrojtim të perceptimit të sektorit bankar rreth këtyre 
rreziqeve5. Gjatë periudhës, faktorë si ecuria e borxhit publik dhe privat, 
rritja e pasigurisë mbi ecurinë ekonomike dhe aftësinë e kredimarrësve për 
të shërbyer borxhet, ecuria e çmimeve në tregun e pasurive të paluajtshme 
dhe mjedisi i jashtëm ekonomik, kanë dhënë një kontribut negativ në ecurinë 
e treguesve që reflektojnë akumulimin e rrezikut. Nga ana tjetër, rënia e 
papunësisë, ecuria e inflacionit dhe e kursit të këmbimit, performanca e mirë 
e sektorit bankar dhe masat e marra nga qeveria për zbutjen e efekteve 
të pandemisë në aktivitetin ekonomik, kanë ndihmuar në zbutjen e rrezikut 
të materializuar dhe në perceptimin e sektorit bankar mbi nivelet e rrezikut 
sistemik në ekonominë vendase. 

1.2.1 ZHVILLIMET NË TREGUESIT E RREZIKUT SISTEMIK

Gjatë periudhës, indeksi i akumulimit dhe ai i materializimit të rrezikut sistemik 
kanë ecur në drejtime të kundërta. Indeksi i akumulimit të rrezikut sistemik është 
rritur si pasojë e zgjerimit të borxhit publik dhe borxhit të sektorit privat, si 
dhe rritjes së çmimeve të pasurive të paluajtshme. Në rënien e indeksit të 
materializimit kanë ndikuar zhvillimet pozitive në disa faktorë makroekonomikë 
si: ulja e nivelit të papunësisë, inflacioni i ulët dhe forcimi i kursit të këmbimit 
të monedhës vendase. Për shkak të mënyrës së ndërtimit dhe fenomeneve që 
synon të kapë secili tregues i rrezikut, ekziston mundësia që në të ardhmen 
indeksi i materializimit të “tërhiqet” në kahun rritës, në ndjekje të indeksit të 
akumulimit të rrezikut sistemik. 

Indeksi i stresit financiar ka shënuar rënie në fund të periudhës, pavarësisht 
një rritjeje të tij në tremujorin e tretë të vitit. Ecuria e këtij indeksi ka reflektuar 
kryesisht zgjerimin e hendekut të bazës së depozitave, tepricës së kredisë dhe 
të marzhit neto të interesave mbi prirjen e tyre afatgjatë. Efekti i tregut të parasë 
mbetet i pandryshuar, ndërsa mbiçmimi i monedhës vendase ndaj valutave 
kryesore ka ndikuar në rënie të stresit gjatë periudhës.

 

5 Perceptimi i sektorit bankar mbi rreziqet kryesore sistemike në vend përftohet nëpërmjet një 
vrojtimi ad hoc. 

Në zbutjen e rreziqeve 
sistemike dhe stresit 

financiar kanë ndihmuar 
rënia e papunësisë, 

ecuria e inflacionit dhe 
qëndrueshmëria e kursit 

të këmbimit, ndërsa rritja 
e rrezikut të akumuluar 

lidhet kryesisht me rritjen 
e borxhit publik dhe 

privat. 
Sektori bankar percepton 

si rreziqe kryesore dhe 
në rritje përkeqësimin 

e ekonomisë dhe 
mundësinë e rënies së 

cilësisë së kredisë.   

1.2.2 PERCEPTIMI I RREZIKUT SISTEMIK NGA SEKTORI BANKAR

Rezultatet e vrojtimit mbi perceptimet e sektorit bankar rreth rreziqeve sistemike 
në vend tregojnë se “rreziku i përkeqësimit të ekonomisë së vendit” vijon 
të konsiderohet si kryesor, nën ndikimin e drejtpërdrejtë të pandemisë dhe 
pasigurisë së krijuar prej saj. “Rreziku i kredisë nga të gjitha subjektet” ka vijuar 
të rritet gjatë periudhës, si rrjedhojë e vlerësimit të bankave për përkeqësimin 
e situatës financiare të bizneseve dhe të familjeve. Perceptimi më pesimist mbi 
aftësinë paguese të klientëve duket se ka rritur dhe shqetësimin e përgjithshëm të 
sektorit mbi “ecurinë financiare të institucioneve më rëndësi sistemike”. Përmasat 
globale të pandemisë dhe zgjatja në kohë e masave të kufizimit të lëvizjes mes 
vendeve, të cilat kanë pasur efekt veçanërisht negativ në industrinë e turizmit, 
transportit ndërkombëtar, tregtisë etj., kanë rritur perceptimin e bankave lidhur 
me “rrezikun e goditjeve nga jashtë” dhe pasojave shoqëruese ekonomike. 

Gra�k 4. Vlerësimi i bankave mbi rreziqet kryesore sistemike.

Burimi: Banka e Shqipërisë.

Gra�k 2. Indekset e akumulimit dhe 
materializimit të rrezikut sistemik.

Burimi: Banka e Shqipërisë.

Gra�k 3. Indeksi i Stresit Financiar.

Burimi: Banka e Shqipërisë.

Gjatë vitit 2020, bankat kanë rritur vlerësimet mbi disa rreziqe të reja të 
lidhura me periudhën e pandemisë si “rreziku operacional” dhe “rreziku 
kibernetik”. Këto rreziqe lidhen me intensifikimin dhe shtrirjen më të madhe të 
përdorimit të teknologjisë në përmbushjen e aktivitetit të tyre. Përveç rreziqeve 
të lartpërmendura, vihet re dhe një shqetësim në rritje i sektorit bankar lidhur me 
zgjedhjet parlamentare të këtij viti dhe zhvillimet e ardhshme politike në vend. 

Pavarësisht perceptimit të bankave për rritjen e rreziqeve sistemike në vend, 
besimi i tyre në qëndrueshmërinë e sistemit financiar gjatë periudhës ka mbetur 
në nivele të mira. Bankat e mbështesin këtë besim tek treguesit e mirë financiarë 
të veprimtarisë dhe masat e marra nga autoritetet publike për të zbutur pasojat 
financiare të pandemisë. Në opinionin e tyre, pavarësisht sfidave që kanë 
karakterizuar mjedisin e brendshëm dhe të jashtëm gjatë gjithë vitit 2020, 
sistemi financiar në vend ka vijuar të mbetet likuid dhe i mirëkapitalizuar, dhe 
rrjedhimisht i aftë për të kryer veprimtarinë e tij. 

2.1 MJEDISI MAKROEKONOMIK I JASHTËM

Aktiviteti ekonomik botëror ka vijuar të mbetet nën presionin e pandemisë 
COVID – 19 gjatë periudhës, pavarësisht sinjaleve pozitive për rimëkëmbje. 
Pas hapjes graduale të shumë vendeve dhe heqjes së masave shtrënguese në 
periudhën maj-qershor 2020, aktiviteti ekonomik u rigjallërua ndjeshëm në 
tremujorin e tretë, veçanërisht në drejtim të tregtisë dhe konsumit, mbështetur 
nga paketat financiare publike në formën e transfertave financiare dhe lehtësive 
fiskale e monetare. Një kontribut të rëndësishëm në ecurinë e ekonomisë 
botërore në këtë fazë, dhanë normalizimi i aktivitetit ekonomik të Kinës dhe 
vijimi i rritjes ekonomike në SHBA, favorizuar nga heqja më e hershme e 
masave, rritja e kërkesës së jashtme dhe mbështetja e gjerë nga sektori publik. 
Në fund të tremujorit të tretë të vitit 2020, situata e pandemisë u rëndua 
përsëri me qarkullimin e varianteve të reja të virusit SARS-CoV-2 dhe rritjen 
e numrit të infektimeve në shumicën e vendeve. Si rrjedhojë, shumë vende u 
detyruan të rivendosin masa kufizuese të forta (deri në karantinim të plotë), 
duke ngadalësuar rikuperimin e aktivitetit ekonomik në tremujorin e fundit të 
vitit. Pavarësisht zhvillimeve të luhatshme në sektorin real, kushtet në tregjet 
financiare të rajoneve të zhvilluara dhe një pjesë e atyre në zhvillim, kanë 
mbetur të favorshme. Ecuria e treguesve të aktivitetit në tregjet e aksioneve ishte 
e qëndrueshme, ndërkohë që normalizimi i flukseve të kapitalit solli rënie të 
yield-eve afatgjata dhe ngushtim të spread-eve të obligacioneve të korporatave 
dhe titujve të borxhit sovran. Vlen për t’u theksuar se angazhimi i bankave 
qendrore dhe autoriteteve të tjera monetare në mbarë botën përmes çlirimit të 
mëtejshëm të politikave monetare, aktivizimit të programeve të lehtësimit sasior, 
lehtësimit të kërkesave makroprudenciale etj., ka luajtur deri tani një rol kyç 
në ruajtjen e besimit dhe parandalimin e përshkallëzimit të krizës në sistemin 
financiar. 

Në kushtet e luhatjes së aktivitetit ekonomik botëror dhe kërkesës së dobët, 
presionet inflacioniste kanë mbetur të ndrydhura. Inflacioni në rajonet e zhvilluara 
mbeti poshtë niveleve të parapandemisë, ndërsa në rajonet në zhvillim shënoi 
rënie më të theksuar. Pavarësisht prirjes në rritje të çmimeve të lëndëve të para 
dhe disa mallrave specifike (si pajisje mjekësore dhe farmaceutike), presionet 
inflacioniste pritet të mbeten të ulëta, ndikuar dhe nga niveli i lartë i kapaciteteve 
të lira prodhuese në shumicën e vendeve. 

Në tregjet e monedhave, euroja u mbiçmua ndaj monedhave kryesore gjatë 
periudhës maj-shtator 2020, duke reflektuar pritjet pozitive të tregjeve pas 
hapjes ekonomike të Eurozonës. Në muajt e fundit të vitit 2020, euroja u 

2. ZHVILLIMET MAKROEKONOMIKE DHE SEKTORIALE

Aktiviteti ekonomik botëror dhe 
ai në Eurozonë u rigjallërua 
gjatë tremujorit të tretë të vitit, 
por mbetet ende i dobët, si 
pasojë e rikthimit të kufizimeve 
të lidhura me pandeminë 
COVID-19 në fund të vitit. 
Kushtet e financimit mbeten të 
favorshme dhe shumë shtete 
kanë vijuar të mbështesin 
ekonominë me paketa të 
posaçme fiskale. Zhvillime 
të ngjashme janë vërejtur në 
Eurozonë dhe në Ballkanin 
Perëndimor.
Me supozimin që përshpejtimi 
i vaksinimit do të ndikojë 
në kontrollimin e situatës 
së pandemisë, ekonomia 
botërore pritet të hyjë në 
rrugën e rimëkëmbjes më të 
qëndrueshme gjatë gjysmës së 
dytë të vitit 2021. 

nënçmua ndaj shumicës së monedhave të partnerëve të rëndësishëm tregtarë, 
kryesisht ndaj paundit britanik (me 2.8%), duke reflektuar dhe reagimin e tregut 
lidhur me marrëveshjen mes Bashkimit Evropian (BE) dhe Britanisë së Madhe për 
procesin Brexit, dhe rritjen e pasigurisë mbi ecurinë ekonomike të Eurozonës. 

Në tregjet e lëndëve të para, çmimet e naftës kanë dhënë sinjale për rritje 
gjatë gjysmës së dytë të vitit, ndikuar nga gjallërimi i kërkesës globale pas 
heqjes së kufizimeve, ndërkohë që oferta nga vendet prodhuese ka qenë e 
pamjaftueshme dhe shpeshherë në rënie. Çmimet e metaleve dhe lëndëve 
të para ushqimore janë ndikuar nga kërkesa në rritje e vendeve në zhvillim 
(veçanërisht Kinës) dhe masat publike për mbështetjen e konsumit. Çmimet në 
këto tregje pritet të rriten gjatë vitit 2021, në linjë me rimëkëmbjen globale dhe 
rritjen e kërkesës, por duke mbetur gjithsesi nën mesataren e vitit 2019.

Me lehtësimin e masave kufizuese dhe rifillimin e aktivitetit ekonomik në 
sektorët e prekur, ekonomia botërore pritet të hyjë në rrugën e rikuperimit 
gjatë gjysmës së dytë të vitit 20216, mbështetur nga vijimi i programeve të 
ndihmës dhe kushtet e favorshme në tregjet financiare. Përshpejtimi eventual i 
procesit të vaksinimit dhe mundësia e përmirësimit të terapive mjekësore për 
trajtimin e COVID-19, ka rritur shpresat për vënien nën kontroll të pandemisë 
dhe normalizimin e situatës. Gjithsesi, parashikimet mbartin një nivel të lartë 
pasigurie dhe shpejtësia e rimëkëmbjes pritet të jetë e ndryshme nga rajoni në 
rajon, në varësi të karakteristikave strukturore, ecurisë së fushatës së vaksinimit 
dhe efektivitetit të politikave mbështetëse.

6 Fondi Monetar Ndërkombëtar (FMN) parashikon që ekonomia botërore do të zgjerohet me 
5.5% në gjatë vitit 2021, dhe me 4.2% gjatë vitit 2022. (Parashikimi i muajit janar, 2021, 
World Economic Outlook, update).

Gra�k 5. Ecuria e indekseve kryesore në tregjet 
e aksioneve.

Burimi: Banka Qendrore Evropiane.

Gra�k 6. Ecuria e kursit të këmbimit të euros 
ndaj monedhave të tjera.

Burimi: Banka Qendrore Evropiane.

EUROZONA

Pas një tkurrjeje ekonomike historike në pjesën e parë të vitit në kushtet e 
kufizimeve të pandemisë, ekonomia e Eurozonës shënoi një rritje pozitive të 
theksuar në tremujorin e tretë të vitit (+12.4% në terma tremujorë dhe – 4.3% në 
terma vjetorë), mbështetur nga rritja e kërkesës së brendshme dhe rigjallërimi i 
tregtisë së jashtme. Tremujori i fundit i vitit dha një pamje tjetër, duke qenë se 
përshpejtimi i numrit të infektimeve u shoqërua me rikthim të kufizimeve në disa 
vende anëtare dhe stres në rritje për zhvillimet ekonomike. Rënia ekonomike ka 
prekur kryesisht sektorin e shërbimeve, i cili vijon të mbetet sektori më i goditur, 
ndërkohë që aktiviteti prodhues shfaqi një përmirësim të lehtë. 

Në tregun e punës, zhvillimet janë ndikuar pozitivisht nga efekti mbështetës i 
skemave të qeverive për ruajtjen e vendeve të punës dhe vijimin e kompensimeve 
financiare. Norma e papunësisë në Eurozonë rezultoi e qëndrueshme dhe me 
prirje rënëse në fund të vitit 2020. Gjithsesi, niveli i punësimit mbeti nën nivelet 
e parapandemisë. Presionet inflacioniste në Eurozonë kanë qenë shumë të ulëta 
gjatë periudhës, ndikuar nga rënia e kërkesës dhe dobësimi i tregut të punës e 
prodhimit. Inflacioni ka qëndruar në territor negativ në gjysmën e dytë të vitit, 
duke u stabilizuar në nivelin -0.3% në tre muajt e fundit të tij. Në këto kushte, 
Banka Qendrore Evropiane ka vijuar angazhimin e saj në kahun lehtësues 
të politikës monetare për të mbështetur sektorin financiar dhe ekonominë me 
likuiditet, përmes veprimeve të lehtësimit sasior. 

Në afatin e mesëm, rikuperimi ekonomik i Eurozonës pritet të mbështetet 
gjerësisht nga kushtet e favorshme të financimit, qëndrimi ekspansionist i politikës 
fiskale dhe forcimi i kërkesës së brendshme, pas heqjes së masave kufizuese 
dhe zbutjes së pasigurisë. Gjithsesi, parashikimet mbeten të kushtëzuara nga 
dinamikat e ardhshme të pandemisë dhe ecuria e fushatës së vaksinimit, 
zyrtarisht të nisur në muajin dhjetor 2020. 

Në sektorin bankar, gjatë periudhës, rritja vjetore e kredisë ndaj sektorit 
privat rezultoi 4.7%, e mbështetur nga kushtet e favorshme të financimit dhe 
normat historikisht të ulëta të interesit. Gjithsesi, rezultatet e vrojtimit mbi kredinë 
bankare në Eurozonë tregojnë për shtrëngim të kushteve të kreditimit gjatë 
tremujorit të fundit të 2020-ës, kryesisht si rezultat i rritjes së pasigurisë mbi 
ecurinë ekonomike të rajonit, nën presionin e valës së re të pandemisë dhe 
ashpërsimit të masave kufizuese.

Tabelë 1. Disa tregues makroekonomikë për SHBA-në, Eurozonën dhe disa 
vende anëtare

Ndryshimi i PBB-së (% vjetore) Inflacioni (% vjetore Papunësia(% vjetore) Borxhi i qeverisë (% e PBB-së)
T3’20 T4’20 2020p Shtat’20 Dhj’20 Shtat’20 Dhj’20 T2’20 T3’20

SHBA -2.8 -2.5 5.1 7.8 6.7
Eurozonë -4.2 -4.9 4.2 -0.3 -0.3 8.6 8.1 95.0 97.3
Gjermani -4.0 -3.6 3.5 -0.4 -0.7 4.5 4.6 67.4 70.0
Francë -3.7 -4.9 5.5 0.0 0.0 8.8 7.8 114.0 116.5
Itali -5.2 -6.6 3.0 -1.0 -0.3 9.5 9.0 149.3 154.2
Greqi -10.5 -7.9 : -2.3 -2.4 16.7 16.2 191.4 199.9

Burimi: Banka Qendrore Evropiane, Eurostat, P-parashikime (janar 2021) të FMN-së, Zyra e 
Analizave Ekonomike (BEA – Bureau of Economic Analysis). Zyra Amerikane e Statistikave të 
Punës (U.S. Bureau of Labor Statistics); “: “: mungesë informacioni.

BALLKANI PERËNDIMOR

Rajoni i Ballkanit Perëndimor ka vijuar të vuajë efektet e krizës së pandemisë, 
por me një intensitet më të zbutur gjatë tremujorit të tretë të 2020-ë, pas zbutjes 
së masave shtrënguese. PBB-ja në nivel rajoni në T3-2020 u tkurr me 4.5% në 
terma vjetorë, krahasuar me rënien me 9.3% në T2-2020, mbështetur nga një 
rigjallërim i investimeve në disa prej vendeve dhe rënie më e zbutur e konsumit 
dhe eksporteve. Presionet ndaj bilancit të pagesave vijuan të rriten ndjeshëm 
gjatë gjithë vitit, si rezultat i rënies së ndjeshme të flukseve hyrëse nga turizmi 
dhe rënies së remitancave në disa prej vendeve. 

Tkurrja ekonomike e vendeve të rajonit ka vijuar të reflektohet në përkeqësimin 
e kushteve në tregun e punës dhe rënien e punësimit, ndonëse me një ritëm 
më të ulët gjatë tremujorit të tretë, krahasuar me atë paraardhës. Normat e 
papunësisë mbetën përgjithësisht të qëndrueshme, ndikuar edhe nga masat 
e marra për ruajtjen e vendeve të punës. Zgjerimi i stimujve fiskalë për të 
zbutur efektet negative të pandemisë ndaj sektorit të familjeve dhe bizneseve, 
shoqëruar dhe me rënien e përgjithshme të të ardhurave fiskale, kanë sjellë 
zgjerim të mëtejshëm të deficitit buxhetor dhe të borxhit publik në të gjitha 
vendet e rajonit. 

Në kushtet e tkurrjes së aktivitetit ekonomik, presionet inflacioniste mbetën 
të dobëta gjatë gjysmës së dytë të vitit. Gjithsesi, dinamikat e inflacionit u 
paraqitën të ndryshme në muajt nëntor- dhjetor 2020, ku normat u rritën në 
Maqedoninë e Veriut dhe shfaqën rënie në Serbi, Mal të Zi dhe Kosovë. Në 
këto kushte, politikat monetare vijuan të mbeten lehtësuese, në mbështetje të 
rikuperimit ekonomik dhe të kreditimit. 

Tabelë 2. Disa tregues kryesorë makroekonomikë dhe financiarë për vendet e 
Ballkanit Perëndimor

PBB (reale, % vjetore) Papunësia (në %) Rritja e kredisë (% vjetore) Rap. i kredive me probleme (në%)

T2’20 T3’20 2020p 2021p T2’20 T3’20 T3’20 T4’20* T3’20 T4’20*

Bosnje-Hercegovinë -9.3 -6.3 : : 16.0 : 0.4 -1.2 6.6 :

Maqedonie e Veriut -14.9 -3.3 3.8 3.5 16.7 16.5 7.5 5.5 3.3 :

Mali i Zi -20.3 -26.9 6.8 3.7 15.7 19.6 5.7 5.0 5.6 5.9

Kosovë -9.3 -7.3 : : 27.2 24.6 7.1 6.9 2.5 2.5

Serbi -6.3 -1.4 4.8 3.8 7.3 9.0 15.1 13.4 3.3 :

Shqipëri** -3.5 2.99 3.3 4.6 11.6 11.8 5.2 6.7 8.3 8.1
Burimi: Komisioni Evropian, bankat qendrore përkatëse. Shpjegime: ‘p’- parashikimi i muajit janar 

2021; ‘:’ mungesë informacioni; “*”: të dhënat i referohen muajit nëntor 2020 (me përjashtim 
të Shqipërisë ku të dhënat janë për muajin dhjetor 2020). ‘**’ – të dhënat i referohen tremujorit 
të tretë dhe të katërt të vitit 2020. 

Ecuria e kredisë bankare ka vijuar të jetë pozitive, ndikuar nga lehtësitë 
monetare, mbështetja e paketave fiskale për uljen e rrezikut të kreditit dhe 
politika të tjera mbështetëse të ofruara nga bankat qendrore. Bilanci i bankave 
të rajonit është përmirësuar gjatë periudhës dhe raporti i kredive me probleme 
rezultoi në rënie, krahasuar me një vit më parë në shumicën e vendeve. Ky 
tregues është ndikuar dhe nga shtrirja e masave mbi pezullimin e përkohshëm 
të klasifikimit të kredive, ndaj nuk ka reflektuar plotësisht ndikimin e goditjes së 
pandemisë në sistemin financiar. 

2.2 MJEDISI MAKROEKONOMIK NË VEND

Ndonëse të dhënat paraprake mbi aktivitetin ekonomik në vend gjatë vitit 
2020, tregojnë për një tkurrje të tij me rreth 3.31%, tremujori i fundit i vitit u 
karakterizua nga një rigjallërim i tij. Ky rigjallërim që i dha shenjat e para në 
fund të tremujorit të tretë, kulmoi me një rritje ekonomike vjetore prej 2.99% në 
fund të muajit dhjetor të vitit. Në rritjen e PBB-së gjatë tremujorit të katërt të vitit 
kontribuuan si rritja e konsumit privat dhe investimeve, ashtu edhe rritja e vëllimit 
të shkëmbimeve tregtare në mallra e shërbime. Gjatë tremujorit të katërt të vitit u 
regjistrua një rritje e konsiderueshme në terma vjetorë në sektorin e ndërtimit, atë 
të aktiviteteve financiare dhe sigurimit, dhe atë të shërbimeve të informacionit, 
ndërkohë që edhe sektori i industrisë nxjerrëse, përpunuese dhe prodhimit 
të energjisë regjistroi rritje të prodhimit në terma vjetorë. Produkti i sektorit të 
bujqësisë dhe atij të tregtisë shënoi rënie në terma vjetorë. Në krahasim me një 
tremujor më parë, prodhimi i brendshëm bruto u rrit me 1.15%. Analiza sipas 
sektorëve të prodhimit të mallrave dhe shërbimeve tregoi se, me përjashtim të 
rënies së regjistruar në sektorin “Bujqësi, pyje e peshkim”, të gjitha degët e 
tjera të ekonomisë regjistruan rritje gjatë tremujorit të fundit të vitit, dhe rritja 
ishte veçanërisht e lartë në degët “Industri, energji dhe ujë” (9.9%), “Aktivitete 
financiare dhe të sigurimit” (9.1%) dhe “Tregti, transport dhe hotele” (7.4%). 
Në tregun e punës nuk janë vënë re luhatje të forta në drejtim të numrit të të 
punësuarve dhe të papunëve, ndërkohë që shkalla e papunësisë në tremujorin 
e katërt të vitit ishte 11.8%, nga 11.6% në tremujorin e tretë të vitit. 

Ekonomia vendase u tkurr 
ndjeshëm gjatë vitit 2020, 
por shfaqi shenja pozitive 
gjatë tremujorit të tretë dhe 
veçanërisht atij të katërt, falë 
rritjes së konsumit privat dhe 
zgjerimit të investimeve dhe 
tregtisë së jashtme. 
Kontributi i sektorit të 
jashtëm të ekonomisë 
ka qenë negativ në sajë 
të zgjerimit të deficitit 
të llogarisë korrente në 
bilancin e pagesave, me 
rreth 2% në terma vjetorë, 
në nivelin 352 milionë 
euro. Kjo ecuri u diktua nga 
zgjerimi i deficitit tregtar 
në mallra dhe të balancës 
negative të të ardhurave 
parësore.

Nga ana tjetër, kontributi i sektorit të jashtëm të ekonomisë ka qenë negativ, 
në sajë të zgjerimit të deficitit të llogarisë korrente në bilancin e pagesave me 
rreth 2% në terma vjetorë, në nivelin 352 milionë euro. Kjo ecuri u diktua nga 
zgjerimi i deficitit tregtar në mallra dhe i balancës negative të të ardhurave 
parësore. Tregtia në shërbime regjistroi një zgjerim të balancës pozitive me 
rreth 11% në terma vjetorë, mbështetur nga zgjerimi i suficitit në shërbimet 
e udhëtimit dhe shërbimet e tjera të biznesit. Prurjet valutore në formën e 
dërgesave të emigrantëve vlerësohen në rreth 203 milionë euro, me një rritje 
vjetore prej 12%, ndërsa fluksi i investimeve të huaja direkte vlerësohet në 257 
milionë euro, me një rënie vjetore prej rreth 10%. Në fund të periudhës, mjetet 
e rezervës valutore mbulojnë vlerën mesatare të 9.6 muajve importe në mallra 
dhe shërbime.

Politika fiskale luajti një rol aktiv për përballimin e goditjeve mbi ekonominë 
gjatë vitit të kaluar, fillimisht për shkak të pasojave të tërmetit të nëntorit 2019 
dhe në vijim për shkak të pandemisë. Masat e marra përfshinë shtyrje të 
detyrimeve tatimore, emetimin e garancive sovrane për vijimin e të ardhurave 
të të punësuarve dhe zbutjen e rrezikut të kredisë për huamarrësit, rritjen e 
shpenzimeve publike të përqendruara tek rindërtimi i objekteve të dëmtuara nga 
tërmeti dhe tek plotësimi i nevojave të shëndetit publik në kushtet e pandemisë. 
Si rezultat, në mënyrë të ngjashme me vende të tjera, edhe në Shqipëri, deficiti 
fiskal dhe borxhi publik regjistruan një rritje të vrullshme përgjatë vitit 2020. 
Vlerësohet që në fund të vitit 2020, deficiti buxhetor u rrit në rreth 7% të PBB-së 
(ose rreth 110 miliardë lekë) dhe borxhi publik në rreth 80% të PBB-së në fund 
të periudhës. 

Financimi i deficitit buxhetor është bërë më shumë nga huamarrja e huaj, por 
edhe nga ajo e brendshme. 

Pandemia mbetet e pranishme dhe efektet e saj ruajnë pasiguritë mbi zhvillimet 
ekonomike. Me supozimin që procesi i vaksinimit do të përshpejtohet dhe ai 
do të jetë efektiv, ndikimi i pandemisë mbi zhvillimet ekonomike do të vijë duke 
rënë. Duke marrë të pandryshuar faktorë të tjerë, kjo do të ndikojë pozitivisht në 
përshpejtimin e rritjes ekonomike. Gjithsesi, ky do të jetë një proces shpejtësia 
e të cilit do të përcaktohet edhe nga zhvillimet në vendet e huaja partnere në 
tregti e shërbime. Derisa besimi për daljen nga pandemia të faktorizohet i 
plotë tek subjektet ekonomike dhe konsumi e investimet private të rigjallërohen 
në mënyrë të qëndrueshme, është e nevojshme që politikat ekonomike publike 
të mbeten stimuluese dhe të përshtaten me pritjet për rritjen ekonomike. Për 
politikën fiskale, në një afat më të shkurtër, merr rëndësi efektiviteti i përdorimit 
të stimulit fiskal dhe mënyra e financimit të tij, ndërsa në një afat më të gjatë, do 
të nevojitej ruajtja e angazhimit dhe marrja e masave për konsolidimin fiskal. 
Ky i fundit është i nevojshëm për të zbutur rreziqet që lidhen me nivelet e larta 
të borxhit dhe përbërjen e tij. 

Deficiti fiskal dhe borxhi 
publik u zgjeruan 

ndjeshëm, si pasojë e 
rënies së të ardhurave, 
rritjes së shpenzimeve 

dhe emetimit të 
garancive sovrane.

2.3 POZICIONI FINANCIAR I INDIVIDËVE DHE BIZNESEVE 

Gjashtëmujori i dytë i vitit 2020 regjistroi një zgjerim të mëtejshëm të pozicionit 
financiar të individëve si kreditorë neto dhe njëherazi pozicioni debitor i 
bizneseve vijoi të ngushtohej. Për të dy grupet, kontributin kryesor e dha rritja e 
ndjeshme e depozitave në banka. Individët regjistruan një rritje të njëkohshme 
të bazës së depozitave dhe të tepricës së kredisë, me kontribut kryesor nga 
monedha vendase. Për këtë sektor, bankat raportuan një zgjerim të depozitave 
me rreth 30 miliardë lekë dhe të kredisë me rreth 6 miliardë lekë. Për bizneset, 
rritja e kredisë me rreth 15 miliardë lekë, kryesisht në monedhën vendase, u 
shoqërua me rritjen prej rreth 25 miliardë lekësh të depozitave, kryesisht në 
valutë. Në terma vjetorë, ky pozicion reflekton një zgjerim me rreth 5 miliardë 
lekë, me kontribut thuajse tërësor nga monedha vendase. Si rezultat, në fund të 
dhjetorit të vitit 2020, pozicioni kreditor i sektorit të individëve u ngjit në nivelin 
e rreth 850 miliardë lekëve, ndërsa pozicioni debitor i bizneseve u tkurr në 
rreth 166 miliardë lekë.

2.3.1 GJENDJA FINANCIARE DHE HUAMARRJA E INDIVIDËVE

Kursimet e individëve rezidentë u rritën me rreth 25 miliardë lekë, gjatë 
periudhës. Kjo rritje, kryesisht në formën e depozitave në lek dhe valutë, ishte 
në nivele të krahasueshme me një gjashtëmujor më parë (24 miliardë lekë). 
Depozitat në valutë dhe depozitat në lek vijojnë të ruajnë pesha të barabarta 
në stokun e depozitave të mbajtura nga individët rezidentë. Në të njëjtën 
kohë, investimet e individëve në titujt afatshkurtër të qeverisë shënuan rënie, 
ndërsa investimet në fondet e pensioneve private dhe të investimit u rritën, duke 
zgjeruar peshën e tyre në totalin e portofolit të investimeve të individëve.

Gjatë gjysmës së dytë 
të vitit, individët kanë 
shtuar kursimet dhe 
zgjeruar pozicionin 
kreditor, kryesisht në sajë 
të rritjes së depozitave 
në lek dhe valutë. 

Gra�k 7. Pozicioni �nanciar sektorial 
(miliardë lekë)

Burimi: Banka e Shqipërisë.

Gra�k 8. Aktivet e individëve rezidentë në 
sistemin �nanciar*

Burimi: Banka e Shqipërisë dhe AMF.
Vlerat për fondet e investimeve dhe pensionet private i përkasin T3-2020.

Për të vlerësuar ecurinë e pasurisë neto të individëve në raport me ngarkesën 
me borxh të tyre është kryer vrojtimi periodik, i mbështetur mbi një kampion 
prej 1210 familjesh7. Shkalla e përgjigjes për këtë vrojtim ishte 88%. Rreth 
24% e familjeve që i janë përgjigjur pyetësorit, deklarojnë se kanë të pakën 
një hua për të paguar në momentin e intervistimit. Kjo peshë është rritur lehtë 
ndaj gjashtëmujorit të kaluar dhe një viti më parë, por mbetet nën mesataren 
historike të këtij treguesi.

Aftësia paguese e familjeve është raportuar disi më e dobët gjatë periudhës. 
Rreth 58% e familjeve huamarrëse kanë deklaruar se aftësia e tyre paguese 
“nuk ka ndryshuar” gjatë gjashtëmujorit të dytë të 2020-ës dhe kjo peshë është 
rritur me 3 p.p. ndaj gjashtëmujorit paraardhës. Pjesa tjetër e familjeve që i 
janë përgjigjur pyetësorit, raportojnë rënie të aftësisë së tyre paguese, duke 
reflektuar përkeqësimin e situatës së tyre financiare, si pasojë e pandemisë 
COVID-19. Kjo është reflektuar dhe në pritjet pesimiste të familjeve lidhur me 
aftësinë e tyre paguese në të ardhmen, të cilat duket se janë theksuar në këtë 
vrojtim krahasuar me atë paraardhës. Kështu, rreth 72% e familjeve huamarrëse 
nuk presin ndryshim të aftësisë së tyre paguese për gjysmën e parë të vitit 
2021, dhe ky raport u rrit me 6 p.p. krahasuar me vrojtimin e kaluar, ndërsa 
balanca neto e përgjigjeve të pjesës tjetër ka rezultuar – 10.3 p.p., duke 
ndikuar në uljen e vlerësimit të përgjithshëm. 

Kërkesa e familjeve për huamarrje gjatë gjysmës së parë të vitit 2021 mund 
të jetë më e lartë. Rreth 57% e të familjeve që kanë dhënë përgjigje kanë 
deklaruar se “nuk presin të marrin hua të re në 6 muajt e ardhshëm”, ndërsa 
rreth 43% e familjeve që janë përgjigjur (ose 460 familje), deklarojnë se e 
konsiderojnë në shkallë të ndryshme sigurie8 mundësinë për të marrë/rimarrë 

7 Kampioni përzgjidhet dhe rishikohet në mënyrë periodike nga Instituti i Statistikave, në bazë 
të regjistrave që përdoren nga agjencia për anketat pranë familjeve.

8 Alternativat e dhëna janë: “ka pak mundësi”, “ka shumë mundësi” dhe “është e sigurt”.

Aftësia paguese 
e familjeve është 

përmirësuar lehtë ndaj 
gjashtëmujorit të parë, 

por paraqitet më e dobët 
ndaj një viti më parë. 

Kërkesa e individëve për 
kredi mund të jetë më e 

lartë gjatë pjesës së parë 
të vitit 2021.

Gra�k 9. Aftësia paguese në 6 muajt e kaluar. 

Burimi: Banka e Shqipërisë.

Burimi. Banka  e Shqipërisë.

një hua të re dhe kjo peshë është rritur lehtë ndaj gjashtëmujorit të kaluar dhe 
me 3 p.p. krahasuar me një vit më parë. Si rezultat, indeksi i mundësisë për të 
marrë/rimarrë një hua të re ka rezultuar 0.195, duke shënuar rritje krahasuar 
me dy vrojtimet paraardhëse, si dhe duke tejkaluar vlerën e mesatares afatgjatë 
të tij. Në grupin e familjeve që planifikojnë të marrin hua të re rezulton se rreth 
63% e tyre janë “huamarrës të rinj”, pra që nuk kanë hua të papaguar në 
momentin e intervistimit. Kjo peshë ka rënë me 12 p.p. në terma gjashtëmujorë, 
por është e njëjtë me nivelin e një viti më parë.

2.3.2 GJENDJA FINANCIARE DHE HUAMARRJA E BIZNESEVE

Për të vlerësuar gjendjen financiare, përdorimin dhe ngarkesën e borxhit 
tek ndërmarrjet, përdoret vrojtimi i posaçëm periodik i kryer me ndihmën e 
Institutit të Statistikave. Për këtë vrojtim, u përzgjodh një kampion prej 1374 
ndërmarrjesh të madhësive të ndryshme të shtrira gjeografikisht në të gjithë 
vendin dhe që kryejnë aktivitetin e tyre në sektorët kryesorë të ekonomisë. Nga 
këto, rreth 82% e totalit morën pjesë në vrojtim, duke iu përgjigjur plotësisht ose 
pjesërisht pyetjeve të pyetësorit. 

Gjatë periudhës, vlerësimin më të lartë për ndikimin në biznes e ka marrë 
“situata e krijuar nga pandemia9”, e cila ka rënduar edhe problematikat e tjera 
me të cilat janë përballur ndërmarrjet. Ndërmarrjet raportojnë se “konkurrenca” 
dhe “gjetja e tregut” vijojnë të mbeten sfidë për aktivitetin e tyre. Rëndësia 
e elementit të konkurrencës paraqitet në rënie në krahasim me periudhën e 
mëparshme për të gjitha grupet e ndërmarrjeve sipas madhësisë, në mënyrë të 
ngjashme me gjetjen e tregut. Elementë të tjerë të rëndësishëm për veprimtarinë, 

9 Kjo problematikë është specifikuar në alternativën “Të tjera” dhe është plotësuar nga 19% e 
kampionit të ndërmarrjeve që kanë dhënë përgjigje. Në gjashtëmujorin e parë 2020, kjo 
problematikë ishte specifikuar nga 37% e kampionit të përgjigjur.

Gra�k 11. Indeksi i plani�kimit të marrjes së një 
huaje të re në 6 muajt e ardhshëm.

Burimi: Banka e Shqipërisë.

0.217

0.207

0.184

0.163

0.195

0.180

0.137

0.127

0.150

0.111

0.141
0.1480.155

0.145

0.160 0.160

0.157
0.149

0.173
0.182

0.195

0.05

0.07

0.09

0.11

0.13

0.15

0.17

0.19

0.21

0.23

6M
II_2010

6M
I _2011

6M
II _2011

6M
I_2012

6M
II_2012

6M
I_2013

6M
II_2013

6M
I_2014

6M
II_2014

6M
I_2015

6M
II_2015

6M
I_2016

6M
II_2016

6M
I_2017

6M
II_2017

6M
I_2018

6M
II_2018

6M
I_2019

6M
II_2019

6M
I_2020

6M
II_2020

Indeksi Mesatare afatgjatë

Gra�k 12. Familjet që plani�kojnë të marrin hua 
në 6 muajt e  ardhshëm. 

Burimi: Banka e Shqipërisë.

Për shumicën e 
bizneseve, situata e 
krijuar nga pandemia ka 
vijuar të ketë ndikimin 
më të rëndësishëm nga 
të gjithë faktorët në 
aktivitetin e tyre edhe 
gjatë gjysmës së dytë 
të vitit. 

Ndërmarrjet e mesme 
dhe të mëdha kanë 
raportuar ecuri më të 
mirë të shitjeve dhe 
gjendjes financiare 
në krahasim me 
gjashtëmujorin e parë, 
dhe nuk raportojnë 
ndryshim të kostos së 
borxhit, ndërsa bizneset 
e vogla raportojnë 
shitje të dobëta, pritje 
pesimiste dhe rritje të 
kostos së borxhit gjatë 
periudhës. 

një hua të re dhe kjo peshë është rritur lehtë ndaj gjashtëmujorit të kaluar dhe 
me 3 p.p. krahasuar me një vit më parë. Si rezultat, indeksi i mundësisë për të 
marrë/rimarrë një hua të re ka rezultuar 0.195, duke shënuar rritje krahasuar 
me dy vrojtimet paraardhëse, si dhe duke tejkaluar vlerën e mesatares afatgjatë 
të tij. Në grupin e familjeve që planifikojnë të marrin hua të re rezulton se rreth 
63% e tyre janë “huamarrës të rinj”, pra që nuk kanë hua të papaguar në 
momentin e intervistimit. Kjo peshë ka rënë me 12 p.p. në terma gjashtëmujorë, 
por është e njëjtë me nivelin e një viti më parë.

2.3.2 GJENDJA FINANCIARE DHE HUAMARRJA E BIZNESEVE

Për të vlerësuar gjendjen financiare, përdorimin dhe ngarkesën e borxhit 
tek ndërmarrjet, përdoret vrojtimi i posaçëm periodik i kryer me ndihmën e 
Institutit të Statistikave. Për këtë vrojtim, u përzgjodh një kampion prej 1374 
ndërmarrjesh të madhësive të ndryshme të shtrira gjeografikisht në të gjithë 
vendin dhe që kryejnë aktivitetin e tyre në sektorët kryesorë të ekonomisë. Nga 
këto, rreth 82% e totalit morën pjesë në vrojtim, duke iu përgjigjur plotësisht ose 
pjesërisht pyetjeve të pyetësorit. 

Gjatë periudhës, vlerësimin më të lartë për ndikimin në biznes e ka marrë 
“situata e krijuar nga pandemia9”, e cila ka rënduar edhe problematikat e tjera 
me të cilat janë përballur ndërmarrjet. Ndërmarrjet raportojnë se “konkurrenca” 
dhe “gjetja e tregut” vijojnë të mbeten sfidë për aktivitetin e tyre. Rëndësia 
e elementit të konkurrencës paraqitet në rënie në krahasim me periudhën e 
mëparshme për të gjitha grupet e ndërmarrjeve sipas madhësisë, në mënyrë të 
ngjashme me gjetjen e tregut. Elementë të tjerë të rëndësishëm për veprimtarinë, 

9 Kjo problematikë është specifikuar në alternativën “Të tjera” dhe është plotësuar nga 19% e 
kampionit të ndërmarrjeve që kanë dhënë përgjigje. Në gjashtëmujorin e parë 2020, kjo 
problematikë ishte specifikuar nga 37% e kampionit të përgjigjur.

të cilët kanë shfaqur rritje në vlerësim gjatë kësaj periudhe janë “aksesi në 
financim”, “kosto e financimit” dhe “kosto e prodhimit dhe e punës”, veçanërisht 
për ndërmarrjet e mesme dhe ato të mëdha. 

Gra�k 13. Vlerësimi i ndikimit të disa faktorëve në veprimtarinë e 
ndërmarrjes.

Burimi: Banka e Shqipërisë.

Ndërmarrjet e Mëdha

Ecuria e nivelit të shitjeve dhe e rezultatit financiar paraqitet e përmirësuar 
në krahasim me gjashtëmujorin e parë 2020, ndonëse të gjitha ndërmarrjet, 
pavarësisht madhësisë, vijojnë të raportojnë shitje më të ulëta se përpara 
pandemisë. Pritshmëritë për nivelin e shitjeve të përgjithshme në gjashtëmujorin 
e ardhshëm paraqiten pozitive për ndërmarrjet e mëdha dhe lehtësisht më 
optimiste edhe për ndërmarrjet e mesme. Ndërsa ndërmarrjet e vogla 
paraqiten pesimiste për gjashtëmujorin e parë të vitit 2021, duke pritur një 
rënie të mëtejshme të nivelit të shitjeve. Për sa i takon zgjerimit të veprimtarisë 
apo rritjes së investimeve, ndërmarrjet e vogla dhe të mesme shprehen për 
tkurrje të veprimtarisë, ndërkohë që ndërmarrjet e mëdha raportojnë një 
zgjerim të lehtë për periudhën. Ecuria e pandemisë do të ndikojë ndjeshëm në 
vendimmarrjen e ndërmarrjeve lidhur me investimet apo zgjerimin e aktivitetit të 
tyre. Për sa i përket pritshmërive për gjashtëmujorin e ardhshëm, ndërmarrjet e 
mëdha shprehen optimiste, ndonëse në një shkallë më të ulët se në periudhat e 
mëparshme, ndërkohë që ndërmarrjet e vogla dhe ato të mesme janë pesimiste 
për periudhën në vijim.

Gjysma e totalit të ndërmarrjeve deklarojnë se e kanë financuar veprimtarinë e 
tyre gjatë kësaj periudhe, nëpërmjet shitjeve. Mbështetja vetëm në këtë burim 
është zgjeruar për të tre grupet e ndërmarrjeve. Ndërkohë, prirja e kombinimit të 
burimeve të financimit vijon të zërë një peshë të konsiderueshme për periudhën, 
por është zvogëluar për të gjitha llojet e ndërmarrjeve. Peshën kryesore e zë 
financimi nëpërmjet kombinimit të shitjeve me rezervat e mbartura. Rreth 40% e 
totalit të ndërmarrjeve që janë përgjigjur (466 ndërmarrje) deklarojnë se kanë 
aktualisht hua për të paguar. Kjo peshë është rritur me rreth 2 p.p. krahasuar 
me gjashtëmujorin e kaluar dhe me 4 p.p. ndaj një viti më parë. 

Rreth 73% e ndërmarrjeve huamarrëse të vogla, rreth 84% e ndërmarrjeve të 
mesme dhe 83% e atyre të mëdha, e konsiderojnë të përshtatshëm nivelin e 
tyre të huamarrjes për financimin e veprimtarisë. Huamarrja e ndërmarrjeve 
kryhet vetëm në monedhën vendase për 55% të ndërmarrjeve të vogla, 50% të 
ndërmarrjeve të mesme dhe 46% të ndërmarrjeve të mëdha, ndërsa pjesa tjetër 
është në valutë dhe/ose e kombinuar. 

Vlera totale e huasë rezulton afërsisht sa gjysma e vlerës së kapitalit të 
ndërmarrjes për rreth 80% të totalit të ndërmarrjeve huamarrëse dhe pothuaj 
e njëjtë me vlerën e kapitalit për 9% të tyre. Të analizuara sipas madhësisë, 
raporti “hua/kapital” ka rezultuar më i lartë te ndërmarrjet e mesme e të mëdha, 
ku përkatësisht 23% dhe 22% e tyre shprehen se ky raport është i barabartë ose 
tejkalon vlerën e kapitalit, duke nënkuptuar një ngarkesë më të lartë me borxh. 
Për këtë gjashtëmujor, ky raport është rritur për ndërmarrjet e vogla me 3 p.p. 
dhe për ato të mesme me 5 p.p. Në nivel sektorial, ngarkesa me borxh vijon 
të mbetet më e lartë tek ndërmarrjet e sektorit të shërbimeve dhe ato të tregtisë.

Tabelë 3. Pesha e ndërmarrjeve me një vlerë huaje të barabartë ose më të 
lartë se kapitali, sipas sektorëve
Pesha e ndërmarrjeve me një vlerë huaje të barabartë ose më të lartë se kapitali, sipas sektorëve

  Industri Shërbime Ndërtim Tregti

6MI 2019 26.8% 18.5% 18.3% 28.8%

6MII 2019 20.4% 28.0% 13.4% 26.5%

6MI 2020 16.4% 22.9% 19.7% 22.2%

6MII 2020 19.7% 25.0% 17.6% 21.9%
Burimi: Banka e Shqipërisë.

Pjesa më e madhe e ndërmarrjeve huamarrëse (77%) deklarojnë se pagesa e 
huasë arrin deri në 20% të të ardhurave të tyre. Pesha e këtyre ndërmarrjeve ka 
shfaqur rritje prej 1 p.p. krahasuar me vrojtimin paraardhës. Barra e pagesës së 
huasë vijon të rëndojë më tepër ndërmarrjet e vogla, ku pesha e ndërmarrjeve 
që raportojnë se kjo pagesë tejkalon 20% të të ardhurave, zë rreth 32% të 
totalit të grupit10, ndërsa për ndërmarrjet e mesme dhe të mëdha, kjo peshë 
shënon përkatësisht 20% dhe 21%. Të pyetura nëse kostoja e shërbimit të huasë 
ka ndryshuar gjatë periudhës, pjesa më e madhe e ndërmarrjeve (rreth 84% e 
ndërmarrjeve të vogla, 89% e ndërmarrjeve të mesme dhe 87% e ndërmarrjeve 
10 Llogaritur si shumë e peshave të përgjigjeve: “20-50% të të ardhurave”,”50-80% të të 

ardhurave” dhe “mbi 80% të të ardhurave”.

të mëdha) pohojnë që ky shpenzim ka mbetur i pandryshuar. Përgjigjet e 
pjesës tjetër kanë rezultuar në balanca neto pozitive për të gjitha madhësitë e 
ndërmarrjeve, duke treguar rritje të këtij shpenzimi në raport me të ardhurat. Për 
ndërmarrjet e vogla, kjo balancë është rritur për të tretin gjashtëmujor radhazi, 
duke shprehur vështirësinë e tyre në shlyerjen e huasë. 

Lidhur me planifikimin për huamarrje në gjashtëmujorin e ardhshëm, bazuar 
në përgjigjet e ndërmarrjeve gjykohet se kërkesa për kredi jep sinjale të lehta 
rigjallërimi, megjithëse vendimmarrja për këtë qëllim duket më e pasigurt. 
Vlera e indeksit të vlerësimit të planifikimit të huamarrjes për gjashtëmujorin 
e ardhshëm11 ka mbetur e pandryshuar për totalin e ndërmarrjeve. Ky indeks 
paraqitet më i lartë për ndërmarrjet e vogla dhe të mesme në krahasim me 
periudhën paraardhëse.

11 Për të vlerësuar përgjigjet e ndërmarrjeve është ndërtuar indeksi mbi planifikimin e huamarrjes, 
llogaritur duke peshuar peshat e përgjigjeve të ndërmarrjeve ndaj totalit të përgjigjeve sipas 
një koeficienti, i cili rritet me rritjen e mundësisë së huamarrjes. Koeficienti për alternativën: 
“nuk ka asnjë mundësi” = 0.25; “ka pak mundësi” = 0.5; “ka shumë mundësi” = 0.75; 
“është e sigurt” = 1.

Gra�k 14. Shpërndarja e ndërmarrjeve sipas 
raportit të pagesës së huasë ndaj të ardhurave.          

Burimi: Banka e Shqipërisë.

Gra�k 15. Ndërmarrjet që deklarojnë ndryshim 
të pagesës së huasë gjatë periudhës.

3.1 TREGJET E KAPITALIT DHE TREGU VALUTOR

Tregu primar i letrave me vlerë

Tregu primar i letrave me vlerë mbizotërohet nga titujt e borxhit të Qeverisë 
Shqiptare. Gjatë gjysmës së dytë të vitit 2020, emetimi i titujve ishte i tëri 
në monedhën vendase dhe shënoi rreth 150 miliardë lekë. Në krahasim me 
gjashtëmujorin e parë, emetimi i titujve ka rënë me 22% ose me rreth 43 
miliardë lekë, por kundrejt të njëjtës periudhë në vitin e kaluar u rrit me 15% 
ose 20 miliardë lekë. Norma mesatare e ponderuar e interesit të borxhit në 
lekë mbeti e pandryshuar, në nivelin 2.3%. Nga titujt e borxhit të emetuar, rreth 
93 miliardë lekë ishin bono thesari, ndërsa 57 miliardë lekë ishin tituj borxhi 
afatgjatë. Borxhi afatshkurtër vijon të jetë mbizotërues në strukturën e borxhit të 
brendshëm, me rreth 62%, por kjo peshë ka rënë me 9 p.p. nga niveli 71% që 
mbante në fund të gjashtëmujorit të parë të vitit. 

Gjatë periudhës, emetimet e bonove të thesarit 12-mujore ranë me 33%, ato 
3-mujore ranë me 44%, ndërsa emetimet 6-mujore u rritën me 15%. Pjesa 
mbizotëruese e borxhit të brendshëm afatshkurtër përfaqësohet nga bonot me 
maturim 12-mujor, ndonëse pesha e tij që aktualisht shënon 91.5%, ka rënë 
përgjatë vitit 2020. Në terma vjetorë, norma mesatare e interesit për titujt 
afatshkurtër ka rënë me 0.3 p.p. Në përgjithësi, oferta për investim në tituj 
afatshkurtër ka qenë e njëjtë ose më e lartë se kërkesa e qeverisë për huamarrje.

3. TREGJET DHE SISTEMET E PAGESAVE

Gra�k 16. Ecuria e normës mesatare të interesit 
të letrave me vlerë të borxhit (në%).

Burimi: Banka e Shqipërisë.

Gra�k 17. Përbërja e borxhit të brendshëm në 
lekë të emetuar gjatë 2016-6MII 2020.

Titujt e borxhit afatgjatë të emetuar gjatë periudhës ishin rreth 2%, ose 1 
miliardë lekë më shumë ndaj gjashtëmujorit të parë të vitit. Në krahasim me të 
njëjtën periudhë të vitit të mëparshëm, emetimi ka qenë rreth 20% më i lartë, 
ose rreth 10 miliardë lekë më shumë. Rreth 40% e këtyre emetimeve ishin me 
afat maturimi 2 vjet dhe shënuan një rritje të lehtë ndaj vëllimit të emetuar gjatë 
gjysmës së parë të vitit. Titujt me maturim 5 vjet përbëjnë rreth 18% të borxhit 
afatgjatë dhe shënuan rritjen më të lartë në krahasim me titujt me maturitetet e 
tjera gjatë periudhës, ndërsa emetimet me afat maturimi 3 dhe 10 vjet ishin më 
të ulëta. Norma mesatare e interesit për borxhin afatgjatë shënoi 3.4%, duke 
mbetur pothuajse e pandryshuar nga ajo e gjashtëmujorit të parë, por disi më 
e lartë nga norma prej 3.1% e regjistruar gjatë gjysmës së dytë të vitit 2019. 
Në përgjithësi, oferta për investim në tituj afatgjatë ka qenë më e lartë se sa 
kërkesa për huamarrje nga qeveria. 

TREGU SEKONDAR I TITUJVE TË BORXHIT 

Gjatë periudhës, aktiviteti në tregun sekondar të titujve të borxhit të qeverisë 
shënoi rënie në vlerë dhe në numër transaksionesh. Vëllimi i transaksioneve të 
titujve afatshkurtër dhe afatgjatë që u tregtuan në tregun sekondar me pakicë 
ishte rreth 2.5 miliardë lekë, ose 21% më pak krahasuar me gjashtëmujorin e 
kaluar dhe 25% më pak kundrejt të njëjtit gjashtëmujor një vit më parë. Numri 
i transaksioneve ishte rreth 800 transaksione shitje/ blerje në bono thesari 
dhe obligacione qeveritare nga mbi 1,000 transaksione të regjistruara në 
gjashtëmujorin paraardhës. Ndikimin kryesor në këtë ecuri e ka dhënë rënia 
në vëllimin dhe numrin e titujve afatshkurtër me përkatësisht 31% dhe 25%. 
Numri i transaksioneve të titujve afatgjatë regjistroi 10% rritje krahasuar me 
gjashtëmujorin e kaluar, megjithatë vëllimi i tregtuar qëndroi në të njëjtin nivel 
prej 1 miliardë lekësh.

Aktiviteti në tregun 
sekondar të titujve të 

borxhit të qeverisë shënoi 
rënie në vlerë dhe në 

numër transaksionesh.

Kurba e yield-eve në 
treg shfaq një pjerrësi 

normale, por investitorët 
vijojnë të kenë preferencë 

për t’i mbajtur titujt deri 
në maturim..

Gra�k 18. Vëllimi dhe norma mesatare e 
peshuar e bonove të thesarit në tregun primar.

Burimi: Banka e Shqipërisë.

Gra�k 19. Vëllimi dhe norma mesatare e 
peshuar e obligacioneve në tregun primar.

Burimi: Banka e Shqipërisë.

Në transaksionet në tregun me pakicë të titujve mbizotërojnë transaksionet 
në bono thesari që zënë rreth 85% të sasisë së tregtuar. Investitorët në tregun 
sekondar me pakicë vijojnë të shfaqin preferencë për t’i mbajtur letrat me vlerë 
deri në maturim, duke qenë se vetëm rreth 20% e tyre tregtohen.  

Zhvilluesit e tregut (market makers) kanë vijuar kuotimet ditore të titujve benchmark 
(obligacione referencë me maturitet 3- dhe 5-vjeçar). Gjatë periudhës, vlera e 
tregtuar e tyre është rritur lehtë me 2% krahasuar me gjashtëmujorin e kaluar, 
ndërsa numri i transaksioneve ka rënë me 6%. Kuotimi me bazë ditore i titujve 
referencë mundëson llogaritjen e kurbës së yield-it, që shërben si referencë për 
titujt e tjerë të borxhit në treg dhe rrit transparencën, duke dhënë informacion 
në kohë reale për çmimin e titujve. Kurba e yield-it paraqet një pjerrësi normale 
në rritje, me norma interesi më të larta për maturitetet më afatgjata. Krahasuar 
me gjashtë muaj dhe një vit më parë, gjatë periudhës u vërejt rritje e normave 
të yield-it.

Tregu ndërbankar

Gjatë periudhës vëllimi i transaksioneve në tregun ndërbankar është tkurrur, 
ndërsa normat e interesit janë luhatur pranë nivelit të normës bazë të interesit të 
vendosur nga BSH-ja. Tregu ndërbankar vijon të mbizotërohet nga transaksionet 
1-javore (90% e vëllimit të huamarrjes ndërbankare), ndjekur nga transaksionet 
1-ditore (9%). Vëllimi i transaksioneve 1-ditore ka rënë me 60% kundrejt 
gjashtëmujorit të kaluar dhe 68% në krahasim me një vit më parë. Ndërkaq, 
transaksionet 1-javore kanë rënë me 20% ndaj gjashtëmujorit të kaluar, por 
janë rritur me 12% në krahasim me një vit më parë. Normat e interesit kanë 
qëndruar pranë nivelit prej 0.5% të normës bazë të interesit. Në tërësi, kjo 
ecuri ka reflektuar injektimin e likuiditetit pa kufi nga ana e BSH-së.

Gra�k 20. Vëllimi i transaksioneve të letrave me 
vlerë në tregun sekondar, në mld lekë.

Burimi: Banka e Shqipërisë.

Gra�k 21. Nivelet e Yield-it (YTM) në datën 
31.12.2020.

Burimi: Banka e Shqipërisë.

TREGU I KËMBIMEVE VALUTORE

Gjatë gjashtëmujorit të dytë të vitit 2020, tregu valutor u karakterizua nga 
ecuria e qëndrueshme e kursit të këmbimit të lekut kundrejt monedhës evropiane. 
Gjatë periudhës, kursi lekë/euro regjistroi luhatje të vogla pranë mesatares 
prej 124.0 lekë/euro, megjithatë në krahasim me të njëjtën periudhë të vitit të 
kaluar Leku u nënçmua me 1.1%. Në fund të periudhës, monedha evropiane 
këmbehej mesatarisht me 123.6 lekë. Zhvillimet në kursin e lekut ndaj dollarit 
amerikan kanë reflektuar kryesisht ecurinë e dollarit në tregjet ndërkombëtare 
ku dollari është nënçmuar ndaj euros. 

Si rezultat, në fund të vitit, leku shfaqej i mbiçmuar me 8.7% ndaj dollarit 
amerikan në krahasim me gjashtë muaj më parë dhe me 8.2% kundrejt 
fundit të vitit të kaluar. Kursi mesatar i lekut ndaj dollarit amerikan në fund 
të vitit 2020 ishte 101.6 lekë. Zhvillimet në tregun valutor dhe në kursin e 
këmbimit gjatë gjysmës së dytë të vitit, në përgjithësi, kanë ndihmuar ruajtjen 
e stabilitetit financiar dhe mbajtjen nën kontroll të disa prej rreziqeve të lidhura 
me ekonominë e brendshme dhe stresin financiar në ekonomi. 

3.2 TREGU I PASURIVE TË PALUAJTSHME

Treguesit e ecurisë së tregut të pasurive të paluajtshme japin sinjale të përziera 
në lidhje me ecurinë e kërkesës dhe ofertës gjatë gjysmës së dytë të vitit 2020. 
Nga krahu i kërkesës, treguesit cilësorë sinjalizojnë kushte të lehtësuara të 
bankave për kredi për pasuri të paluajtshme, por kërkesa nga individët për 
financimin e blerjes së banesave ka qenë më e dobët. Nga ana tjetër, teprica 
e kredisë për pasuri të paluajtshme ka shënuar rritje, ndërkohë që agjentët e 
tregtimit të pasurive të paluajtshme kanë raportuar rënie të numrit të pronave 

tregun e pasurive të 

paluajtshme dhe pritjet 
kanë vijuar të ndikohen 
nga pasiguria e krijuar 

janë rritur gjatë 

lehtësuar kushtet për këtë 
lloj kredie, ndërkohë 
që kërkesën për të e 

vlerësojnë si të dobët. 

Gra�k 22.  Normat e interesit në tregun 
ndërbankar.

Burimi: Banka e Shqipërisë.

Gra�k 23. Ecuria e kursit të këmbimit në tregun 
e brendshëm valutor.

Burimi: Banka e Shqipërisë.

të pashitura dhe, përgjithësisht, rritje të çmimit të shitjes. Për sa i përket ofertës 
në këtë treg, kredia për ndërtim shënoi rënie në krahasim me gjashtëmujorin 
e kaluar dhe rritje ndaj një viti më parë, ndërsa numri i lejeve të ndërtimit të 
dhëna gjatë tremujorit të tretë ishte më i ulët ndaj të njëjtës periudhë një vit më 
parë. Nga vrojtimi periodik i tregut të pasurive të paluajtshme rezulton se, në 
agregat, agjentët e tregtimit të pasurive të paluajtshme kanë raportuar çmime 
shitjeje më të larta ndaj gjashtëmujorit të kaluar dhe ndaj një viti më parë. 

Çmimet e banesave të llogaritura sipas Indeksit Fischer për shitjet e kryera gjatë 
periudhës, janë rritur me 6.2% në krahasim me gjashtëmujorin e kaluar dhe 
me 11.3% ndaj gjashtëmujorit të dytë të vitit 2019. Për shitjet e realizuara në 
zonën e Tiranës - përfshin qendrën, periferinë dhe zonat jashtë qytetit - indeksi 
regjistroi një rritje prej 2.3% ndaj periudhës paraardhëse dhe 8.9% ndaj të 
njëjtës periudhë një vit më parë. Ashtu si pritej në këtë periudhë, agjentët u 
shprehën relativisht pesimistë për zhvillimet në tregun e pasurive të paluajtshme, 
duke vlerësuar situatën në këtë treg si të përkeqësuar. Agjentët mbeten pesimistë 
edhe për periudhën e ardhshme, por janë më optimistë për të ardhmen e këtij 
tregu në terma më afatgjatë.

Të dhënat e sektorit bankar për periudhën tregojnë një nivel në rritje të tepricës 
së kredisë për pasuri të paluajtshme dhe përmirësim të cilësisë së saj gjatë 
periudhës dhe kundrejt një viti më parë. Stoku i kredisë për blerje pasurish të 
paluajtshme nga sektori i individëve arriti në rreth 120 miliardë lekë në fund të 
vitit 2020, duke regjistruar një rritje prej 5% dhe 8% ndaj vlerave të fundit të 
muajve qershor 2020 dhe dhjetor 2019. Ecuria e kësaj kredie është favorizuar 
edhe nga norma interesi të ulëta dhe të qëndrueshme për këtë kategori kredie. 
Raporti i kredive me probleme për këtë lloj kredie ra në 4.2%, nga rreth 4.4% 
një gjashtëmujor më parë. Teprica e kredisë për ndërtim shënoi rënie në 
krahasim me gjysmën e parë të vitit (2%) dhe rritje ndaj një viti më parë (8%). 
Pesha e kredisë për ndërtim zë 13% të tepricës së kredisë së bizneseve, duke 
ruajtur nivele thuajse të pandryshuara me periudhat e mëparshme. Në fund të 

Gra�k 24. Ecuria e Indeksit Fischer të Çmimit të 
Banesave në rang vendi dhe për Tiranën.

Burimi: Banka e Shqipërisë.

Gra�k 25. Cilësia e kredisë për blerje pasurish 
të paluajtshme.

Burimi: Banka e Shqipërisë.

periudhës, stoku i kredive të kolateralizuara me pasuri të paluajtshme shënoi 
rritje, pa dallime sipas monedhës. Brenda kësaj ndarjeje, 64% e stokut mbahet 
nga sektori i individëve dhe pjesa tjetër nga sektori i bizneseve.

HAPËSIRË INFORMUESE 1. PËRMBLEDHJE E REZULTATEVE TË VROJTIMIT 
“TREGU I PASURIVE TË PALUAJTSHME” DHE ECURIA E INDEKSIT TË ÇMIMIT 
TË BANESAVE PËR 6M II-2020 

Informacioni mbi ecurinë e çmimeve dhe vlerësimin e situatës nga ana e agjentëve 
në tregun e pasurive të paluajtshme merret nëpërmjet vrojtimit në terren të një 
kampioni të përbërë nga 230 subjekte që kanë si aktivitet kryesor tregtimin e 
pronave të paluajtshme. Subjektet e zgjedhura janë agjentë imobiliarë dhe shoqëri 
ndërtimi shitjet e të cilave përfaqësojnë rreth 75%-80% të xhiros së të gjithë 
popullatës. BSH-ja realizon hartimin e pyetësorit si dhe hedhjen dhe përpunimin 
e rezultateve, ndërsa Instituti i Statistikave mbulon intervistimin në terren, proceset 
kryesore të kampionimit dhe kontrollin fizik të pyetësorëve të plotësuar.

Vlerësimi i përgjithshëm: Vlerësimi i agjentëve për situatën e përgjithshme të 
tregut tregon një përkeqësim të ndjeshëm në krahasim me periudhën e kaluar, 
duke reflektuar pasigurinë e tregut në situatën e krijuar nga pandemia e 
COVID-19. Në përgjigje të pyetjes “Si e vlerësoni situatën e tregut në krahasim 
me periudhën (gjashtëmujorin) e mëparshme?”, balanca neto e përgjigjeve 
rezultoi [-29]% dhe vetëm 6% e agjentëve kanë dhënë përgjigje pozitive (më 
mirë), ndërkohë që rreth 60% e përgjigjeve ishin neutrale – “pa ndryshim”. Kjo 
vlerë është dukshëm nën mesataren afatgjatë të këtij treguesi. I njëjti tregues i 
vlerësuar vetëm për subjektet që kanë raportuar shitje gjatë periudhës ka një vlerë 
më pak negative [-19.7]% dhe ka ruajtur të njëjtin kah me periudhën e kaluar.

Ecuria e çmimeve dhe e shitjeve: Në fund të periudhës, Indeksi Fischer i çmimit të 
banesave në rang vendi shënoi rritje me 11.3% ndaj një viti më parë dhe rritje 
me 6.2% ndaj gjashtëmujorit të mëparshëm. Vëllimet e shitjeve të raportuara kanë 
rënë në kryeqytet, por janë rritur në zonat bregdetare dhe zonat e tjera të vendit. 
Indeksi i Çmimit për Tiranën u rrit me 8.9% ndaj një viti më parë dhe me 2.3% 
ndaj periudhës paraardhëse. Çmimet mesatare në Tiranë raportohen të rritura (me 
16%) në zonat qendrore, por për zonat jashtë qytetit agjentët kanë raportuar rënie 
të lehtë të çmimeve. Për zonat bregdetare, agjentët raportuan çmime thuajse të 
dyfishuara*, ndërsa çmimet për zonat e tjera** shfaqën ndryshime të papërfillshme. 

Numri i banesave të regjistruara: Agjentët raportojnë numër më të ulët banesash 
të reja të regjistruara në librat e tyre. Balanca neto e atyre që raportojnë rritje 
të numrit të banesave të regjistruara dhe atyre që raportojnë rënie të numrit 
të tyre, ishte rreth [-9.3]%, duke treguar rënie nga periudha e kaluar. Numri i 
pronave të pashitura, si për banesat, ashtu edhe për godinat tregtare, ka vijuar 
të shënojë rënie për disa gjashtëmujorë radhazi.

Koha mesatare e shitjes: Koha mesatare e shitjes së banesave në rang vendi 
raportohet të jetë mesatarisht 10.6 muaj dhe rezultoi e pandryshuar ndaj 
gjashtëmujorit të kaluar. Për Tiranën, subjektet e intervistuara kanë raportuar 
një kohë mesatare shitjeje prej 9.8 muajsh, ndërsa për zonën e bregdetit dhe 
për zonat e tjera, koha e shitjes u raportua përkatësisht 10.6 dhe 11.4 muaj. 

Financimi nëpërmjet kredisë bankare: Sipas agjentëve, ashtu si periudhën e 
kaluar, rreth 60% e pronave për banim dhe e atyre për përdorim tregtar të 
shitura prej tyre janë blerë me hua bankare.

Pritjet për të ardhmen: Ndryshe nga periudhat e tjera, agjentët kanë pritje negative 
për ecurinë e tregut në territorin ku ata veprojnë për të ardhmen afatshkurtër, por 
janë optimistë për periudhën më afatgjatë (deri në dy vjet). Numri i pronave që 
pritet të regjistrohen për shitje gjatë periudhës në vazhdim, pritet të pësojë ulje 
(balanca neto rezultoi [-8]%). Agjentët nuk presin ndryshime të qenësishme të 
çmimeve të pronave të paluajtshme për banesat, kurse për pronat tregtare balanca 
neto ishte pozitive (15.8%), duke reflektuar optimizëm nga ana e agjentëve. 

Çmimi i qirasë: Çmimet e qirasë për periudhën raportohen të rritura nga të 
intervistuarit. Kërkesa për marrje me qira nuk ka ndryshuar në krahasim me 
periudhën e kaluar. Nevojitet të theksohet që këto përgjigje janë të përqendruara 
në zonën e kryeqytetit. 

*  Ky ndryshim i lartë i çmimeve mesatare në zonat bregdetare shpjegohet nga fakti se 
gjatë periudhës janë raportuar më shumë shitje të banesave pranë detit, në ndryshim 
nga banesat brenda qyteteve si Sarandë, Durrës etj.

** “Zona të tjera” përfshin të gjitha zonat përveç Tiranës dhe zonës së Bregdetit.

3.3  SISTEMET E PAGESAVE

Infrastruktura bazë për klerimin dhe shlyerjen e pagesave në monedhën vendase 
ka vijuar të funksionojë me siguri dhe efikasitet, duke mbështetur qëndrueshmërinë 
financiare dhe zbatimin e politikës monetare. Në fillim të tremujorit të dytë të 
vitit 2020 BSH-ja, së bashku me një numër masash që synonin mbështetjen 
e bankave dhe kredimarrësve gjatë periudhës së kufizimeve dhe situatës së 
vështirë ekonomike, miratoi një vendim12 që kishte për qëllim lehtësimin e kostos 
së pagesave për klientët e bankave dhe inkurajimin e përdorimit të shërbimeve 
Homebanking. Në krahasim me gjashtëmujorin e parë të vitit, gjatë periudhës 
u vu re një rritje e ndjeshme e vëllimit dhe vlerës së pagesave me vlerë të vogël 
dhe atyre me vlerë të madhe të kleruara nëpërmjet sistemeve AECH dhe AIPS. 

12 Vendimi i Këshillit Mbikëqyrës të BSH-së “Për heqjen e komisioneve të aplikuara nga bankat për 
transfertat e kreditit në lekë formë joletër nga klientët e tyre, si dhe të tarifave për pjesëmarrësit në 
sistemet e pagesave AIPS dhe AECH të operuara nga Banka e Shqipërisë” i datës 9 prill 2020.

Infrastruktura bazë për 
klerimin dhe shlyerjen 
e pagesave në lekë ka 
vijuar të funksionojë me 
siguri dhe efikasitet. 

Gjatë periudhës është 
vënë re një rritje e 
ndjeshme e numrit dhe 
vëllimit të pagesave të 
vogla dhe të mëdha, si 
edhe rritje e përdorimit 
të instrumenteve të 
pagesave, duke përfshirë 
edhe ato në formën 
“joletër”.

Gra�k 26. Ecuria e aktivitetit në AIPS dhe AECH  në gjashtëmujorin e parë 
dhe të dytë të vitit 2020.

Burimi: Banka e Shqipërisë.

Përdorimi i instrumenteve të pagesave gjatë 
periudhës rezultoi më i lartë në krahasim me atë të 
gjashtëmujorit të parë të vitit në vlerë dhe në numër, 
me përkatësisht 26% dhe 22%. Pagesat me karta 
zënë vendin kryesor të instrumenteve të pagesave 
përkatësisht me 50% në numër, duke tejkaluar kështu 
për herë të parë transfertat e kreditit në formë letër. 
Nga ana tjetër është raportuar një rritje e numrit 
dhe vlerës së transfertave të kreditit në formën joletër 
(internet banking, mobile banking) si dhe një rritje 
e numrit dhe vlerës së transaksioneve të kryera me 
karta.
  

Gra�k 27. Ecuria e instrumenteve të pagesave 
në numër (majtas) dhe në vlerë (djathtas). 

Burimi: Banka e Shqipërisë.

Gjatë gjysmës së dytë të vitit 2020 është vërejtur 
një rritje e ndjeshme e peshës së aktiveve të sistemit 
financiar13 ndaj PBB-së dhe në fund të periudhës kjo 
vlerë arriti në 119.4%. Kjo ecuri është ndikuar nga 
tkurrja e PBB-së, por edhe nga zgjerimi i aktivitetit 
të sistemit financiar ku sektori bankar dha kontributin 
kryesor. Segmentet e tjera të sistemit financiar si grupi 
i jobankave, tregu i shoqërive të sigurimit dhe fondet e 
investimit, gjithashtu kanë regjistruar zgjerim të aktivitetit 
gjatë vitit 2020 dhe gjatë periudhës referencë. Në 
fund të vitit, pesha e sektorit bankar ndaj PBB-së arriti 
në 106.8%, nga 102.2%, ndërsa pesha e sektorit 
jobankar u rrit në 13% të PBB-së, nga 12% në fund 
të gjashtëmujorit të parë të vitit 2020. Treguesit e 
performancës së sistemit financiar, duke përfshirë ata 
të kapitalizimit, të përfitueshmërisë, të likuiditetit dhe të 
cilësisë së aktiveve, mbeten në nivele të mira.

Tabelë 4. Pesha e segmenteve të sistemit financiar ndaj PBB-së në vite (në %)

Autoriteti Licensues 
dhe Mbikëqyrës Banka e Shqipërisë Autoriteti i Mbikëqyrjes 

Financiare
Ndërmjetësimi 
financiar

Sistemi financiar Sektori 
bankar IFJB SHKK dhe 

Unioni
Shoqëri 
sigurimi

Fondet e 
pensionit

Fonde 
investimi

2011 88.1 2.7 0.8 1.5 0.0 93.1

2012 92.1 2.7 0.8 1.6 0.0 1.2 98.6

2013 94.8 2.7 0.7 1.7 0.0 3.9 103.8

2014 97.6 3.0 0.8 1.9 0.0 4.8 108.2

2015 97.3 2.9 0.8 2.1 0.1 5.0 108.0

2016 100.5 3.0 0.6 2.1 0.1 4.7 111.0

2017 99.4 3.1 0.6 2.1 0.1 5.0 110.3

2018 96.0 3.5 0.6 2.1 0.2 4.5 106.9

2019 95.5 4.2 0.7 2.2 0.2 4.3 107.2

2020 106.8 4.4 0.8 2.6 0.2 4.6 119.4
Burimi: Banka e Shqipërisë dhe Autoriteti i Mbikëqyrjes Financiare.

13 Sistemi financiar përbëhet nga sektori bankar dhe sektori jobankar (institucione financiare 
jobanka, shoqëritë e kursim-kreditit, shoqëritë e sigurimit, fondet e pensionit dhe fondet e 
investimit). Baza e të dhënave për sektorin jobankar dhe të dhënat për PBB-në i përkasin 
tremujorit të tretë të vitit 2020.  

4. SISTEMI FINANCIAR

Gra�k 28. Pesha e segmenteve të sistemit    
�nanciar ndaj totalit të aktiveve të sistemit, 

dhjetor 2020.

Burimi: Banka e Shqipërisë dhe Autoriteti i Mbikëqyrjes Financiare.

4.1 SEKTORI BANKAR

4.1.1 ZHVILLIMET KRYESORE NË SEKTORIN BANKAR

Aktivet e sektorit bankar u zgjeruan me rreth 3% gjatë periudhës dhe me 7% 
në krahasim me fundin e vitit 2019. Pavarësisht situatës së vështirë të krijuar 
nga pandemia në vend, sektori ka zhvilluar normalisht funksionet kryesore të 
veprimtarisë dhe ka mbështetur ekonominë me financim. Vlera e raportuar e 
aktiveve u rrit me 53 miliardë lekë gjatë periudhës, duke arritur në rreth 1,580 
miliardë lekë. Kontributin kryesor në rritjen e aktiveve e ka dhënë zgjerimi i 
investimeve ndërbankare me rreth 40 miliardë lekë dhe i aktivitetit kreditues me 
rreth 20 miliardë lekë. 

Investimet në tituj kanë dhënë kontribut negativ në ecurinë e aktivit, dhe 
tkurrja reflekton zvogëlimin e portofolit të bankave në tituj me të ardhura fikse 
në valutë të emetuara nga subjekte jorezidente. Fondet e provigjioneve të 
sektorit bankar zgjeruan nivelin e aktiveve me rreth 0.7 miliardë lekë gjatë 
periudhës.

Tabelë 5. Struktura e bilancit të bankave dhe ndryshimi vjetor, dhjetor 2020

Aktivi % e aktiveve Ndryshimi 
vjetor,% Pasivi % e pasiveve Ndryshimi 

vjetor,%

I. Veprime me thesarin dhe ndërbankare 30 0 I. Veprime me thesarin dhe ndërbankare 6 -1
II. Veprime me klientët (Kredia) 38 6 II. Veprime me klientët (Depozita) 81 8
Nga e cila: për sektorin publik 2 -35 Nga të cilat: të sektorit publik 1 22
Nga e cila: për sektorin privat 37 6 Nga të cilat: të sektorit privat 80 8
III. Veprimet me letrat me vlerë 30 19 III. Veprimet me letrat me vlerë 0 35
IV. Fonde rezervë të krijuara -2 13 IV. Detyrime të tjera 1 34
V. Të tjera* 4 5 V. Burimet e përhershme 12 5

Nga të cilat: Borxhi i varur 1 -13
Nga të cilat: Kapitali aksioner 10 7

Totali i aktiveve 100 7 Totali i pasiveve 100 7
Burimi: Banka e Shqipërisë.
* Tek zëri “Të tjera” në bilanc përfshihen “Mjete të tjera”, “Mjete të qëndrueshme” dhe “Interesa 
të përllogaritura”.

Në fund të vitit 2020, aktivet dhe detyrimet e sektorit bankar në valutë zinin 
përkatësisht 51% dhe 50% të totalit të bilancit, duke arritur në rreth 800 miliardë 
lekë; këto raporte kanë shënuar rënie në krahasim me periudhat e kaluara. Kjo 
rënie reflekton rritjen më të shpejtë të kredisë dhe depozitave në monedhën 
vendase. Në raport me totalin e bilancit të sektorit bankar, aktivet në valutë dhe 
detyrimet në valutë kanë qenë pothuaj gjithmonë në vlera shumë të përafërta, 
duke reflektuar kështu një ekspozim të ekuilibruar e të përputhur të aktivitetit në 
valutë, nga ana e sektorit bankar.

Nga ana e aktiveve në valutë, zërat me peshën më të madhe mbeten aktiviteti 
kreditues dhe investimet ndërbankare, ndërkohë që gjatë dy viteve të fundit është 
vërejtur rritje e peshës së investimeve në letrat me vlerë. Nga ana e detyrimeve 
në valutë, struktura paraqitet më e qëndrueshme në vite, dhe dominohet nga 
depozitat në valutë. Komponentët e mësipërm kanë përcaktuar në masën më 

Sektori bankar ka 
vijuar të mbështesë 

ekonominë me financim 
dhe shërbime të tjera 
bankare, pavarësisht 
situatës së vështirë të 

krijuar nga pandemia. 
Rritja e aktivit është 

mbështetur nga rritja në 
investimet ndërbankare 

dhe kredinë për 
ekonominë. 

Pesha e aktiveve dhe 
detyrimeve në valutë 
ndaj totalit të bilancit 

është rreth 50% dhe ka 
rënë lehtë gjatë vitit, 
si pasojë e rritjes më 

të fortë të kredisë dhe 
depozitave në lek. 

të madhe ndjeshmërinë e sektorit bankar ndaj ekspozimit në valutë. Efekti 
statistikor i kursit të këmbimit në ndryshimin e regjistruar në kundërvlerën në lekë 
të bilancit në valutë gjatë periudhës ishte negativ, por mjaft i vogël dhe pa 
ndikim të rëndësishëm14. 

Gra�k 29. Ecuria e aktiveve në valutë (majtas) dhe detyrimeve në valutë 
(djathtas).

Burimi: Banka e Shqipërisë.

Depozitat dhe fondet e veta vijojnë të përbëjnë burimet kryesore të financimit të 
veprimtarisë së sektorit bankar, duke zënë 93% të totalit të pasivit; kjo strukturë 
ka qenë e qëndrueshme gjatë periudhës. Varësia ndaj burimeve të huaja të 
financimit mbetet në nivele të ulëta. Këto burime janë kryesisht në formën e 
huave marrë nga institucionet financiare në subjekte jorezidente. Huatë nga 
këto subjekte kanë shënuar rënie, dhe kjo rënie ka përcaktuar ecurinë dhe 
nivelin e detyrimeve ndaj jorezidentëve. Aktivet e vendosura pranë subjekteve 
jorezidente shënuan rënie gjatë periudhës, për shkak të tkurrjes së vendosjeve në 
formën e huave dhe llogarive rrjedhëse me bankat dhe institucionet financiare e 
të kreditit. Kjo gjë ka ndikuar në ngushtimin e pozicionit kreditor neto të sektorit 
bankar. Në fund të periudhës, pretendimet ndaj jorezidentëve ishin sa 21% e 
totalit të aktiveve, ndërsa detyrimet ndaj jorezidentëve zinin vetëm 2% të totalit 
të bilancit. Pozicioni kreditor neto u ngushtua si në terma absolutë, ashtu edhe 
relativë, duke arritur në rreth 19% të totalit të bilancit, nga 19.4% një periudhë 
më parë dhe 21% një vit më parë.

14 Pa efektin e kursit të këmbimit, rritja me 19 miliardë lekë e bilancit të valutës gjatë gjysmës 
së dytë të vitit, do të kishte qenë rreth 23 miliardë lekë ose rreth 3%.

të madhe ndjeshmërinë e sektorit bankar ndaj ekspozimit në valutë. Efekti 
statistikor i kursit të këmbimit në ndryshimin e regjistruar në kundërvlerën në lekë 
të bilancit në valutë gjatë periudhës ishte negativ, por mjaft i vogël dhe pa 
ndikim të rëndësishëm14. 

Gra�k 29. Ecuria e aktiveve në valutë (majtas) dhe detyrimeve në valutë 
(djathtas).

Burimi: Banka e Shqipërisë.

Depozitat dhe fondet e veta vijojnë të përbëjnë burimet kryesore të financimit të 
veprimtarisë së sektorit bankar, duke zënë 93% të totalit të pasivit; kjo strukturë 
ka qenë e qëndrueshme gjatë periudhës. Varësia ndaj burimeve të huaja të 
financimit mbetet në nivele të ulëta. Këto burime janë kryesisht në formën e 
huave marrë nga institucionet financiare në subjekte jorezidente. Huatë nga 
këto subjekte kanë shënuar rënie, dhe kjo rënie ka përcaktuar ecurinë dhe 
nivelin e detyrimeve ndaj jorezidentëve. Aktivet e vendosura pranë subjekteve 
jorezidente shënuan rënie gjatë periudhës, për shkak të tkurrjes së vendosjeve në 
formën e huave dhe llogarive rrjedhëse me bankat dhe institucionet financiare e 
të kreditit. Kjo gjë ka ndikuar në ngushtimin e pozicionit kreditor neto të sektorit 
bankar. Në fund të periudhës, pretendimet ndaj jorezidentëve ishin sa 21% e 
totalit të aktiveve, ndërsa detyrimet ndaj jorezidentëve zinin vetëm 2% të totalit 
të bilancit. Pozicioni kreditor neto u ngushtua si në terma absolutë, ashtu edhe 
relativë, duke arritur në rreth 19% të totalit të bilancit, nga 19.4% një periudhë 
më parë dhe 21% një vit më parë.

14 Pa efektin e kursit të këmbimit, rritja me 19 miliardë lekë e bilancit të valutës gjatë gjysmës 
së dytë të vitit, do të kishte qenë rreth 23 miliardë lekë ose rreth 3%.

4.1.1.1 Indeksi i shëndetit bankar

Indeksi i shëndetit bankar është përmirësuar15 lehtë gjatë periudhës, por ka 
shënuar nivel të njëjtë në krahasim me fundin e vitit 2019. Gjatë vitit 2020, 
ky indeks ka regjistruar ecuri më të dobët në tremujorin e parë, ndërkohë që 
gjatë tremujorit të fundit të vitit ecuria e indeksit është përmirësuar. Kjo ecuri 
është ndikuar nga përmirësimi në treguesit e përfitueshmërisë, eficiencës dhe 
likuiditetit, ndërkohë që cilësia e aktiveve dhe treguesi i kapitalizimit nuk kanë 
shënuar ndryshime të dukshme. Në terma vjetorë dhe më të shtrirë në kohë, 
përfitueshmëria e sektorit bankar ka qenë disi më e dobët në kushtet e rënies së 
normës së fitimit dhe rënies graduale të marzhit neto nga interesat që prej vitit 
2015. Si rezultat, nënindeksi i përfitueshmërisë ka dhënë kontributin kryesor në 
ecurinë e indeksit të përgjithshëm dhe është rritur nga 0.46 në 0.54 gjatë vitit 
2020, duke regjistruar vlerat më të larta që nga viti 2013.

Rreziku i lidhur me likuiditetin ka shënuar një rritje të lehtë gjatë vitit të fundit, 
për shkak të një rënieje të vogël në raportin e aktiveve likuide ndaj aktiveve të 
përgjithshme, por kontributi i këtij përbërësi në nivelin e agreguar të rrezikut në 
kohë ka qenë përgjithësisht i qëndrueshëm.

15 Vlera e indeksit dhe vlerësimi për shëndetin e sektorit bankar lidhen në mënyrë të zhdrejtë.

Në përmirësimin e lehtë të 
indeksit të shëndetit bankar 

gjatë gjysmës së dytë të 
vitit ka ndikuar përmirësimi 

i përfitueshmërisë, 
eficiencës dhe likuiditetit. 

Përfitueshmëria, e ndikuar 
negativisht nga rënia e 
fitimit dhe marzhit neto 

nga interesat, vijon të japë 
kontributin më të madh në 

vlerësimin e shëndetit të 
sektorit bankar.

Gra�k 30. Struktura e detyrimeve jorezidente.

Burimi: Banka e Shqipërisë.

Gra�k 31. Pozicioni neto me jorezidentët*.

*Vija e zezë vertikale (gra�ku djathtas) pasqyron periudhën e transformimit 
të degës së BKT në Filial.

Cilësia e aktiveve paraqitet e qëndrueshme dhe kontributi i këtij dimensioni 
në rrezikun e përgjithshëm ka ardhur në rënie gjatë viteve të fundit. Që prej 
fillimit të vitit 2015, kontributi i cilësisë së aktiveve në nivelin e rrezikut ka rënë 
ndjeshëm dhe në mënyrë të vazhdueshme. Vlera e këtij treguesi ra nga 0.71 
në mars 2015 në 0.44 në dhjetor 2020; rolin kryesor në këtë ecuri e ka dhënë 
rënia e kosiderueshme në raportin e kredive me probleme. Treguesi i lidhur me 
kapitalizimin nuk ka shënuar ndryshime në krahasim me një vit dhe gjashtë 
muaj më parë, ndërkohë që brenda këtij treguesi janë vërejtur lëvizje të vogla 
në vlerat e nëntreguesit të levës financiare dhe raportit të mjaftueshmërisë së 
kapitalit. Dimensioni i eficiencës është përmirësuar gjatë vitit 2020, si pasojë 
e rritjes së lehtë të të ardhurave nga interesi. 

Indeksi i shëndetit për bankat me rëndësi sistemike sinjalizon një situatë disi 
më të dobët në krahasim me një vit më parë. Për këtë grup bankash vërehet 
përkeqësim në treguesin e përfitueshmërisë dhe përmirësim në treguesit e 
eficiencës dhe likuiditetit. Bankat e tjera (josistemike) paraqesin përmirësim të 
indeksit në krahasim me një vit më parë. Përmirësimi reflekton përmirësimin e 
eficiencës dhe cilësisë së aktiveve. Ndërkohë, treguesi i likuiditetit paraqet 
shëndet më të dobët për këtë grup bankash në krahasim me një vit më parë. Në 
tërësi, gjatë viteve 2013-2020, indeksi i agreguar i shëndetit bankar ka ardhur 
në rënie, duke treguar përmirësim të shëndetit dhe rritje të qëndrueshmërisë së 
sektorit bankar. 

Gra�k 32. Indeksi i shëndetit bankar.*

*Rritja e vlerës së treguesit tregon stabilitet më të ulët. Gjerësia e çdo 
dimensioni tregon kontributin e tij ndaj rrezikut.

Burimi: Banka e Shqipërisë.

Gra�k 33. Harta e shëndetit bankar.*

*RLarg nga qendra nënkupton rritje të rrezikut, në një interval nga 0 në 1.
Burimi: Banka e Shqipërisë.

4.1.1.2 Kapitalizimi i veprimtarisë 

Sektori bankar e mbylli vitin me një nivel të mirë të kapitalizimit. Norma e 
mjaftueshmërisë së kapitalit për të gjithë sektorin u rrit në 18.3%, nga 18.1% 
gjashtë muaj më parë. Në rritjen e treguesit gjatë periudhës ndikoi rritja e nivelit 
të kapitalit rregullator dhe rënia e aktiveve të peshuara me rrezik. Në terma 
vjetorë, norma e mjaftueshmërisë së kapitalit ra me 0.4 p.p., duke reflektuar 
rritjen e nivelit të aktiveve të ponderuara me rrezik. Bankat me kapital evropian 
dhe bankat sistemike raportojnë nivelin më të lartë të normës së mjaftueshmërisë 
së kapitalit. Bankat me kapital shqiptar kanë nivelin më të ulët të normës së 
mjaftueshmërisë së kapitalit dhe kjo normë ka rënë lehtë gjatë vitit 2020. 
Niveli i lartë i kapitalizimit të sektorit bankar është reflektuar në shpërndarjen e 
normave të mjaftueshmërisë së kapitalit sipas intervaleve të caktuara. Aktualisht, 
numërohen 9 banka me një normë mjaftueshmërie mbi 16%, dhe ky numër 
është rritur në krahasim me fundin e një viti më parë. 

Gjatë periudhës, kapitali rregullator i sektorit bankar regjistroi një rritje të 
lehtë, duke arritur në 153 miliardë lekë në fund të muajit dhjetor. Rritja në 
kapitalin rregullator të bankave u ndikua nga rritja e kapitalit të paguar dhe 
nga performanca e mirë financiare e sektorit bankar. Fitimi i pashpërndarë i 
periudhave të mëparshme ka qenë elementi me kontributin kryesor në rritjen e 
kapitalit aksioner dhe atij rregullator gjatë dy viteve të fundit. Gjatë vitit 2020, 
në ruajtjen e fitimit të pashpërndarë nga periudhat e mëparshme ka ndikuar 
edhe ndërhyrja e BSH-së me vendimet e muajve prill dhe korrik16 për pezullimin 
e shpërndarjes së fitimit nga bankat. Komponenti tjetër që përcakton ecurinë 
16 Vendimi nr. 24, dt. 8.4.2020, dhe vendimi nr. 40, dt. 1.7.2020, “Për pezullimin e 

shpërndarjes së fitimit nga bankat” me efekt përkatësisht deri në fund të muajit qershor dhe 
muajit dhjetor të vitit 2020. Në bazë të këtyre vendimeve është pezulluar deri në fund të muajit 
qershor dhe më tej dhjetor 2020, shpërndarja nga ana e bankave, e fitimit të mbartur nga 
periudhat e mëparshme, e fitimit të realizuar në vitin 2019, si dhe e fitimit që do të realizohej 
përgjatë gjashtëmujorit të parë dhe të dytë të vitit 2020.

Sektori bankar vijon 
të ruajë nivele të mira 

kapitalizimi. Norma 
e mjaftueshmërisë së 

kapitalit u rrit në 18.3%, 
nga 18.1%, dhe 9 banka 

e kanë këtë tregues mbi 
16%. 

Gjatë periudhës, rritja e 
raportit të mjaftueshmërisë 

së kapitalit (RMK) 
pasqyron rritjen e kapitalit 
rregullator dhe pakësimin 
e aktiveve të peshuara me 

rrezik. 

Gra�k 34. Ecuria e treguesve të mjaftueshmërisë 
së kapitalit.

Burimi: Banka e Shqipërisë.

e normës së mjaftueshmërisë së kapitalit, aktivet e peshuara me rrezik, ra me 
rreth 6 miliardë lekë dhe në fund të periudhës shënoi vlerën 830 miliardë 
lekë. Rënia në aktivet e peshuara me rrezik lidhet me rënien në masën e 
ekspozimeve ndaj qeverive qendrore/lokale, institucioneve të mbikëqyrura 
nga BSH-ja dhe kategorive me rrezik të lartë. Në rritjen me 0.2 p.p. të normës 
së mjaftueshmërisë së kapitalit gjatë periudhës, rënia e aktiveve të peshuara me 
rrezik dha një kontribut prej 0.14 p.p.. 

Struktura e aktiveve të peshuara me rrezik sipas rreziqeve nuk ka shënuar 
ndryshime gjatë periudhës dhe vijon të dominohet nga aktivet e peshuara për 
rrezikun e kredisë (87%), ndjekur nga ato për rrezikun operacional me 10% 
dhe ato për rrezikun e tregut me 2%. Aktivet e peshuara për rrezikun e tregut u 
tkurrën, ndërsa ato për rrezikun operacional u rritën me 6 miliardë lekë, duke 
arritur në përkatësisht 20 miliardë lekë dhe 85 miliardë lekë. 

Bankat e klasifikuara me rëndësi sistemike paraqesin ekspozim të lartë për 
kredinë ndaj shoqërive tregtare (korporatave), kredinë me probleme dhe 
kredinë ndaj institucioneve të tjera të mbikëqyrura nga BSH-ja dhe Autoriteti 
i Mbikëqyrjes Financiare. Bankat e tjera (josistemike) paraqesin ekspozim 
edhe ndaj portofolit me pakicë (retail), përveç ekspozimit ndaj kredisë dhënë 
korporatave. Bankat me kapital evropian kanë ekspozim më të lartë për klasën 
“kredi për korporata dhe kredi me probleme” dhe për klasën “portofoli me 
pakicë” (retail)”, ndërsa bankat me kapital vendas, krahas ekspozimeve të 
sipërpërmendura, paraqesin ndjeshmëri ndaj portofoleve të klasifikuara me 
rrezik më të lartë dhe të pambuluara nga luhatjet e kursit të këmbimit. 

Sektori bankar shqiptar karakterizohet nga një raport i përshtatshëm i levës 
financiare, gjë që konfirmon ruajtjen e një niveli të mirë të kapitalizimit. Treguesi 

Gra�k 36. Kontributi i zërave të mjaftueshmërisë 
së kapitalit (në pp)

Burimi: Banka e Shqipërisë.

Gra�k 37. Kontributi vjetor në rritjen e kapitalit 
sipas instrumenteve përbërës (në pp).

e normës së mjaftueshmërisë së kapitalit, aktivet e peshuara me rrezik, ra me 
rreth 6 miliardë lekë dhe në fund të periudhës shënoi vlerën 830 miliardë 
lekë. Rënia në aktivet e peshuara me rrezik lidhet me rënien në masën e 
ekspozimeve ndaj qeverive qendrore/lokale, institucioneve të mbikëqyrura 
nga BSH-ja dhe kategorive me rrezik të lartë. Në rritjen me 0.2 p.p. të normës 
së mjaftueshmërisë së kapitalit gjatë periudhës, rënia e aktiveve të peshuara me 
rrezik dha një kontribut prej 0.14 p.p.. 

Struktura e aktiveve të peshuara me rrezik sipas rreziqeve nuk ka shënuar 
ndryshime gjatë periudhës dhe vijon të dominohet nga aktivet e peshuara për 
rrezikun e kredisë (87%), ndjekur nga ato për rrezikun operacional me 10% 
dhe ato për rrezikun e tregut me 2%. Aktivet e peshuara për rrezikun e tregut u 
tkurrën, ndërsa ato për rrezikun operacional u rritën me 6 miliardë lekë, duke 
arritur në përkatësisht 20 miliardë lekë dhe 85 miliardë lekë. 

Bankat e klasifikuara me rëndësi sistemike paraqesin ekspozim të lartë për 
kredinë ndaj shoqërive tregtare (korporatave), kredinë me probleme dhe 
kredinë ndaj institucioneve të tjera të mbikëqyrura nga BSH-ja dhe Autoriteti 
i Mbikëqyrjes Financiare. Bankat e tjera (josistemike) paraqesin ekspozim 
edhe ndaj portofolit me pakicë (retail), përveç ekspozimit ndaj kredisë dhënë 
korporatave. Bankat me kapital evropian kanë ekspozim më të lartë për klasën 
“kredi për korporata dhe kredi me probleme” dhe për klasën “portofoli me 
pakicë” (retail)”, ndërsa bankat me kapital vendas, krahas ekspozimeve të 
sipërpërmendura, paraqesin ndjeshmëri ndaj portofoleve të klasifikuara me 
rrezik më të lartë dhe të pambuluara nga luhatjet e kursit të këmbimit. 

Sektori bankar shqiptar karakterizohet nga një raport i përshtatshëm i levës 
financiare, gjë që konfirmon ruajtjen e një niveli të mirë të kapitalizimit. Treguesi 

i levës financiare17 në dhjetor 2020 ishte 9.6 herë. Kjo vlerë ishte pak më 
e lartë në krahasim me nivelin e fundit të vitit 2019, dhe pranë mesatares 
së 5 viteve të fundit të barabartë me 9.8 herë. Nga analiza e ecurisë së 
levës financiare për grupe të caktuara bankash vërehet se leva e vlerësuar për 
bankat sistemike përcakton nivelin dhe ecurinë e levës financiare për të gjithë 
sektorin bankar. Bankat me kapital shqiptar kanë nivelin më të lartë të levës 
financiare, për shkak të nivelit më të ulët të kapitalit aksioner në krahasim me 
bankat me kapital të huaj. 

4.1.1.3 Rezultati financiar 

Sektori bankar e mbylli vitin 2020 me një rezultat financiar pozitiv prej rreth 
17 miliardë lekësh, ose me një fitim rreth 15% më të ulët në krahasim me një 
vit më parë. Pesha e aktiveve të bankave me rezultat negativ ndaj aktiveve të 
sektorit bankar mbetet e papërfillshme, por në krahasim me vitet e mëparshme 
vihet re një rënie e dukshme e peshës së bankave me RoA më të madhe se 1%. 
Rënia në fitimin e sektorit është pasqyruar edhe në rënien e treguesve mesatarë 
të rentabilitetit të sektorit bankar: RoA ra në 1.1% nga 1.4%, ndërsa RoE ra në 
10.7% nga 13.5% një vit më parë. 

17 Treguesi i levës financiare matet si raport i aktiveve ndaj kapitalit aksioner. 

Gra�k 38. Ecuria e levës �nanciare sipas 
përbërësve.

Burimi: Banka e Shqipërisë.

Gra�k 39. Ecuria e levës �nanciare për bankat 
sipas rëndësisë sistemike dhe origjinës së 

kapitalit, në herë.

Burimi: Banka e Shqipërisë.

Tabelë 6. Të ardhurat dhe shpenzimet e sektorit bankar për vitet 2019-2020 
(mld lekë)

2020 2019

Në lekë Në valutë Total Total

Të ardhura nga interesat 31.8 18.6 50.4 49.7

Shpenzime për interesat 5.6 2.0 7.6 8.2

Të ardhura neto nga interesat 26.2 16.5 42.8 41.6

Të ardhura jo nga interesat 8.8 6.2 15.0 13.5

      gjoba dhe komisione 6.3 4.6 10.9 11.1

      humbje ose fitim nga instrumentet financiare 1.2 1.5 2.7 1.5

Shpenzime jo për interesa 26.4 7.5 33.9 33.7

Provigjione (neto) 4.8 0.6 5.4 (0.2)

     për kreditë 5.9 1.3 7.2 0.2

     për mjete të tjera financiare (1.1) (0.7) (1.8) (0.4)

Zëra të jashtëzakonshëm (0.8) (0.4) (1.2) (0.7)

Taksa mbi të ardhurat 2.8 - 2.8 3.0

Rezultati neto 1.9 15.0 16.9 19.2
Burimi: Banka e Shqipërisë.

Aktiviteti kryesor bankar i pasqyruar në të ardhurat neto nga interesat regjistroi 
rritje, ndërsa shpenzimet e përgjithshme të veprimtarisë nuk treguan ndryshime 
të qenësishme. Rezultati neto nga interesat rezultoi 43 miliardë lekë, ose 1 
miliardë lekë më i lartë se një vit më parë. Në këtë zhvillim kanë ndikuar në të 
njëjtën masë si rënia e shpenzimeve për interesa, ashtu dhe rritja në të ardhurat 
nga interesat. Pavarësisht zhvillimeve pozitive në aktivitetin kryesor bankar dhe 
rritjes në vlerën e rezultatit neto nga interesat, marzhi neto nga interesat mbeti 
i pandryshuar në 3.4%, duke qenë se aktivet mesatare që sjellin të ardhura 
shënuan një rritje vjetore prej 6%. 

Gra�k 40. Përbërësit e rezultatit �nanciar

Burimi: Banka e Shqipërisë.

Gra�k 41. ROA sipas peshës së bankave në 
aktivet e sektorit.

Burimi: Banka e Shqipërisë.

Rritja e shpenzimeve për provigjione për kredi ishte faktori kryesor pas rënies 
së rezultatit financiar të sektorit, pasi bankat raportuan shpenzime prej rreth 
7 miliardë lekësh, ndërkohë që për vitin 2019 ky zë regjistroi një vlerë të 
papërfillshme. Nga ana tjetër, në shpenzimet për provigjionimin e mjeteve 
të tjera financiare u regjistrua një vlerë rreth 2 miliardë lekë më e madhe si 
rimarrje e provigjioneve, gjë që ka ndikuar në kahun pozitiv për rezultatin 
neto të sektorit bankar. Të ardhurat nga veprimtaritë e tjera u rritën gjithashtu 
me 1.6 miliardë lekë, si rezultat i rritjes së fitimit nga investimet në instrumente 
financiare. 

Rezultati neto është ndikuar kryesisht nga veprimtaria në lekë, ndërsa veprimtaria 
në valutë nuk shënoi ndryshime të rëndësishme. Veprimtaria në lekë e sektorit 
bankar vijon të gjenerojë pjesën më të madhe të të ardhurave nga interesat 
(rreth 60%), si edhe të tërheqë pjesën më të madhe të shpenzimeve jo për 
interesa. Në të njëjtën kohë, rritja në shpenzimet për provigjione për kredi 
është vënë re në veprimtarinë në lekë të sektorit bankar. Kostot e veprimtarisë u 
mbuluan në nivele të mira nga të ardhurat e veprimtarisë. Raporti i shpenzimeve 
të veprimtarisë ndaj të ardhurave ishte 59% ose disi më i ulët nga një vit më 
parë, si pasojë e rritjes së të ardhurave të veprimtarisë.

Gra�k 42. Tregues të për�tueshmërisë dhe shpenzimeve të sektorit bankar.

Burimi: Banka e Shqipërisë.

4.1.1.4 Kredia

Teprica e kredisë bankare në fund të vitit 2020 ishte rreth 610 miliardë lekë. 
Rritja e kredisë gjatë periudhës ishte 3%, ndërsa në krahasim me fundin e një 
viti më parë teprica e kredisë ishte 6% më e lartë. Ndikimin kryesor në zgjerimin 
e stokut të kredisë gjatë periudhës e ka dhënë rritja në fluksin e kredisë së re, 
e cila është përdorur kryesisht nga bizneset për qëllime afatshkurtra. Në vlerën 
më të lartë të stokut të kredisë kanë ndikuar edhe shlyerjet më të ulëta si rezultat 

Rritja me 3% e stokut të 
kredisë gjatë periudhës 

reflekton rritjen në fluksin e 
kredisë së re. 

Kredia afatgjatë, kredia 
për bizneset dhe kredia 

në lekë kanë shënuar 
rritje veçanërisht të lartë 

në terma vjetorë dhe 
gjashtëmujorë, ndërsa 

rritja e kredisë në valutë 
është ngadalësuar. 

i veprimeve të bankave për ristrukturimin e kredive, 
në përgjigje të masave lehtësuese të BSH-së18. 
Ecuri veçanërisht e mirë në stokun e kredisë gjatë 
periudhës, është regjistruar në portofolin e: kredisë 
me maturitet afatgjatë (+8%), kredisë në monedhën 
vendase (+6%), dhe kredisë për bizneset (+4%). Në 
fund të vitit 2020, kredia në valutë ishte 4% më e 
lartë ndaj një viti më parë, por ka ruajtur një nivel 
pothuajse të pandryshuar gjatë gjysmës së dytë të 
vitit 2020.

Tabelë 7. Ecuria e kredisë sipas afatit, sektorit dhe valutës
  Mld lekë Pesha (%) Ndryshimi (%)

  12/2020 12/2020 12/2019 6-mujor Vjetor

Lek 303 50 49 6 8

Valutë 306 50 51 1 4

Sektori publik 20 3 5 -14 -35

Biznese 390 64 62 4 9

Individë 200 33 32 4 7

Afatshkurtër 154 25 28 -4 -5

Afatmesme 94 15 17 -2 -1

Afatgjatë 361 59 55 8 14

Kredia 609 100 100 3 6
Burimi: Banka e Shqipërisë.

Efekti statistikor i kursit të këmbimit në kundërvlerën në lekë të kredisë në valutë 
ishte pozitiv, por ndjeshëm më i vogël në krahasim me gjashtëmujorët e kaluar. 
Pa këtë efekt, ndryshimi vjetor në kredinë në valutë do të ishte 1 p.p. më i ulët, 
në 3%. Gjatë vitit 2020, bankat kanë vijuar procesin e fshirjes së kredive të 
humbura nga bilancet, por vëllimi i kredive të fshira ishte më i ulët. U fshinë 
gjithsej 3 miliardë lekë kredi, por më shumë se gjysma e tyre u realizua gjatë 
muajit dhjetor. Vlera e kredive të fshira gjatë vitit 2020 ishte sa 6% e tepricës 
së përgjithshme të kredive me probleme në portofolin e bankave në fund të 
muajit dhjetor, ndërkohë që për vitin 2019, ky raport ishte i barabartë me 
17%. Nëse në tepricën e kredisë do të përfshihej edhe vëllimi i kredive të fshira 
gjatë vitit 2020, rritja vjetore e kredisë do të ishte diçka më shumë se 6%. 

18 Ndryshimet mundësonin shtyrjen në kohë të pagesave të kësteve të kredisë, pasi subjekteve 
huadhënëse u krijoheshin disa lehtësira të lidhura me zbatimin e kërkesave rregullative mbi 
klasifikimin e kredive dhe krijimin e provigjioneve përkatëse. Vlefshmëria e kësaj dispozite me 
një afat fillestar 3 mujor (mars – maj 2020), u shty për të mbuluar edhe periudhën qershor 
– gusht të vitit 2020, dhe më pas u shoqërua me përcaktime të ngjashme për kreditë e 
ristrukturuara deri në mars 2021.

Gra�k 43. Ecuria e kredisë sipas sektorëve, 
kontribut në p.p., ndryshime gjashtëmujore.

Burimi: Banka e Shqipërisë.

KREDIA PËR SUBJEKTET REZIDENTE – BIZNESI

Kredia për subjektet rezidente përfaqëson 96% të tepricës së kredisë bankare 
dhe kjo kredi u zgjerua me 3% gjatë gjashtëmujorit të dytë të vitit. Kredia për 
bizneset rezidente, e cila zë mbi 60% të totalit të kredisë për rezidentët, u rrit 
gjatë periudhës me 14 miliardë lekë ose 4%, duke arritur në 370 miliardë 
lekë. Në rritjen e kredisë për bizneset rezidente, kontributin kryesor e ka dhënë 
zgjerimi i stokut të kredisë për blerje pasurish të paluajtshme dhe kredisë 
për blerje pajisjesh. Secila nga këto dy kategori zë rreth 30% të stokut të 
kredisë për bizneset rezidente dhe rritja gjatë gjashtëmujorit për secilën ishte 
përkatësisht 12% dhe 7%. Krahasuar me një vit më parë, teprica e kredisë 
për bizneset është zgjeruar me 10%, ndikuar nga rritja e kredisë për pasuri të 
paluajtshme, asaj për blerje pajisjesh dhe asaj për kapital qarkullues. Krahas 
rritjes së konsiderueshme në fluksin e kredisë së re për këto kategori, ndikim 
në zgjerimin e stokut ka dhënë edhe mosshlyerja në kohë e kësteve të kredive 
standarde dhe në ndjekje, në vijim të masave lehtësuese të BSH-së për shtyrjen 
e afatpagesave për klientët e subjekteve financiare që japin kredi. 

Sipas monedhës vërehet rritje e preferencës për kredinë në lek. Kështu, për 
kredinë për blerje pajisjesh dhe atë për kapital qarkullues, bizneset kanë vijuar 
të preferojnë huamarrjen në monedhën vendase, dhe këto dy nënkategori të 
kredisë kanë shënuar rritje të ndjeshme gjatë vitit 2020. Kredia për blerje 
pasurish të paluajtshme është orientuar më së shumti nga monedha e huaj 
(Euro). Gjatë viteve 2019-2020, bankat kanë raportuar rritje veçanërisht të 
fortë në portofolin e kredisë në euro që iu është akorduar bizneseve për blerje 
pasurish të paluajtshme. Stoku i kredisë “Overdraft” në valutë është zvogëluar 
ndjeshëm, ndërsa kredia “Overdraft” në lek, përveç luhatjeve afatshkurtra, nuk 
ka shënuar ndryshime të ndjeshme gjatë 4 viteve të fundit. 

Gra�k 45. Kredia në lek dhe kredia në valutë me 
dhe pa efektin e kursit të këmbimit, ndryshim vjetor.

Burimi: Banka e Shqipërisë.

Gra�k 44. Ndryshimi 6–mujor në tepricën e 
kredisë sipas elementëve përbërës. 

Burimi: Banka e Shqipërisë.

Gra�k 46. Ecuria vjetore e kredisë për bizneset sipas qëllimit të përdorimit 
dhe valutës, (2016=100).

Burimi: Banka e Shqipërisë.

Sipas madhësisë së subjektit, vërehet se gjatë periudhës pesha e kredisë së 
mbajtur nga biznesi i vogël është rritur lehtë, nga 22% në 23%, ndërsa pesha 
e kredisë së biznesit të mesëm ra në 25% nga 27%. Biznesi i madh vijon të 
mbajë rreth ½ e stokut të kredisë për korporatat jofinanciare dhe pesha e këtij 
portofoli nuk ka shënuar ndryshime gjatë 202019. 

Sipas afatit, për të tre grupet e bizneseve sipas madhësisë, vërehet një rritje 
e peshës së kredisë afatgjatë dhe afatmesme, ndërkohë që pesha e kredisë 
afatshkurtër ka rënë. 

19 Këto vlera shënonin përkatësisht: 51% (B. i madh), 25% (B. i mesëm), dhe 24% (B. i vogël), 
në dhjetor 2019; ndërsa në qershor 2020, ato ishin përkatësisht: 51%, 27%, dhe 22%. 

HAPËSIRË INFORMUESE 2. KREDIA SIPAS SEKTORËVE TË EKONOMISË DHE 
ECURIA E SAJ GJATË PANDEMISË

Bankat kanë raportuar rritje të stokut të kredisë për pjesën më të madhe të 
sektorëve të ekonomisë, gjatë vitit 2020. Shpërndarja e tepricës së kredisë vijon 
të dominohet nga kredia për tregti (41%), e ndjekur nga kredia për sektorin e 
industrisë përpunuese (14%) dhe ajo për sektorin e ndërtimit (13%). Në rritjen e 
kredisë për bizneset e prodhimit dhe shërbimeve, krahas fluksit të ri të kredisë, 
ka ndikuar edhe akumulimi i kësteve të pashlyera në klasat e rregullta të kredisë, 
si rrjedhojë e shtyrjes së afatpagesave për bizneset në nevojë. Pavarësisht 
se cilësia e kredisë për pjesën më të madhe të sektorëve është përmirësuar, 
brenda stokut të kredive me probleme vërehet rritje e peshës së stokut të kredive 
të humbura. Raporti i kredive të humbura ndaj tepricës së kredisë (norma e 
“falimentit”) u rrit në 4%, nga 3% një vit më parë. Sektorët për të cilët kjo normë 
u zgjerua ndjeshëm ishin sektori i ndërtimit (nga 2% në 6%) dhe ai i industrisë 
përpunuese (nga 4% në 7%). Ndërsa për sektorin e pasurive të paluajtshme, 
kjo normë ka rënë pranë zeros, nga 3%. Me përfundimin e periudhës së lejuar 
për shtyrjen e afatit të pagesave, të caktuar si 31 mars 2021, lind nevoja që 
bankat të monitorojnë me kujdes portofolin e kredive me probleme dhe atë pjesë 
të portofolit të kredive që janë riskeduluar/ristrukturuar. 

Tabelë 8. Kredia sipas sektorëve të ekonomisë
Ndryshimi vjetor 

2020 (%)
Norma e 

falimentit (%)

Bizneset sipas kodit NACE 
Pesha në 

tepricën e 
kredisë

Stoku i 
kredisë

Kredia 
me 

probleme
2019 2020

Bujqësia, pyjet dhe peshkimi 2 15 20 2 4

Industria përpunuese 14 10 -13 4 7

Industria nxjerrëse 3 11 -28 0 1

Energji elektrike, menaxhimi i mbetjeve dhe ujit 11 -14 0 1 1

Ndërtimi 13 8 -4 2 6

Tregtia, transporti, aktivitetet e akomodimit 41 9 -4 5 6

Informacioni dhe komunikacioni 2 65 0 0 0

Aktivitetet financiare dhe të sigurimit 0 -21 0 0 0

Aktivitete të pasurive të paluajtshme 1 -6 -21 3 0

Aktivitete shkencore, profesionale, administrative 2 33 -38 1 0

Adm. publike, arsimi, shëndetësia, puna sociale 3 -2 -41 3 1

Arte, argëtim, çlodhje; aktivitete të tjera shërbimi 9 17 197 1 1

Total 100 7 0 3 4
Burimi: Banka e Shqipërisë.

Gjatë nëntë muajve të parë të vitit 2020, ekonomia vendase u tkurr me rreth 
5%* dhe rënia më e fortë në pjesën më të madhe të sektorëve të ekonomisë u 
vu re gjatë tremujorit të dytë. Në tkurrjen me 10% të ekonomisë gjatë tremujorit 
të dytë, ndikimin më të madh e ka dhënë rënia e fortë në sektorët e tregtisë, 
industrisë, ndërtimit, dhe aktiviteteve shkencore, profesionale dhe administrative. 
Në të njëjtën kohë, teprica e kredisë për këta sektorë gjatë vitit 2020 është 
rritur me norma të larta që variojnë nga 8-10% (industria, tregtia, ndërtimi) në 
33% (aktivitete shkencore, profesionale, administrative). Kredia për hotele dhe 
restorante që përfshihet tek kredia për shërbime akomodimi, është zgjeruar me 
mbi 50% në harkun kohor të një viti. Gjatë 2020, kredia e dhënë për këtë sektor 
është përdorur kryesisht për qëllime afatshkurtra ose për likuiditet, çka tregon 

nevojën e këtij sektori për të përballuar humbjen e vitit të fundit, shkaktuar nga 
kufizimet e lidhura me pandeminë. Pesha e këtij sektori në stokun e kredisë 
për bizneset është e ulët (7%), ndërkohë që raporti i kredive me probleme dhe 
norma e falimentit të kredisë për këtë sektor janë relativisht të larta dhe mbi 
mesataren e të gjithë sektorëve të tjerë (RKP=15.5% dhe “kredi të humbura/ 
teprica e kredisë”=10%). 

Sektori i ndërtimit është sektor me rëndësi të veçantë në ekonominë e vendit 
tonë. Pesha e këtij sektori në PBB është 10%. Në harkun kohor të një viti, ky 
sektor ka shënuar rënie ekonomike me mbi 7%, ndërkohë që teprica e kredisë 
për ndërtim është zgjeruar me rreth 8%. Rritja në stokun e kredisë për ndërtim 
pasqyron zgjerimin e stokut të kredisë për investim, e cila zë peshën kryesore në 
kredinë dhënë sektorit të ndërtimit dhe gjatë vitit u rrit me 10%. Sektorët e vetëm 
të cilët kanë regjistruar rritje vjetore ekonomike, janë ai i aktiviteteve të pasurive 
të paluajtshme dhe sektori i bujqësisë, të cilët deri në fund të shtatorit 2020 
shënuan rritje prej 7.5% dhe 3%. Pesha e kredisë për këta sektorë në totalin e 
kredisë është relativisht e ulët; kjo kredi është përdorur kryesisht për investim, dhe 
kredia për këta sektorë ka rënë gjatë 2020. Në tërësi, duket sikur veprimtaria e 
kreditimit orientohet nga historia e saj dhe ka pak lëvizje drejt sektorëve të rinj. 

Gra�k 47. Ecuria e kredisë dhe rritja ekonomike (me të dhënat deri në shtator 2020) 
për të gjithë sektorët e ekonomisë (majtas) dhe sipas qëllimit të përdorimit (djathtas).

Burimi: Banka e Shqipërisë.

* Mesatarja e thjeshtë e ndryshimeve vjetore të PBB-së për tremujorin e parë, të dytë dhe 
të tretë (-2.5%, -10.2% dhe -3.5%).

Kredia për subjektet rezidente – Individët dhe sektori publik

Kredia për individët rezidentë u zgjerua me 4% gjatë periudhës. Rritja më e 
shpejtë është regjistruar në kredinë për pasuri të paluajtshme dhe në kredinë 
për konsum të mallrave të qëndrueshme. Gjatë dy viteve të fundit është vënë 
re rritje e konsiderueshme në tepricën e kredisë për pasuri të paluajtshme të 
marrë nga individët. Stoku i kësaj kredie u rrit me rreth 5% gjatë periudhës dhe 
me 9% krahasuar me një vit më parë, duke arritur në rreth 130 miliardë lekë. 
Kredia hipotekare zë peshën kryesore (64%) të kredisë për individët. Në rritjen 
e shpejtë të stokut të kredisë për individët gjatë katër viteve të fundit, ka ndikuar 

rritja e konsiderueshme e stokut të kredisë në lek, ndërkohë që kredia për 
individët në monedhë të huaj ka ruajtur nivele përgjithësisht të pandryshuara 
gjatë kësaj periudhe. Kredia për sektorin publik vijon të zërë një peshë shumë 
të vogël në totalin e kredive (3%), ndërkohë që gjatë vitit të fundit, kjo kredi 
është tkurrur me rreth 40%. 

Gra�k 48. Ecuria e kredisë hipotekare për individët rezidentë (majtas) dhe sipas 
qëllimit të përdorimit dhe valutës (2016=100) (djathtas).

Burimi: Banka e Shqipërisë.

Kredia për subjektet jorezidente

Kredia për subjektet jorezidente ka vijuar të tkurret edhe gjatë gjysmës së dytë 
të vitit 2020. Në fund të muajit dhjetor, kredia për jorezidentët ishte rreth 20 
miliardë lekë dhe zinte rreth 3% të tepricës së kredisë së sektorit bankar, nga 
3.4% në fund të gjashtëmujorit paraardhës. Rënia më e madhe në kredinë për 
jorezidentët është regjistruar në kredinë për bizneset, kredinë në monedhë të 
huaj dhe kredinë afatmesme. Këto janë njëkohësisht kategoritë me peshën me 
të madhe në stokun e kredisë për subjektet jorezidente. 

Gra�k 49. Kredia për rezidentët dhe jorezidentët (majtas) dhe kredia për jorezidentët 
sipas afatit (djathtas).

Burimi: Banka e Shqipërisë.

KREDIA E PAMBROJTUR NË VALUTË

Ritmet e rritjes së kredisë së pambrojtur në valutë dhe pesha e saj në raport me 
kredinë e përgjithshme në valutë janë dy nga treguesit që monitorohen për të 
vlerësuar rrezikun e tërthortë të kursit të këmbimit. Ecuria e këtyre treguesve gjatë 
gjysmës së dytë të vitit 2020, sinjalizon një rritje të lehtë të këtij rreziku. Stoku 
i kredisë së pambrojtur në valutë u zgjerua me rreth 2% gjatë gjashtëmujorit 
të dytë të vitit, dhe rritja e këtij stoku është ndikuar nga kredia e marrë nga 
bizneset për investime në pasuri të paluajtshme tregtare, e cila u rrit me 25%. 
E njëjta ecuri është vërejtur edhe në stokun e kredisë së pambrojtur në valutë 
për individët. Megjithatë, duke qenë së kredia e pambrojtur për individët ka 
vetëm 30% të peshës së kredisë së pambrojtur, ndikimi i rritjes së këtij portofoli 
në rritjen e stokut të përgjithshëm të kredisë së pambrojtur ishte i kufizuar.

Në fund të vitit 2020, pesha e kredisë së pambrojtur në valutë ndaj tepricës 
së përgjithshme të kredisë shënoi 21% ose 0.2 p.p. më pak sesa në fund 
të gjashtëmujorit të parë të vitit. Kjo rënie lidhet me ecurinë e përgjithshme 
të kredisë në valutë, e cila është rritur më ngadalë në krahasim me kredinë 
në monedhën vendase. Në të njëjtën kohë, pesha e kredisë së pambrojtur 
ndaj portofolit të kredisë në valutë u rrit në 42% nga niveli 41% i fundit të 
gjashtëmujorit të parë të vitit. 

Teprica e kredisë së 
pambrojtur në valutë dhe 
pesha e saj ndaj kredisë 
së përgjithshme në 
valutë regjistruan rritje të 
vogla gjatë periudhës, 
duke sinjalizuar një 
rritje të lehtë të rrezikut 
të tërthortë të kursit të 
këmbimit për aktivitetin 
kreditues të bankave. 

HAPËSIRË INFORMUESE 3. SEKTORI BANKAR DHE KREDIA E PAMBROJTUR NË VALUTË

Gjatë gjashtëmujorit të dytë, kredia e pambrojtur në valutë u zgjerua me 3 
miliardë lekë, në nivelin 128 miliardë lekë, për shkak të rritjes me 6% të kredisë 
së pambrojtur në monedhën evropiane*. Kredia për bizneset përbën 66% të 
tepricës së kredisë në valutë të pambrojtur nga rreziku i kursit të këmbimit, ndërsa 
kredia për individët dhe ajo për qeverinë zënë përkatësisht 30% dhe 4%. Rritja 
e tepricës së kredisë së pambrojtur lidhet kryesisht me zgjerimin me 2.4% të 
kredisë së pambrojtur për bizneset. Kredia e pambrojtur për individët gjatë 
periudhës u rrit me rreth 2.7%, ndërsa ajo për qeverinë mbeti e pandryshuar. 

Gra�k 50. Ecuria e kredisë së pambrojtur në 
valutë.

Burimi: Banka e Shqipërisë.

Gra�k 51. Përbërja e kredisë së pambrojtur në 
valutë sipas qëllimit të përdorimit (në %).

Burimi: Banka e Shqipërisë.

Në terma vjetorë, kredia e pambrojtur në valutë u tkurr me 2.5%, si pasojë e 
rënies në kredinë për bizneset dhe në kredinë në monedhën (dollar amerikan) 
USD.

Kredia e pambrojtur e dhënë për investime në pasuri të paluajtshme vijon të 
mbajë peshën kryesore (rreth 60%) të totalit të kredisë së pambrojtur në valutë, 
pasuar nga kredia për tregti (me 20%). Pjesa tjetër e kredisë së pambrojtur në 
valutë është dhënë për zhvillim biznesi, konsum dhe qëllime të tjera. Ecuria e 
tepricës së kredisë së pambrojtur nga rreziku i kursit të këmbimit gjatë periudhës 
është ndikuar kryesisht nga zgjerimi i kredisë së pambrojtur për investime në 
pasuri të paluajtshme dhe, në një masë më të vogël, nga zgjerimi i kredisë për 
konsum. Këto ishin të vetmet kategori të kredisë së pambrojtur që shënuan rritje 
(me rreth 11%) gjatë periudhës.

Kredia e pambrojtur për pasuri të paluajtshme është dhënë për blerje të pasurive 
të paluajtshme rezidenciale, komerciale dhe për blerje toke. Peshën kryesore 
të saj vijon ta zërë kredia e pambrojtur për pasuri të paluajtshme rezidenciale 
dhënë individëve (43%), e cila u zgjerua me 3% gjatë periudhës. Megjithatë, 
kontributin kryesor në ecurinë e kredisë së pambrojtur për pasuri të paluajtshme 
për periudhën e dha zgjerimi me 25% i kredisë së pambrojtur për pasuri të 
paluajtshme komerciale. Në raport me totalin e kredisë së pambrojtur për pasuri 
të paluajtshme, pesha e kredisë së dhënë për investim në pasuri të paluajtshme 
komerciale u rrit nga 35% në 40% gjatë periudhës. 

* Teprica e kredisë në euro për të cilën të ardhurat e huamarrësit janë në lekë, zë 90% të 
tepricës së kredisë të pambrojtur në valutë.

Gra�k 52. Ecuria gjashtëmujore e kredisë së 
pambrojtur në valutë (kontributi sipas sektorëve).

Burimi: Banka e Shqipërisë.

Gra�k 53. Kredia e pambrojtur në valutë për 
pasuri të paluajtshme dhe cilësia e saj.

Burimi: Banka e Shqipërisë.

Kredia e re

Kredia e re e dhënë nga bankat gjatë gjysmës së dytë të vitit 2020 ishte rreth 
150 miliardë lekë. Ky fluks ishte rreth 50% më i madh në krahasim me kredinë 
e re të dhënë gjatë gjysmës së parë të vitit dhe rreth 12% më shumë sesa kredia 
e re e raportuar gjatë gjysmës së dytë të një viti më parë. Rritja e fluksit është 
vërejtur si në kredinë e re në lek, ashtu edhe në kredinë e re në euro. Kontributin 
kryesor në rritjen e fluksit të kredisë së re e ka dhënë sektori i bizneseve, i cili 
ka tërhequr një fluks rreth 44% më të madh në krahasim me gjashtëmujorin e 
parë të vitit. Gjatë gjysmës së dytë të vitit, bizneset kanë marrë më shumë kredi 
të re për investime në pasuri të paluajtshme, kryesisht tregtare, dhe kredi të re 
në formën “overdraft”. Kjo e fundit vijon të mbajë peshën kryesore në kredinë 
e re për bizneset (rreth 40%) dhe kërkesa më e lartë për këtë lloj kredie gjatë 
gjysmës së dytë të vitit, lidhet me nevojën afatshkurtër të bizneseve për të 
financuar rimëkëmbjen e aktivitetit të ndërprerë gjatë muajve mars-maj.

Kredia e re e akorduar për individët ishte 50% më shumë sesa ajo e dhënë 
gjatë gjysmës së parë të vitit. Ky zhvillim është ndikuar nga rritja e fluksit të 
kredisë për blerje banesash dhe asaj për konsum të mallrave të qëndrueshme. 
Kredia e re për blerje banesash zë peshën kryesore të kredisë së re dhënë 
individëve (47%). Rreth 70% e kredisë së re për individët ishte kredi në 
monedhën vendase. 

Gra�k 54. Kredia e re për bizneset (majtas) dhe individët (djathtas) sipas 
qëllimit të përdorimit.

Burimi: Banka e Shqipërisë.

Norma e peshuar e interesit për kreditë e reja të dhëna gjatë periudhës20 
shënoi rënie krahasuar me një gjashtëmujor më parë, dhe rënia është vërejtur 
në normat për të gjitha llojet e kredisë. Në krahasim me normën mesatare 
të kredive të reja të dhëna gjatë gjysmës së parë të vitit, norma mesatare e 
kredive të reja të dhëna gjatë gjashtëmujorit të dytë ishte rreth 0.2 p.p. më 
e ulët. Në muajin dhjetor, norma e peshuar e interesit regjistroi vlerën 5.3%, 

20 E llogaritur si mesatare gjashtëmujore.

Kredia e re e dhënë 
nga bankat gjatë 
periudhës ishte rreth 
50% më shumë sesa në 
gjashtëmujorin e parë; 
rritja është vërejtur si në 
kredinë në lekë, ashtu 
dhe atë në valutë. 

Bizneset kanë marrë 
më shumë kredi për 
investime në pasuri të 
paluajtshme dhe kredi 
”overdraft”, ndërsa 
individët kanë marrë më 
shumë kredi për blerje 
banesash.

Norma e peshuar e 
interesit për kreditë e 
reja të dhëna gjatë 
periudhës ka shënuar 
rënie. 

ndërsa gjatë periudhës ajo është luhatur rreth nivelit 5.0%. Gjatë tremujorit të 
fundit të vitit është vënë re një prirje për rritje e normës mesatare të peshuar 
dhe luhatjet më të mëdha janë vënë re në normën e interesit të kredisë së re në 
monedhë të huaja dhe në atë të kredisë së re për bizneset. 

Nga analiza e normës së interesit të kredive sipas monedhës, vihet re që norma 
e interesit për kreditë e reja në lek vijon të shënojë nivele më të larta se norma 
e interesit për dy monedhat e tjera (Euro dhe USD) dhe kjo normë interesi ka 
shfaqur një prirje për rritje gjatë gjysmës së dytë të vitit. Në krahasim me një vit 
më parë, norma e kredive të reja në lek është luhatur rreth një vlere mesatare 
më të ulët dhe në dhjetor 2020, kjo normë shënoi 6.0% nga 6.5% një vit më 
parë. Norma e interesit për kredinë e re për individët vijon të mbetet më e lartë 
në krahasim me atë të kredisë për bizneset. Gjatë periudhës, kjo normë është 
luhatur rreth nivelit 5.6%, dhe vlera e regjistruar në muajin dhjetor 2020 mbetet 
nën nivelin e shënuar në qershor 2020. Norma mesatare e kredive të reja për 
sektorin e biznesit është luhatur rreth vlerës mesatare prej 4.9% gjatë gjysmës 
së dytë të vitit21.

Gra�k 55. Ecuria e normës së peshuar të interesit për kreditë e reja, në %: norma e 
agreguar (majtas), norma sipas monedhës (në mes), norma sipas subjektit (djathtas).

Burimi: Banka e Shqipërisë.

21 Vlera e saj në dhjetor 2020 është mbi nivelin e asaj të muajit qershor 2020.

HAPËSIRË INFORMUESE 4. KREDIA E RISTRUKTURUAR GJATË VITIT

Vlera e kredisë së ristrukturuar gjatë vitit 2020 ishte rreth 23 miliardë lekë, 
nga e cila 21 miliardë lekë (90%) ishte vlera e kredisë së ristrukturuar gjatë 
gjysmës së dytë të vitit. Në pjesën më të madhe të rasteve, ristrukturimi është 
realizuar me kërkesë të klientit. Kredia e ristrukturuar gjatë periudhës ishte sa 
3% e tepricës së përgjithshme të kredisë dhe sa gjysma e stokut të kredive me 
probleme. Pjesa dërrmuese e kredisë së ristrukturuar ose rreth 90% e saj, është 
kredi e marrë nga bizneset. Në tepricën e kredisë së marrë nga bizneset, kredia 
e ristrukturuar gjatë periudhës zë rreth 5%. 

Nga sektorët e ekonomisë sipas llojit të aktivitetit prodhues, sektori i industrisë 
është sektori që ka paraqitur kërkesën më të lartë për ristrukturim kredish. 
Bizneset kredimarrëse nga sektori i industrisë kanë ristrukturuar rreth 11% të 
stokut të përgjithshëm të kredisë dhe kredia e ristrukturuar për këtë sektor ishte 
sa rreth 40% e gjithë vëllimit të kredive të ristrukturuara nga sektori bankar gjatë 
periudhës. Gjatë vitit 2020, sektori i industrisë ishte një nga sektorët me rënien 
më të fortë të prodhimit dhe me kontributin më të madh në tkurrjen e ekonomisë 
vendase. Rënia me 6% e prodhimit të sektorit të industrisë ka ndikuar edhe në 
rritjen e vështirësisë së aftësisë paguese të bizneseve kredimarrëse në këtë sektor. 
Viti 2020 rezultoi i vështirë edhe për sektorët e turizmit dhe të tregtisë. Të dy 
këta sektorë kanë regjistruar tkurrje në krahasim me vitin e kaluar dhe efekti i 
rënies ekonomike është pasqyruar edhe në ecurinë e kredisë për këta sektorë. 
Kredia e ristrukturuar për këta sektorë ishte rreth 6 miliardë lekë ose sa ¼ e 
kredisë së përgjithshme të ristrukturuar gjatë vitit. Efekti negativ i pandemisë 
është vënë re në mënyrë të veçantë në ecurinë e kredisë për sektorin e turizmit, 
duke qenë se rreth 11% e stokut të kredisë së dhënë për këtë sektor i është 
nënshtruar ristrukturimit. 

Nga raportimet e bankave vihet re që kreditë e ristrukturuara kanë qenë kryesisht 
kredi të denominuara në euro (rreth 42%), ndërsa pjesa tjetër kanë qenë kredi 
në dollarin amerikan dhe në monedhën vendase. 

Kreditë e prekura nga ristrukturimi kanë qenë, në pjesën më të madhe, kredi 
të klasifikuara si kredi performuese, ndërkohë që janë ristrukturuar edhe kredi 
të klasifikuara si kredi me probleme. Kredia standard zë peshën kryesore të 
ristrukturimeve, por vëllimi i kredive të ristrukturuara ishte sa vetëm 2% e tepricës 
së kredive standarde. Për klasën e kredive “në ndjekje” ristrukturimet gjatë 
gjysmës së dytë të vitit ishin sa 19% e stokut të kredisë. Vlera e ristrukturimeve 
për kreditë me probleme gjatë gjysmës së dytë të vitit ishte relativisht e ulët (rreth 
5 miliardë lekë), por si peshë ndaj tepricës së kredive me probleme, ky vëllim 
ishte i konsiderueshëm (rreth 9%). 

Format kryesore të ristrukturimit të përdorura nga bankat janë: zgjatja e afatit të 
maturimit, kapitalizimi i interesit dhe/ose kamatvonesave, ndryshim i principalit 
dhe caktimi i një periudhe vonese (“grace”) për principalin ose interesin e 
kredisë. Mbi 60% e kredisë së ristrukturuar është kryer në formën e zgjatjes 
së afatit të maturimit. Pjesa tjetër është kryer nëpërmjet kapitalizimit të interesit 
ose kamatvonesave, duke ofruar një periudhë vonese të principalit ose interesit 
dhe duke ndryshuar principalin. Gjatë periudhave në vazhdim, BSH-ja do të 
vijojë të ndjekë dhe analizojë me kujdes ecurinë e kërkesave dhe kredive të 
miratuara për ristrukturim nëpërmjet raportimeve të rregullta dhe raportimeve të 
veçanta të bankave, jo vetëm për të monitoruar efektet e pandemisë në ecurinë 
e portofolit të kredisë dhe situatës financiare të bizneseve vendase, por edhe 
si pjesë standarde të analizave të saj mbi cilësinë e kredisë. 

Tabelë 9. Të dhëna mbi kredinë e ristrukturuar gjatë vitit 2020 

Pesha në kredinë e ristrukturuar Pesha në kredinë e ristrukturuar

Subjekti Forma e ristrukturimit

Individët 18 11 1 Zgjatja e afatit të maturimit 55 63

Bizneset 82 89 5 Kapitalizimi i interesit dhe/ose kamatvonesave 5 10

I madh 28 62 7 Ndryshimi i frekuencës së pagesës 0 3

I mesëm 21 8 2 Ndryshimi principalit 0 13

I vogël 33 20 5 Periudhë falje principali/ interesi 29 9

Monedha Të tjera 10 2

Lek 27 25 2

Valutë 73 75 5

Klasa Sektorët e ekonomisë

Standard 38 56 2 Tregtia, riparimi i automjeteve 27 13 2

Në ndjekje 31 23 19 Ndërtimi 1 4 2

Nënstandard 5 7 11 Industria 37 42 11

E dyshimtë 11 7 11 Energji, gaz, ujë 0 6 5

E humbur 16 7 7 Bujqësia, Pyjet, Peshkimi 3 2 5

Destinacioni Hotelet dhe restorantet 8 11 11

Kredi biznesi 82 91 Të tjera 24 22 9

Kredi hipotekare 12 5

Kredi konsumatore 5 4 Kredia e ristrukturuar (fluks, mld lekë) 2.4 20.9 3

Burimi: Banka e Shqipërisë.
*Pesha në tepricën e kredisë

4.1.1.5 Depozitat

Depozitat e mbajtura në sektorin bankar kanë shënuar norma të larta rritjeje 
gjatë periudhës. Rritja është shpërndarë pothuajse në mënyrë të barabartë 
midis sektorit të individëve dhe bizneseve dhe midis depozitave në lek dhe 
atyre në valutë. Depozitat me afat kanë vijuar të tkurren, ndërsa rritja më e 
madhe gjatë periudhës në depozitat sipas afatit është regjistruar në llogaritë 
rrjedhëse, të ndjekura nga depozitat pa afat. Në fund të muajit dhjetor, niveli i 
depozitave shënonte 1,286 miliardë lekë. Depozitat janë rritur me 56 miliardë 
lekë gjatë periudhës dhe me 93 miliardë lekë në krahasim me një vit më parë. 
Rreth gjysma e stokut të përgjithshëm të depozitave përbëhet nga depozitat me 
afat, të cilat gjatë periudhës u pakësuan me rreth 14 miliardë lekë. Pesha e 
depozitave me afat ndaj stokut të përgjithshëm të depozitave ka vijuar të bjerë, 
në favor të instrumenteve të kursimit pa afat.

Rritja e depozitave 
ka qenë e lartë gjatë 

periudhës, e mbështetur 
kryesisht nga depozitat 

pa afat të individëve dhe 
në monedhën vendase. 

Pesha e depozitave 
pa afat dhe llogarive 

rrjedhëse vijon të 
zgjerohet përkundër 
rënies së peshës së 

depozitave me afat. 

Tabelë 10. Të dhëna mbi ecurinë e depozitave sipas afatit, sektorit dhe 
valutës

  Dhjetor 2020 Dhjetor ’20/Qershor ’20 Dhjetor ’20/Dhjetor ’19

  Mld lekë Pesha ndaj totalit Ndryshim (%) Kontribut (p.p.) Ndryshim (%) Kontribut (p.p.)

Sipas afatit
Llogari rrjedhëse 495 39 12 4 20 7
Depozita pa afat 173 13 11 1 16 2
Depozita me afat 600 47 (2) (1) (2) (1)

Sipas subjektit
Sektori publik 33 3 1 0 22 0
Biznese 192 15 15 2 18 2
Individë 1,061 82 3 2 6 5

Sipas valutës
Depozita në lek 637 49 5 2 10 5
Depozita në valutë 650 51 4 2 6 3
Stoku i depozitave 1,286 100 5 5 8 8

Burimi: Banka e Shqipërisë.

Norma mesatare e rritjes vjetore të stokut të depozitave gjatë periudhës ishte 
rreth 8%, ndërkohë që për vitet 2018 dhe 2019, kjo normë nuk e ka kaluar 
vlerën +0.5%. Depozitat në monedhën vendase kanë ruajtur normat pozitive të 
rritjes vjetore të vërejtura që në muajt e parë të vitit 2019, dhe zgjerimi i tyre ka 
qenë veçanërisht i shpejtë në muajt e fundit të vitit. Gjatë periudhës, depozitat 
në valutë u rritën me 4.2%, nga niveli i regjistruar në fund të gjashtëmujorit të 
parë, duke kontribuuar në rritjen e përgjithshme të bazës së depozitave në të 
njëjtën masë me ato në monedhën vendase. Lëvizjet në kursin e këmbimit të lekut 
me monedhat USD dhe euro gjatë gjashtëmujorit, nuk rezultuan në një ndikim 
të konsiderueshëm në kundërvlerën në lekë të depozitave në valutë. Ky ndikim, 
ndryshe nga ai i llogaritur për gjashtëmujorin e parë të vitit, shënoi vlerë negative, 
por të papërfillshme në raport me vëllimin total të depozitave në valutë. 

 

Rritja e llogarive rrjedhëse dhe e depozitave pa afat ka vijuar edhe gjatë 
periudhës. Në krahasim me një vit më parë, gjatë kësaj periudhe, llogaritë 
rrjedhëse dhe depozitat pa afat u zgjeruan me 20% dhe 16%, ndërsa në 
krahasim me periudhën e kaluar, këto depozita ishin përkatësisht 12% dhe 
11% më të larta. 

Gra�k 56. Ecuria e depozitave sipas afatit, sektorit dhe valutës 
(kontributi në normën vjetore të ndryshimit).

Burimi: Banka e Shqipërisë.

Depozitat me afat ruajtën një nivel thuajse të pandryshuar që nga fundi i 
vitit 2018, por u pakësuan me 13.6 miliardë lekë gjatë gjysmës së dytë të 
vitit. Normat e interesit për depozitat me afat në lek dhe në valutë vijojnë të 
mbeten në nivele të ulëta dhe niveli mesatar i tyre nuk ka shënuar ndryshime 
të rëndësishme gjatë gjysmës së dytë të vitit. 

Depozitat në lek kanë kontribuuar në masë më të madhe në rritjen mesatare 
vjetore të depozitave gjatë gjysmës së dytë të vitit, krahasuar me ato në 
valutë. Gjatë 5 viteve të fundit, si depozitat në lek, ashtu edhe ato në euro 
që zënë mbi 90% të depozitave në valutë, kanë ruajtur prirje pozitive dhe të 
krahasueshme të rritjes, por rritja e depozitave në lek ka qenë më e shpejtë 
gjatë vitit 2020. Rritja vjetore e depozitave në euro ka qenë vazhdimisht 
pozitive, por norma e rritjes së depozitave në valutë është ndikuar edhe nga 
efekti statistikor i kursit të këmbimit. Ky i fundit, për shkak të mbiçmimit të fortë 
të monedhës vendase në periudhën 2018-2019 ndaj dy valutave kryesore, 
ka bërë që stoku i depozitave në valutë i konvertuar në lekë të shënojë norma 
negative rritjeje gjatë asaj kohe. Gjatë periudhës, efekti statistikor i kursit mbi 
vlerën e raportuar të depozitave ka qenë negativ për rreth 8 miliardë lekë. 

Nga të dhënat e detajuara të depozitave të individëve sipas valutës dhe 
afatit vërehet që depozitat me afat në lek kanë rënë lehtë, ndërsa ato me 
afat në valutë paraqesin një prirje të dallueshme në rënie. Për depozitat 
pa afat22, rritja është shpërndarë në masa të barabarta midis atyre në 
monedhën vendase dhe depozitave në valutë. Që nga fundi i vitit 2017, 
stoku i depozitave pa afat të individëve në valutë është zgjeruar me rreth 
33%, ndërsa ai i depozitave në lek me mbi 50%. Rënia në stokun e 
depozitave me afat të individëve gjatë këtij harku kohor rezulton të jetë e 
përqendruar në depozitat në valutë. 

22 Për të lehtësuar interpretimin, këtu janë përfshirë edhe llogaritë rrjedhëse.

Gra�k 57. Ecuria e depozitave në lekë dhe në 
Euro (në mld njësi).

Burimi: Banka e Shqipërisë.

Gra�k 58. Efekti i kursit të këmbimit në 
depozitat në valutë.

Burimi: Banka e Shqipërisë.

Normat e interesit për depozitat me afat në lek janë luhatur rreth nivelit 0.7% 
gjatë gjysmës së dytë të vitit, duke mos shënuar ndryshime gjatë periudhës. 
Për depozitat me afat në euro, norma mesatare e interesit e depozitave me 
afat ka qenë thuajse e njëjtë me periudhën e kaluar, ndërsa për depozitat në 
monedhën amerikane vërehet një rritje e lehtë e nivelit të saj.

4.1.2 RREZIQET E VEPRIMTARISË SË SEKTORIT BANKAR

4.1.2.1 Rreziku i kredisë

Masat lehtësuese të zbatuara nga BSH-ja, fillimisht për shtyrjen e kësteve 
të kredive si pjesë e moratoriumit dhe më pas për ristrukturimin e tyre, kanë 
ndikuar në luhatshmërinë e ulët të raportit të kredive me probleme (RKP) gjatë 
periudhës. RKP-ja shënoi 8.1% në fund të vitit, nga 8.4% një vit më parë. Gjatë 
periudhës, norma e rritjes së kredive me probleme ishte e krahasueshme me 
normën e rritjes së përgjithshme të kredisë (rreth 3%). Në vlerë absolute, kreditë 
me probleme u rritën me 1.6 miliardë lekë, duke arritur në rreth 50 miliardë 
lekë në fund të vitit. Kjo rritje ka reflektuar prurjet e reja në klasat e kredive me 
probleme dhe njëherazi ngadalësimin e shlyerjeve në këto klasa. Vlera e këtyre 
të fundit ishte gati 30% më e vogël në krahasim me shlyerjet e gjashtëmujorit 
të dytë të vitit 2019. Procesi i fshirjes së kredive të humbura nga bilancet e 
bankave ka vijuar edhe gjatë vitit 2020, por sasia e fshirjeve ka qenë mjaft më 
e vogël në krahasim me vitet paraardhëse. Nga totali prej 3 miliardë lekësh, 
rreth ¾ e vlerës është larguar nga bilancet gjatë gjashtëmujorit të dytë të vitit. 
Kreditë e fshira kanë qenë kredi të marra kryesisht nga bizneset dhe kredi të 
dhëna në lek.

Gra�k 59. Ecuria e depozitave të individëve 
sipas afatit dhe valutës (indeks).

Burimi: Banka e Shqipërisë.

Gra�k 60. Ecuria e depozitave të individëve 
sipas afatit dhe valutës (kontribut në rritjen 

vjetore)

Burimi: Banka e Shqipërisë.

ngjashme me normën 

KMP, pesha e kredive të 

Rritja e normës së 
mbulimit me provigjione 
dhe e mbulimit me 
kolateral sinjalizojnë që 
bankat po kujdesen për 
të forcuar mbrojtjen ndaj 
rrezikut të kredisë. 

Gjatë periudhës janar 2015 – dhjetor 2020, bankat kanë fshirë nga bilancet 
e tyre rreth 70 miliardë lekë si kredi të humbura. Bankat vendase kanë vijuar të 
provigjionojnë për kreditë me probleme dhe, për shkak të rritjes më të shpejtë 
në rezervat e provigjioneve në krahasim me stokun e kredive me probleme, 
raporti i mbulimit me provigjione arriti në 65%, nga 59% një vit më parë. 

Gjatë vitit të fundit është vënë re një zhvendosje e peshës brenda tepricës së 
kredive me probleme nga klasat e kredive “nënstandard” dhe “të dyshimta”, 
drejt klasës së kredive “të humbura”. Pesha e kredive të humbura në tepricën e 
kredive me probleme arriti në 46%, nga 36% një vit më parë. Në krahasim me 
një vit më parë, cilësia e kredisë është përkeqësuar për kategorinë e kredive 
afatgjata, kredive për individët dhe kredive në monedhën vendase. Vlerat më 
të larta të RKP-së raportohen për kredinë për bizneset (9.9%), kredinë në valutë 
(8.9%) dhe kredinë afatgjatë (8.5%). 

Rënia graduale e cilësisë së portofolit të kredisë bankare gjatë vitit 2020, si 
rezultat i rënies ekonomike dhe vështirësive financiare të bizneseve të lidhura 
me pandeminë, janë pasqyruar edhe në rritjen e lehtë, por të dukshme të tre 
treguesve plotësues të cilësisë së kredisë që janë norma e prurjeve të kredive 
me probleme23, norma e falimentit24 dhe norma e kredive me probleme të 
rikuperuara25. Duke filluar nga tremujori i dytë i vitit 2020, norma e prurjeve 
të kredive me probleme ka ardhur duke u rritur dhe në fund të vitit, kjo normë 
arriti në rreth 3%, nga gati 1% në fund të vitit 2019. Monitorimi i treguesit 
mbetet i nevojshëm në kushtet e përfundimit të efektit të masave lehtësuese 
ndaj kredimarrësve në vështirësi financiare, të ndërmarra nga BSH-ja gjatë vitit 

23 Fluksi i kredive të reja me probleme gjatë periudhës ndaj tepricës së kredive të rregullta në 
fund të periudhës.

24 Fluksi i kredive të reja të humbura gjatë një viti ndaj tepricës së përgjithshme të kredisë në 
fund të periudhës.

25 Fluksi i kredive me probleme që kanë kaluar në klasat performuese gjatë një viti ndaj tepricës 
së kredive me probleme në fund të periudhës.

Gra�k 61. Raporti i kredive me probleme dhe 
mbulimi me provigjione.  

Burimi: Banka e Shqipërisë.

Gra�k 62. Kontributi në ndryshimin gjashtëmujor 
të stokut të kredive me probleme.

Burimi: Banka e Shqipërisë.

2020. Një tjetër tregues i rëndësishëm për cilësinë e portofolit të kredisë është 
normën me të cilën akumulohen kreditë e humbura në krahasim me kredinë e 
përgjithshme. Vlera e kredive të reja të humbura që janë mbledhur në bilancet 
e bankave gjatë vitit 2020 ishte rreth dy herë më e lartë në krahasim me fluksin 
e vitit 2019. Ky zhvillim është pasqyruar në rritjen e normës së falimentit në 
2.3%, nga 1.1% një vit më parë, ndërkohë që duke filluar nga fundi i vitit 
2017, kjo normë nuk e ka tejkaluar vlerën 2%. Në të njëjtën kohë, gjatë vitit 
2020 është vënë re një rënie e dukshme e normës së rikuperimit të kredive me 
probleme. Kjo normë ra në 6%, nga 20% një vit më parë, dhe qëndron poshtë 
të gjitha vlerave të këtij treguesi që nga fundi i vitit 2017. 

Kredia në valutë e pambrojtur nga luhatjet në kursin e këmbimit është 
përmirësuar dukshëm në krahasim me fundin e gjashtëmujorit të parë dhe një 
vit më parë. RKP-ja për këtë kredi ra në 7.1% në fund të vitit 2020, në krahasim 
me 7.9% në qershor dhe 7.6% në dhjetor 2019. Në përmirësimin e cilësisë 
së kredisë së pambrojtur ka ndikuar pakësimi në stokun e kredive me probleme 
për monedhën euro, sipas sektorëve dhe në të gjitha format e përdorimit të 
saj. Peshën kryesore26 në tepricën e kredisë së pambrojtur nga luhatjet e kursit 
të këmbimit vijon ta mbajë kredia për investime në pasuri të paluajtshme, dhe 
RKP-ja për këtë kategori kredie ra në rreth 8%, nga 9% një vit më parë.

Cilësia e kredisë së dhënë nga bankat vendase për jorezidentët vijon të jetë e 
mirë, duke qenë se RKP-ja mbetet pranë nivelit 2%, dhe ka shënuar përmirësim 
të lehtë gjatë periudhës. Megjithatë, duhet theksuar se aktualisht i gjithë stoku i 
kredive me probleme të mbajtura nga jorezidentët është klasifikuar në klasën “të 
humbura” dhe përfaqësohet nga kredi të marra nga bizneset në monedhën euro. 

26 Rreth 65% të totalit.

Gra�k 63. Norma e prurjeve të kredive me 
probleme dhe norma e falimentit.

Burimi: Banka e Shqipërisë.

Gra�k 64. Norma e kredive me probleme të 
rikuperuara.

Burimi: Banka e Shqipërisë.

Gjatë gjysmës së dytë të vitit, masa e mbulimit të kredive me probleme me 
fonde rezervë nuk shënoi ndryshime, ndërsa në krahasim me një vit më parë 
ajo u rrit me 6 p.p. në 65%, si pasojë e rritjes më të shpejtë në stokun e 
fondeve rezervë në krahasim me rritjen në stokun e kredive me probleme. 
Raporti i provigjionimit për bankat individuale luhatet midis intervalit 50% dhe 
85%. Mbulimi me kapital i kredive me probleme neto27 ra në 8.8 herë nga 9.1 
herë në fund të gjashtëmujorit të parë të vitit 2020. Kjo rënie ka ardhur kryesisht 
nga rritja në kredinë me probleme neto me gati 4%. Në dhjetor 2020, raporti 
i kredive me probleme neto ndaj tepricës së kredisë shënoi 2.8%. 

Masa e mbulimit me kolateral të kredisë u rrit lehtë gjatë gjysmës së dytë të 
vitit dhe në fund të vitit arriti në 80%. Ky raport është rritur me rreth 10 p.p. 
gjatë periudhës mars 2017 – dhjetor 2020. Kreditë me kolateral në formën e 
pasurive të paluajtshme zënë peshën kryesore të kredisë së kolateralizuar (rreth 
70%) dhe 54% të tepricës së përgjithshme të kredisë. Kjo pjesë e portofolit të 
kredisë u rrit me rreth 5% gjatë gjysmës së dytë të vitit, ndërkohë që pjesa e 
kredisë që nuk është e mbrojtur me kolateral të asnjë lloj forme u rrit me 2%. 
Cilësia e kredisë së kolateralizuar ka rënë lehtë gjatë periudhës, por RKP-ja për 
këtë lloj kredie (7.2%) vijon të mbetet nën RKP-në e kredisë së përgjithshme dhe 
rreth 5 p.p. nën RKP-në e kredisë së pakolateralizuar, që shënoi 12.3% në fund 
të vitit. Midis portofoleve të kolateralizuara me forma të ndryshme kolaterali, 
vërehet që kredia e kolateralizuar me pasuri të paluajtshme rezidenciale, tokë 
dhe kolateral tjetër, ka cilësinë më të mirë dhe ka regjistruar zhvillime pozitive 
gjatë gjithë vitit 2020. Në të njëjtën kohë, për kredinë e pakolateralizuar dhe 
kredinë e kolateralizuar me pasuri të paluajtshme komerciale është vërejtur një 
rritje e RKP-së veçanërisht gjatë gjysmës së dytë të vitit. 

27 Kreditë me probleme pas zbritjes së provigjioneve. 

Gra�k 65. RKP për kredinë e pambrojtur ndaj 
luhatjeve të kursit të këmbimit, sipas monedhave.

Burimi: Banka e Shqipërisë.

Gra�k 66. RKP për  kredinë e pambrojtur ndaj 
luhatjeve të kursit të këmbimit, sipas qëllimit të 

përdorimit.

Burimi: Banka e Shqipërisë.

Gra�k 67. Teprica e kredisë dhe raporti i kredive me probleme, sipas llojit të 
kolateralit.

Burimi: Banka e Shqipërisë.

4.1.2.2 Rreziku i likuiditetit

Pozicioni i likuiditetit të sektorit bankar vlerësohet në nivele të kënaqshme. 
Treguesit e likuiditetit, në lek dhe valutë, mbeten mbi nivelet minimale rregullative. 
Burimi kryesor i financimit mbeten depozitat, të cilat mbulojnë dy herë vëllimin 
e kredive të sektorit. Në fund të vitit 2020, raporti “hua/depozita” shënoi 
47.3%, duke rënë lehtë gjatë periudhës. Në fund të vitit, ky raport shënoi 
47.6% për monedhën vendase dhe 47.1% për valutën. Megjithëse me pak 
ndryshime gjatë periudhës, në krahasim me një vit më parë, këto raporte kanë 
rënë ndjeshëm, si rezultat i rritjes së fortë të depozitave gjatë 2020. 

Pozicioni i likuiditetit të 
sektorit bankar mbetet 
në nivele të mira dhe 
treguesit e likuiditetit 
vijojnë të qëndrojnë 
dukshëm mbi kufijtë 
rregullativë. 

Hendeku negativ i 
maturimit të mbetur midis 
aktiveve dhe pasiveve 
për dy shportat e para të 
maturimit është thelluar 
për shkak të zgjerimit të 
hendekut për maturimin 
nga 3 muaj deri në 1 vit. 

Gra�k 68. Maturimi mesatar i mbetur.

Burimi: Banka e Shqipërisë.

Gra�k 69. Mospërputhja në maturim mes  
aktiveve dhe detyrimeve*

*Janë përfshirë edhe aktivet dhe detyrimet jashtë bilancit.
Burimi: Banka e Shqipërisë.

Gra�k 67. Teprica e kredisë dhe raporti i kredive me probleme, sipas llojit të 
kolateralit.

Burimi: Banka e Shqipërisë.

4.1.2.2 Rreziku i likuiditetit

Pozicioni i likuiditetit të sektorit bankar vlerësohet në nivele të kënaqshme. 
Treguesit e likuiditetit, në lek dhe valutë, mbeten mbi nivelet minimale rregullative. 
Burimi kryesor i financimit mbeten depozitat, të cilat mbulojnë dy herë vëllimin 
e kredive të sektorit. Në fund të vitit 2020, raporti “hua/depozita” shënoi 
47.3%, duke rënë lehtë gjatë periudhës. Në fund të vitit, ky raport shënoi 
47.6% për monedhën vendase dhe 47.1% për valutën. Megjithëse me pak 
ndryshime gjatë periudhës, në krahasim me një vit më parë, këto raporte kanë 
rënë ndjeshëm, si rezultat i rritjes së fortë të depozitave gjatë 2020. 

Gjatë periudhës, aktivet likuide të sektorit bankar u rritën me 40 miliardë lekë, 
në nivelin 550 miliardë lekë. Raporti i aktiveve likuide ndaj totalit të aktiveve në 
bilancet e bankave vijon të mbetet i lartë. Në fund të vitit 2020, vlera e tij ishte 
34.9%, me një rritje prej 1.6 p.p. gjatë periudhës. Kjo ecuri reflekton rritjen 
me ritme më të larta të aktiveve likuide në bilancet e bankave në krahasim me 
totalin e aktiveve. Për të njëjtën arsye, raporti i aktiveve likuide ndaj detyrimeve 
afatshkurtra u rrit me 1.4 p.p. gjatë periudhës, në nivelin 47.5%. 

Pavarësisht se bankat po operojnë në kushtet e një likuiditeti të bollshëm, 
hendeku negativ mes aktiveve dhe detyrimeve, sipas segmenteve të maturitetit 
kontraktual të mbetur, në raport me totalin e aktiveve në afatin e shkurtër, 
vijon të mbetet i lartë. Për periudhën deri në 3 muaj, hendeku negativ mes 
aktiveve dhe detyrimeve afatshkurtra sipas segmenteve të maturitetit kontraktual 
të mbetur28 ra në 22%, nga 24% e aktiveve. Nga ana tjetër, ky hendek është 
rritur në mënyrë të ndjeshme për maturitetin 3 muaj deri në 1 vit, duke arritur 
nga 2% në 7%, dhe ka shënuar rritje relative të vogla për hendeqet 1 deri në 
5 vjet dhe mbi 5 vjet. Hendeku i përgjithshëm vijon të jetë pozitiv dhe nuk ka 
shënuar ndryshime të dukshme ndaj periudhave të mëparshme, mbështetur nga 
vlerat e larta pozitive për maturitetet më afatgjata. Ky hendek prej 2-3 vitesh 
është luhatur rreth nivelit 5% të aktiveve të sektorit bankar. 

Gjatë periudhës është vërejtur një rritje në diferencën midis maturimit mesatar të 
aktiveve dhe të detyrimeve, si pasojë e rritjes së maturitetit mesatar të aktiveve. 
Në fund të vitit, kjo diferencë ishte rreth 24 muaj, nga 23.1 muaj në fund 
gjashtëmujorit të kaluar. Maturiteti i mbetur i depozitave, të cilat përfaqësojnë 
kategorinë më të rëndësishme të detyrimeve, ka qëndruar thuajse i pandryshuar 
gjatë periudhës, në 7.7 muaj. Maturiteti i mbetur i kredisë u rrit ndjeshëm, nga 
45.7 në 50.1 muaj, duke pasqyruar prirjen e sektorit bankar për të kredituar 
në terma më afatgjatë. Ashtu si në gjashtëmujorin e kaluar, sektori bankar nuk 
raportoi linja financimi nga grupet zotëruese.

4.1.2.3 Rreziqet e tregut

Rreziku i kursit të këmbimit

Nivelet e pozicionit të hapur neto në valutë tregojnë për një ekspozim në 
rritje, por të kufizuar ndaj ndikimit të drejtpërdrejtë në bilanc të luhatjeve të 
kursit të këmbimit. Si treguesi i agreguar për të gjitha bankat, ashtu edhe 
treguesi për grupet e bankave sipas rëndësisë, ka vlera shumë më të ulëta në 
krahasim me vlerën prej 30% të kapitalit rregullator të përcaktuar si kufi i sipërm 
nga rregullorja përkatëse. Në fund të vitit 2020, pozicioni i hapur në valutë 
shënoi 8.4% të kapitalit rregullator të sektorit bankar, nga 5.3% në fund të 
gjashtëmujorit të parë. Ecuria është përcaktuar nga grupi i bankave sistemike, 

28 I llogaritur si raporti i ‘diferenca midis aktiveve dhe pasiveve’ ndaj ‘totalit të aktiveve’ për 
secilën shportë të maturitetit të mbetur. Në vlerën e aktiveve dhe detyrimeve janë përfshirë 
edhe zërat jashtë bilancit. 

Pozicioni i hapur neto në 
valutë i sektorit bankar 
është rritur, por mbetet 
në nivele të kufizuara 

dhe ndjeshëm nën limitin 
rregullativ. 

Ekspozimi i sektorit 
bankar ndaj rrezikut 

të tërthortë të kursit 
të këmbimit ka rënë 
si pasojë e rënies së 

të cilat kanë ruajtur pozicion të hapur valutor “në blerje”. Ky pozicion ishte 
sa 10.7% e kapitalit rregullator të tyre nga niveli prej 6.7% gjashtë muaj më 
parë. Grupi i bankave të tjera paraqet një ekspozim më të vogël ndaj kursit të 
këmbimit, me një pozicion neto të hapur valutor “në blerje” sa 1.2% e kapitalit 
të tyre rregullator. 

Ekspozimi i sektorit bankar ndaj rrezikut të tërthortë të kursit të këmbimit ka 
shënuar një rënie të lehtë në krahasim me gjashtëmujorin e parë të vitit dhe 
një vit më parë. Treguesi i mospërputhjes valutore29 për të gjitha monedhat ra 
në 14.7%, nga 16.5% dhe 16.1% në fundin e dy periudhave të mëparshme. 
Pavarësisht se aktivet dhe pasivet në valutë u zvogëluan në të njëjtën masë 
relative (rreth 2%), indeksi i mospërputhjes reflektoi rënien me 6% të kredisë 
në valutë për rezidentët. Ecuria e kësaj pjese të portofolit të kredisë përcakton 
edhe ecurinë e rrezikut të tërthortë nga luhatjet në kursin e këmbimit. Indeksi i 
përgjithshëm vijon të dominohet nga indeksi në monedhën euro, i cili gjithashtu 
ka rënë lehtë gjatë periudhës.  

Në ecurinë e indeksit të mospërputhjes valutore kontributin kryesor vijon ta japë 
grupi i bankave sistemike. Për këtë grup bankash, rreziku i tërthortë i kursit të 
këmbimit ka rënë lehtë gjatë periudhës, por është rritur në krahasim me vitin 
e kaluar. Në fund të periudhës, indeksi për bankat sistemike ishte sa 12.2% 
e aktiveve, nga 12.7% në periudhën e mëparshme dhe 10.4% para një viti. 
Sipas monedhave, kontributin kryesor për këtë grup e ka dhënë rënia e indeksit 
në USD me 0.6 p.p. në nivelin -0.4%, ndërsa indeksi në monedhën evropiane 
u rrit lehtë me 0.1 p.p. kundrejt gjashtëmujorit të kaluar në nivelin 12.6%. 

29 Treguesi i mospërputhjes valutore mat shkallën e mbulimit të pasiveve në valutë të sektorit 
bankar, me aktivet në valutë, të netuar me kredinë në valutë për rezidentët. Një vlerë e ulët 
e raportit të këtij treguesi ndaj aktiveve tregon ekspozim të ulët ndaj lëvizjeve në kursin e 
këmbimit. Metodologjia e llogaritjes së treguesit të mospërputhjes është publikuar në Raportin 
e Stabilitetit Financiar për gjashtëmujorin e parë të vitit 2016.

Gra�k 70. Pozicioni i hapur valutor ndaj 
kapitalit rregullator për sektorin dhe grupet.

Burimi: Banka e Shqipërisë.

Gra�k 71. Ecuria e komponentëve të indeksit 
për sektorin bankar.

Burimi: Banka e Shqipërisë.

Gjatë periudhës, indeksi për grupin e bankave josistemike shënoi 22.4% të 
aktiveve. Në krahasim me gjashtë muaj dhe një vit më parë, ky tregues ka rënë 
me përkatësisht me rreth 6 p.p..

Rreziku i normës së interesit 

Ekspozimi i bankave ndaj rrezikut të normës së interesit ka rënë gjatë periudhës 
dhe vijon të mbetet në nivele të ulëta, duke qenë se treguesi përkatës ka një 
mesatare shumë të ulët në krahasim me kufirin rregullativ prej 20%. Pozicioni 
total neto i peshuar në librin e bankës ndaj kapitalit rregullator të sektorit 
bankar shënoi 4.4% në fund të vitit. Kontributin kryesor në rënien e treguesit 
e dha diferenca e peshuar e aktiveve me pasivet me normë interesi të fiksuar 
(FIR)30, ndërkohë që edhe pozicioni neto për aktivet dhe pasivet me normë të 
ndryshueshme (VIR) regjistroi një rënie të lehtë. Pavarësisht se rreziku i normës së 
interesit mbetet i pranishëm, madhësia e ndikimit konsiderohet e ulët. Mbulimi 
me kapital rregullator i pozicionit total neto të sektorit bankar është  25 herë 
nga 5 herë, që është mbulimi i parashikuar në kuadrin rregullativ.

Gjatë gjysmës së dytë të vitit, ekspozimi i bankave ndaj rrezikut të normës së 
interesit ka rënë në mënyrë të njëtrajtshme, por në krahasim me një vit më parë, 
ky ekspozim ka ardhur duke u rritur. Bankat sistemike kanë një ekspozim më 
të ulët në krahasim me bankat josistemike, ndërkohë që për të dyja grupet, 
ekspozimi gjatë gjysmës së dytë të vitit ka ardhur në rënie. Në krahasim me një 
vit më parë, të dy grupet bankare paraqesin ekspozim më të lartë ndaj rrezikut 
të normës së interesit.31 Për bankat sistemike, shkalla e ekspozimit për aktivet 
dhe pasivet me normë të fiksuar dhe për ato me normë të ndryshueshme interesi 

30 Pozicionet e ndjeshme ndaj normës së interesit klasifikohen në pozicione me normë interesi 
fikse (FIR) dhe pozicione me normë interesi të ndryshueshme (VIR), sipas afatit dhe sipas 
monedhave.

31 Një vit më parë, treguesi shënoi 4.5% të kapitalit rregullator për bankat e tjera dhe 2.5% për 
bankat sistemike.

Gra�k 72. Mospërputhja valutore sipas grupeve 
dhe monedhave.

Burimi: Banka e Shqipërisë.

Gra�k 73. Ecuria e indeksit të mospërputhjes 
valutore për grupet bankare.

Burimi: Banka e Shqipërisë.

është pothuajse e njëjtë, duke qenë se pozicioni neto i peshuar është sa rreth 
2% e kapitalit rregullator. Për bankat josistemike, ekspozimi më i lartë është 
ndaj luhatjeve të normës së fiksuar të interesit (rreth 6%), ndërsa ekspozimi ndaj 
luhatjeve të normës së ndryshueshme të interesit është pothuajse i papërfillshëm.

Rënia në nivelin e pozicionit total neto ndaj kapitalit rregullator është diktuar 
nga rënia me 1.3 p.p. e pozicionit neto në monedhën evropiane, që ishte 
sa 0.8% e kapitalit rregullator të sektorit bankar. Përcaktues i këtij pozicioni 
ka qenë pozicioni neto në euro për bankat sistemike, i cili shënoi 1.0% 
gjatë periudhës, nga 2.4% gjashtë muaj më parë. Treguesi i ekspozimit ndaj 
luhatjes së normave të interesit në monedhën vendase shënoi 2.8% të kapitalit 
rregullator, duke ruajtur nivelin mesatar të 12 muajve të mëparshëm. Grupi i 
bankave sistemike shënoi një rritje të lehtë të treguesit në lekë në nivelin 1.9% të 
kapitalit rregullator, krahasuar me gjashtë muaj dhe një vit më parë (përkatësisht 
1.8% dhe 1.6%). Për grupin e bankave josistemike, i gjithë ekspozimi është 
në monedhën vendase, dhe treguesi i pozicionit është sa 7.3% e kapitalit 
rregullator, ndërsa ekspozimi në euro dhe në USD është i papërfillshëm32. 

Ekspozimi më i madh ndaj luhatjes së normave të interesit vjen nga shporta 
me maturitet afatgjatë, e cila shënoi 8.2% të kapitalit rregullator, duke rënë 
lehtë nga niveli i fundit të gjashtëmujorit të parë. Megjithatë, ndryshimi në 
pozicionin e përgjithshëm neto është ndikuar kryesisht nga pozicioni me 
maturitet afatshkurtër, i cili gjatë periudhës ra nga 1.2% në fund të qershorit, 
në nivele të papërfillshme. Për instrumentet me maturitet afatmesëm vërehet 
zvogëlim i pozicionit negativ midis mjeteve dhe detyrimeve të ndjeshme ndaj 
normës së interesit përkatësisht në nivelin 4.0%, nga 4.3% gjashtë muaj më 
parë. 

32 Përkatësisht 0.0% dhe -0.3% e kapitalit rregullator të tyre.

Gra�k 74. Pozicioni total neto i peshuar në 
librin e bankës ndaj kapitalit rregullator, në %.

Burimi: Banka e Shqipërisë.

Gra�k 75. Ecuria sipas grupeve e pozicionit 
neto të peshuar ndaj kapitalit rregullator, në %.

Burimi: Banka e Shqipërisë.

Rreziku i tërthortë ndaj ndryshimit të normave të interesit33 pothuaj nuk ka 
ndryshuar gjatë vitit 2020. Gjatë gjysmës së parë të vitit është vënë re një prirje 
rënëse e spread-it, ndërkohë që gjatë gjysmës së dytë ai u rrit me 0.4 p.p. 
Spread-i i përgjithshëm mes normave të interesit të kredisë dhe të depozitave 
në fund të vitit shënoi vlerën 4.9%, duke qenë vetëm 0.1 p.p. më pak sesa 
niveli prej 5.0% i një viti më parë. Sipas monedhave, kontributin pozitiv në këtë 
ecuri e dhanë pozicionet në lek dhe euro, ndërsa pozicioni në USD ndikoi në 
kahun rënës. 

33 Ky rrezik i referohet ndikimit që ndryshimi në normën e interesit jep tek klientët e bankave. 
Për shembull, pavarësisht se rritja e normës së interesit mund të ketë një ndikim pozitiv mbi 
bilancin e bankës (për shkak të vlerës pozitive të pozicionit neto mes aktiveve dhe detyrimeve 
të ndjeshme ndaj normës së interesit), kjo rritje do të ketë efekt negativ tek aftësia paguese e 
huamarrësve të bankës, kur kredia është dhënë me normë interesi të ndryshueshme (rreziku i 
tërthortë).  

Gra�k 76. Hendeku sipas grupeve dhe 
monedhave ndaj kapitalit rregullator, në %.

Burimi: Banka e Shqipërisë.

4.1.3 REZISTENCA E SEKTORIT BANKAR

Për të vlerësuar rezistencën e sektorit bankar ndaj goditjeve nga ekonomia 
reale ose tregjet financiare në një horizont afatmesëm, BSH-ja kryen në 
mënyrë periodike ushtrimet e provës së rezistencës. Prova e rezistencës për 
mjaftueshmërinë e kapitalit tregon shkallën e rezistencës së bankave individuale 
në terma të kapitalit dhe synon të evidentojë përshtatshmërinë e tij në përballimin 
e goditjeve të supozuara mbi rritjen ekonomike, kredinë, nivelet e kursit të 
këmbimit dhe normat e interesit. Prova e rezistencës së likuiditetit tregon aftësinë 
e bankave për të përballuar një ulje të kapaciteteve të likuiditetit nëpërmjet shitjes 
së aktiveve likuide në një treg të stresuar. Në tërësi, këto ushtrime të kryera për 
fundin e vitit 2020 dhe të shtrira në periudhën 2021-2022, tregojnë që sektori 
bankar është i qëndrueshëm ndaj goditjeve të mundshme makroekonomike dhe 
goditjeve në situatën e likuiditetit.

Për ushtrimin e parë i cili mbështetet në tre skenarë me përshkallëzim në rritje 
të goditjeve negative (“bazë, i moderuar, i rënduar”) dhe me përshkallëzim 
korrespondues në ulje të probabilitetit të ndodhjes, rezulton që sektori bankar 
mbetet i qëndrueshëm edhe ndaj skenarit të rënduar gjatë vitit të parë të ushtrimit. 
Nëse ky skenar shtrihet edhe në vitin e dytë të ushtrimit, nevojat për kapital për 
banka të veçanta janë të ndjeshme, duke ndikuar edhe nivelin e përgjithshëm 
të kapitalit të sektorit bankar. Rezultatet e ushtrimit të provës së rezistencës së 
likuiditetit tregojnë se rezistenca e sektorit bankar ndaj goditjeve të mundshme 
të likuiditetit vlerësohet e fortë dhe paraqitet më e mirë në krahasim me dy vitet 
e mëparshme. Në përmirësimin e rezistencës së sektorit bankar ka ndikuar rritja 
e ndjeshme e aktiveve likuide të zgjeruara që mund të përdoren si kapacitete 
kundërpeshuese të hendekut të likuiditetit.

4.1.3.1 Ushtrimi i provës së rezistencës për mjaftueshmërinë e 
kapitalit

Ushtrimi i provës së rezistencës për kapitalin vlerëson qëndrueshmërinë e 
sektorit bankar në terma të mjaftueshmërisë së kapitalit, në bazë të zhvillimeve 
të supozuara ekonomike dhe financiare gjatë periudhës 2021-2022. Si pjesë 
e ushtrimit, supozohet se banka nuk e rrit vlerën e kapitalit të paguar gjatë 
periudhës. Ushtrimi kryhet duke u mbështetur në tre skenarë: skenarin bazë, 
skenarin e moderuar dhe atë të rënduar. Supozimet e përdorura në secilin 
prej tyre paraqiten në grafikun e mëposhtëm. Dy skenarët e fundit kanë një 
probabilitet më të ulët ndodhjeje dhe supozime më ekstreme. Në supozimet 
e ushtrimit të provës së rezistencës janë përfshirë edhe efektet e goditjes së 
pandemisë, nëpërmjet kanaleve të mundshme të transmetimit në ekonominë e 
vendit gjatë viteve 2021 dhe 2022. Skenarët janë ndërtuar duke supozuar që 
masat e marra nga BSH-ja, në drejtim të pezullimit të ndryshimit të klasifikimit të 
kredive me probleme dhe të provigjionimit të tyre, janë shfuqizuar. 

Rezultatet e ushtrimeve 
të provës së rezistencës 
për mjaftueshmërinë 
e kapitalit dhe për 
gjendjen e likuiditetit 
të realizuara për vitet 
2021 – 2022 tregojnë 
se sektori bankar është 
i qëndrueshëm ndaj 
goditjeve të mundshme 
makroekonomike dhe 
goditjeve që mund të 
shkaktojnë mungesë të 
përkohshme likuiditeti në 
sektorin bankar. 

Gra�k 80. Supozimet për ndërtimin e provës së rezistencës.

Burimi: Banka e Shqipërisë.

Skenari bazë supozon një normë rritjeje ekonomike pozitive për vitet 2021 
dhe 2022. Në këtë skenar, rritja ekonomike shoqërohet me rritje të kreditimit 
dhe përmirësim të cilësisë së portofolit të kredisë, bazuar edhe në procesin e 
fshirjeve të pritshme të kredive të humbura nga portofoli i bankave. Edhe në 
skenarin e moderuar, supozohet një normë pozitive e rritjes ekonomike për 
të dy vitet e ushtrimit, por kjo normë është më e ulët në krahasim me normën 
e skenarit bazë; ndërsa në skenarin e rënduar supozohet një normë e ulët 
pozitive për vitin 2021, e ndjekur nga një tkurrje ekonomike për vitin 2022.

Supozimeve për ecurinë e dobët ekonomike në skenarin e moderuar dhe në 
skenarin e rënduar, u janë shtuar kombinimet me supozimet përkatëse për një 
nënçmim të kursit të këmbimit të monedhës vendase, rritje të normave të interesit 
dhe ngadalësim të ritmit të kreditimit, deri në një ndalim të kredidhënies apo 
tkurrje të saj. Këto zhvillime reflektohen në një përkeqësim të cilësisë së portofolit 
të kredisë. Më konkretisht, raporti i kredive me probleme përkeqësohet deri në 
fund të vitit 2022 me 5.7 p.p. (për skenarin e moderuar) dhe me 8.9 p.p. (për 
skenarin e rënduar) ndaj vlerës faktike prej 8.1% në fund të vitit 2020. Këto 
rezultate për rritjen e stokut dhe raportit të kredive me probleme reflektohen 
edhe në rënien e vlerave të treguesit të kapitalizimit për banka të veçanta dhe 
sektorin bankar në tërësi, kryesisht për vitin 2022. Në skenarët e përkeqësuar, 
efekteve të rënies së cilësisë së kredisë u bashkohen edhe efektet që vijnë nga 
rreziqet e tregut dhe ato operacionale. 

Rezultatet e ushtrimit të provës së rezistencës në terma të mjaftueshmërisë së 
kapitalit tregojnë se: 

1. Zhvillimet gjatë vitit të parë ushtrimor dhe nevojat për kapital shtesë34: 

•	 në skenarin bazë, raporti i mjaftueshmërisë së kapitalit (RMK) të sektorit 
bankar paraqitet i qëndrueshëm dhe mbi vlerën faktike të fundit të vitit 
2020, duke u ngjitur ne 19.8% në fund të vitit 2021. Për bankat sistemike, 
kjo normë shënon 20.5%, ndërsa për bankat e tjera ka një vlerë prej 17.9%. 
Këto zhvillime reflektojnë supozimet për një rritje të lehtë të kreditimit për 
vitin 2021, përmirësimin e mëtejshëm të portofolit të kredisë me probleme 
dhe ecurinë e favorshme të kursit të këmbimit. Rezultatet e provës tregojnë 
qëndrueshmëri dhe nivele të larta të kapitalizimit për të gjithë sektorin 
bankar dhe për bankat individuale, duke marrë në konsideratë nivelin 
minimal të kërkuar dhe kërkesat rregullative shtesë;

•	 në skenarin e moderuar, RMK-ja për sektorin bankar shënon një nivel prej 
14.7% në fund të vitit 2021. RMK-ja për bankat sistemike ka një nivel prej 
15.4%, ndërsa për bankat e tjera ky tregues është 12.7%. Këto norma 
vijojnë të mbeten brenda kërkesave rregullative të përcaktuara, pavarësisht 
supozimeve të këtij skenari për një ecuri të dobët të aktivitetit ekonomik, 
mungesë të kredidhënies, nënçmim të monedhës vendase, përkeqësim të 
cilësisë së portofolit të kredisë dhe humbjeve të supozuara nga portofoli 
në tituj. Bazuar në supozimet e mësipërme dhe rezultatet e ushtrimit, 
banka të veçanta shfaqin nevojën për rritjen e kapitalit. Më konkretisht, të 
nënkapitalizuara paraqiten 5 banka dhe këto zënë rreth 25% të aktiveve 
të sektorit. Në këtë rast, nevojat për kapital shtesë vlerësohen të jenë rreth 
10 miliardë lekë;

•	 në skenarin e rënduar, RMK-ja për sektorin bankar bie në 13% në fund 
të vitit 2021. Sipas grupeve të bankave, treguesi për bankat sistemike 
është 13.8%, ndërsa për bankat e tjera bie në 11%. Të nënkapitalizuara 
paraqiten 7 banka. Zhvillimet makroekonomike të rënduara të përfshira në 
këtë skenar, supozojnë tkurrje të kreditimit dhe përkeqësim të mëtejshëm të 
cilësisë së portofolit të kredisë. Ky skenar supozon gjithashtu një humbje në 
portofolin e titujve dhe një rritje të ekspozimit ndaj rrezikut operacional. Në 
këtë rast, nevojat për kapital shtesë arrijnë në 22 miliardë lekë.  

2.  Zhvillimet gjatë vitit të dytë ushtrimor dhe nevojat për kapital shtesë: 

•	 në skenarin bazë, kapitalizimi i bankave paraqitet i qëndrueshëm, duke 
shënuar 21.8% për bankat sistemike dhe 19.4% për bankat e tjera. Sektori 
bankar, në tërësi, arrin një normë kapitalizimi prej 21.1% në fundin e vitit 
2022, duke u mbështetur në supozimet mbi një rritje pozitive të kreditimit, 
si edhe cilësinë e përmirësuar të portofolit të kredisë dhe qëndrueshmërinë 
e kursit të këmbimit edhe përgjatë vitit 2022;

•	 në skenarin e moderuar, RMK-ja e sektorit bankar bie në nivelin 11.5% 
në fund të vitit 2022. Grupi i bankave sistemike ka një RMK prej 12.2%, 
ndërkohë që kjo normë për grupin e bankave të tjera llogaritet në 9.5%. 

34 Përllogaritjet për “kapital shtesë” i referohen limitit rregullator specifik të RMK-së për secilën 
bankë.

Kjo normë ndikohet nga supozimet për një ritëm të ngadalësuar të 
kredidhënies, nënçmim të monedhës vendase, përkeqësim të cilësisë së 
portofolit të kredisë dhe humbje nga portofoli në tituj. Numri i bankave që 
paraqiten të nënkapitalizuara është shtatë, dhe këto banka zënë 36% të 
aktiveve të sektorit. Në këtë rast, nevojat për kapital shtesë vlerësohen të 
jenë rreth 31 miliardë lekë;

•	 në skenarin e rënduar, RMK-ja për sektorin bankar bie në 9.6% në fund 
të vitit 2022, ndikuar nga supozimet mjaft ekstreme të këtij skenari. Në 
këtë rast, nënkapitalizim shënon edhe grupi i bankave sistemike, për të 
cilat RMK-ja bie në 10.4%, ndërkohë që bankat e tjera kanë një normë 
edhe më të ulët, prej 7.4%. Në këtë skenar, numrit të bankave që bien 
në nënkapitalizim ngjitet në 8. Supozimet mbi zhvillimet makroekonomike 
mjaft të rënduara dhe tkurrja e theksuar e kredidhënies të përfshira në këtë 
skenar, ndikojnë në përkeqësimin e ndjeshëm të cilësisë së portofolit të 
kredisë. Edhe ky skenar supozon humbje në portofolin e titujve dhe rritje 
të ekspozimit ndaj rrezikut operacional. Në këtë rast, nevojat për kapital 
shtesë arrijnë deri në 45 miliardë lekë.

Nivelet e larta të kapitalit shtesë në skenarët e rënduar për të dy vitet e ushtrimit, 
reflektojnë kryesisht ekstremitetin e supozimeve të përdorura dhe kanë një 
probabilitet të ulët ndodhjeje. 

Nëse krahasojmë rezultatet e ushtrimit të provës së rezistencës, vërejmë se 
lëvizjet në normat e mjaftueshmërisë së kapitalit, pas aplikimit të goditjeve, 
tregojnë një lloj qëndrueshmërie. Sidoqoftë, në tërësi, duket sikur pozicioni 
i kapitalit të sektorit bankar paraqitet me rënie në ushtrimin e fundit, në 
krahasim me atë të mëparshëm. Luhatshmëria duket më e theksuar në 
rezultatet e skenarit “bazë” për vitin e parë të ushtrimit. Për këtë skenar, 
efekt kryesor në përkeqësimin e rezultateve ka dhënë grupi i bankave të 
tjera, ndërkohë që në skenarin e moderuar dhe atë të rënduar, ndikim më të 
madh ka pasur grupi i bankave sistemike. Për vitin e dytë ushtrimor, ka një 
përmirësim të normave të kapitalizimit për skenarin bazë, ndërkohë që këto 
norma paraqiten më të ulëta për dy skenarët e rënduar. Kontributi kryesor në 
këto rezultate i atribuohet normave të kapitalizimit të bankave sistemike. Në 
krahasim me rezultatet e një viti më parë, vërehet një kapitalizim më i mirë i 
sektorit bankar në periudhën aktuale të ushtrimit të provës së rezistencës, për 
të tre skenarët dhe në të dy vitet ushtrimore, ndikuar nga niveli i kapitalizimit 
të grupit të bankave të tjera. Në përgjithësi, në rezultatet e provës ndikojnë 
gjendja faktike e kapitalit dhe përbërja e bilancit në fund të periudhës, 
vulnerabilitete ekzistuese në bilanc dhe shkalla e goditjeve të supozuara në 
çdo ushtrim. 



Raporti i Stabilitetit Financiar, 6M2-2020

82Banka e Shqipërisë

Gra�k 81. Norma e mjaftueshmërisë së kapitalit, sipas skenarëve të provës 
së rezistencës. 

Burimi: Banka e Shqipërisë.

4.1.3.2 Ushtrimi i provës së rezistencës për likuiditetin

Prova e rezistencës së likuiditetit ka për qëllim të vlerësojë aftësinë e bankave 
individuale dhe të sektorit bankar në përgjithësi për t’iu bërë ballë goditjeve 
ekstreme, por të mundshme, në financimin e veprimtarisë së tyre. Këto prova 
synojnë të evidentojnë dobësi apo mangësi të sektorit dhe bankave të veçanta në 
monedha, instrumente dhe horizonte të caktuara kohore; të vlerësojnë gatishmërinë 
e bankave për të përballuar skenarë ekstremë të mungesës së likuiditetit; si edhe 
të ndihmojnë autoritetin mbikëqyrës për ndërmarrjen e politikave të posaçme 
që adresojnë menaxhimin e likuiditetit, duke përfshirë masat që synojnë uljen e 
ekspozimeve ose krijimin e rezervave specifike. Prova e rezistencës së likuiditetit 
realizohet sipas përqasjes “nga lart – poshtë” me të dhëna të raportuara nga 
bankat një herë në vit në fund të vitit. Ushtrimi përdor të dhëna mbi flukset e 
parashikuara hyrëse dhe dalëse të parasë sipas instrumenteve kryesore dhe për 
një horizont kohor të përbërë nga 8 shporta maturimi që mbulojnë intervalin nga 
“deri në 1 ditë” deri në “mbi 1 vit dhe deri në 2 vjet”. 

Prova kryhet për monedhat lek, euro dhe USD dhe mbështetet në kushtin që 
tepricat e likuiditetit në një monedhë nuk mund të përdoren për të plotësuar 
mungesën e likuiditetit në monedhat e tjera, për shkak të probabilitetit të 
zhvlerësimit të shpejtë të kursit të këmbimit gjatë krizave të likuiditetit. Në situata 
reale, ky nuk është një element kufizues. Për llogaritjen e hendekut të likuiditetit 
përdoren koeficientë të përcaktuar për tërheqjet e burimeve të financimit (të 
depozitave) dhe për riinvestimin e aktiveve (kredive) sipas të gjitha shportave të 
maturimit. Për burimet e financimit, koeficienti tregon vetëm atë pjesë të shumës së 
detyrimeve që maturohet në shportën përkatëse, e cila do të tërhiqet dhe nuk do të 
riinvestohet nga klienti. Për hyrjet e parasë, koeficientët e riinvestimit nënkuptojnë 
atë pjesë të shumës së të drejtave që maturohen në shportën përkatëse, e cila do 
të konvertohet në fluks hyrës parash dhe nuk do të riinvestohet nga banka. Një 

bankë konsiderohet se dështon në ushtrimin e provës së rezistencës vetëm nëse 
aktivet likuide të zgjeruara, që shiten me marzhe reduktuese të përcaktuara nga 
ushtrimi, bien deri në nivelin ku ka nevojë për likuiditet shtesë nga BSH-ja, në 
formën e “kredisë për mbështetje me likuiditet”.

Rezultatet

Rezultatet e ushtrimit tregojnë se rezistenca e sektorit bankar ndaj goditjeve të 
mundshme të likuiditetit sipas të dhënave të muajit nëntor 2020, për horizontin 
kohor 2021-2022, vlerësohet e fortë dhe paraqitet më e mirë në krahasim me 
dy vitet e mëparshme. 

Në përmirësimin e rezistencës së sektorit bankar ka ndikuar rritja me rreth 
30% e aktiveve likuide të zgjeruara që mund të përdoren si kapacitete 
kundërpeshuese të hendekut të likuiditetit. Diferenca e thjeshtë midis hyrjeve 
dhe daljeve të pritura gjatë horizontit të ushtrimit është pothuajse e njëjtë me atë 
të raportuar një vit më parë. Flukset e pritura hyrëse janë të krahasueshme me 
ato të raportuara nga bankat një vit më parë, ndërsa vëllimi i daljeve të pritura 
është disi më i ulët. Diferenca midis hyrjeve dhe daljeve është negative dhe 
ka vlerat më të mëdha për shportat “deri në 1 ditë”, “1-2 muaj” për monedhat 
lek dhe euro dhe “6-12 muaj” për monedhën euro, ndërkohë që për shportën 
“1-2 vjet” vlera e hyrjeve të pritura është më e madhe në krahasim me vlerën 
e daljeve. Rezistenca e bankave është e ndryshme në varësi të monedhave 
dhe konsiderohet si “shumë e mirë” për monedhat lek dhe USD dhe “e mirë” 
për monedhën euro. Për monedhën lek vërehet se bankat kanë përgjithësisht 
një hendek më të madh negativ midis hyrjeve dhe daljeve, në krahasim me 
monedhën euro, por aktivet likuide të zgjeruara të bankave në lek janë rreth 
1.5 herë më të larta në krahasim me ato në euro. 

Tabelë 11. Rezultatet e provës për hendekun e thjeshtë sipas monedhave dhe 
shportave

Lek Nr. i bankave me hendek negativ 10 10 10 10 10 8 3 2
Hendeku si % e aktiveve -4 -5 -6 -6 -5 -3 -1 -1
Nr. i bankave që nuk e kalojnë provën 1 1 1 1 1 0 0 0

Euro Nr. i bankave me hendek negativ 4 3 4 4 4 4 5 5
Hendeku si % e aktiveve -2 -2 -2 -2 -2 -2 -3 -3
Nr. i bankave që nuk e kalojnë provën 2 1 1 1 1 1 2 3

USD Nr. i bankave me hendek negativ 4 1 1 1 1 1 1 1
Hendeku si % e aktiveve -1 0 0 0 0 0 0 0
Nr. i bankave që nuk e kalojnë provën 1 0 0 1 1 1 1 0

Numri maksimal i bankave që kanë hendek negativ në cilëndo shportë për 
monedhat lek, euro dhe USD është përkatësisht 10, 5, dhe 4, dhe këto rezultate 
janë të krahasueshme me ato të vitit të kaluar, me përjashtim të rezultateve për 
monedhën euro që tregojnë një përmirësim në drejtim të zvogëlimit të hendekut 

negativ të likuiditetit ndaj aktiveve të bankave në euro. Vlera maksimale e hendekut 
të likuiditetit në raport me aktivet e sektorit bankar në monedhën përkatëse lëviz 
nga një vlerë pothuajse e papërfillshme për monedhën USD, deri në 2-3% për 
monedhën euro dhe në intervalin 1-6% për monedhën lek. Nga skenari që 
supozon përdorimin e kapaciteteve kundërpeshuese për mbylljen e hendekut 
në secilën shportë, rezulton se numri maksimal i bankave që vijojnë të kenë 
hendek negativ në të paktën një shportë është 1, 3 dhe 1 për aktivitetin në lek, 
euro dhe USD. Në krahasim me rezultatet e një viti më parë, vërehet se sektori 
bankar ka përmirësuar dukshëm rezistencën në monedhën euro, dhe përmirësimi 
vërehet si në rënien e numrit të bankave që nuk e kalojnë provën, ashtu edhe në 
zvogëlimin e hendekut të likuiditetit ndaj aktiveve në euro. Përmirësimi i pozicionit 
në euro lidhet jo vetëm me rritjen e kapaciteteve kundërpeshuese, por edhe me 
përmirësimin e pritur në hyrjet dhe daljet e parasë që pasqyrojnë kryesisht hyrjet 
nga kreditë dhe daljet nga depozitat.

4.2 SEKTORI JOBANKAR 

Gjashtëmujori i dytë i vitit35 është karakterizuar nga një ecuri përgjithësisht e 
mirë e pjesës jobankare të sistemit financiar. Rritja më e lartë është vërejtur 
në segmentin e institucioneve financiare jobanka dhe në atë të fondeve të 
investimeve, ndërkohë që ecuri pozitive raportuan edhe segmentet e tjera të 
tregut. Sektorët e tregtisë, shërbimeve dhe bujqësisë, vijojnë të përfaqësojnë 
aktivitetet kryesore ekonomike që tërheqin kredi nga jobankat dhe Shoqëritë 
e Kursim Kreditit (ShKK), ndërkohë që cilësia e kredisë së dhënë nga këto 
subjekte deri në fund të tremujorit të tretë ishte relativisht e mirë, por në rënie 
ndaj një tremujori dhe një viti më parë. Ekspozimi i sektorit bankar ndaj sektorit 
jobankar mbetet i kufizuar dhe nuk ka shënuar ndryshime gjatë kësaj periudhe. 
Ekspozimi i sektorit jobankar ndaj atij bankar vijon të mbetet i lartë, duke qenë 
se vendosjet e jobankave pranë sektorit bankar, në formën e depozitave dhe 
instrumenteve të kapitalit, zënë rreth 19% të bilancit të jobankave.

Institucione të mbikëqyrura nga Banka e Shqipërisë

Gjatë gjysmës së dytë të vitit, Institucionet Financiare Jobanka (IFJB) kanë zgjeruar 
veprimtarinë e tyre në sajë të ecurisë pozitive të investimeve në formën e llogarive 
rrjedhëse në banka dhe në tituj. Në fund të tremujorit të tretë, sistemi financiar 
përmbante 30 IFJB, me një total aktivesh prej 66 miliardë lekësh. Bilanci i IFJB-ve 
ishte 1% dhe 5% më i lartë krahasuar me gjysmën e parë të vitit dhe me një vit më 
parë. Pjesa më e madhe e këtij segmenti të sistemit financiar përbëhet nga IFJB-të 
që kryejnë aktivitet kreditues, ndjekur nga ato që kryejnë pagesa dhe transferta. 
Rreth 70% e kapitalit aksioner të këtyre subjekteve është kapital vendas. IFJB-të 
janë më aktive në financimin me hua të aktiviteteve të shërbimit (rreth 29%) dhe 
tregtisë me shumicë dhe pakicë (20%). IFJB-të e mbyllën periudhën me një rezultat 

35 Të dhënat për sektorin jobankar i përkasin tremujorit të tretë të vitit 2020.

Pjesa më e madhe e 
sektorit jobankar ka 
zgjeruar aktivitetin gjatë 
gjysmës së dytë të vitit. 

Cilësia e kredisë nga 
SHKK-të mbetet e mirë, 
por ka rënë lehtë. 
Ekspozimi i këtij sektori 
ndaj sektorit bankar 
mbetet i lartë, por është 
pakësuar si pasojë e 
pakësimit të depozitave 
të jobankave në bankat 
vendase. 

financiar pozitiv (rreth 1.9 miliardë lekë), megjithatë më të ulët krahasuar me një 
vit më parë. Kapitalizimi i veprimtarisë së këtyre subjekteve vijon të mbetet në 
nivele të kënaqshme. Cilësia e portofolit të kredisë shënoi një rënie të lehtë, pasi 
raporti i kredive me probleme në fund të tremujorit të tretë të vitit 2020 arriti në 
rreth 12%, nga 11% dhe 10% një tremujor dhe një vit më parë. 

Veprimtaria e SHKK-ve shënoi zgjerim në terma tremujorë dhe vjetorë, 
mbështetur kryesisht nga rritja e kredisë neto (veprimet me anëtarët). Rezultati 
financiar i SHKK-ve ishte pozitiv dhe shënoi përmirësim në krahasim me një 
vit më parë. Kreditë neto për anëtarët dhe investimet në banka përfaqësojnë 
zërat kryesorë të aktiveve të këtyre institucioneve. Sektori që ka tërhequr pjesën 
më të madhe të financimit nga veprimet me anëtarët është sektori i bujqësisë, 
i ndjekur nga sektori i shërbimeve. Në fund të periudhës, në Shqipëri, tregu 
numëronte 14 SHKK dhe 1 union.

Gra�k 82. Struktura e institucioneve �nanciare 
jobanka sipas llojit të aktivitetit që kryejnë-shtator 

2020.

Burimi: Banka e Shqipërisë.

Gra�k 83. Struktura e portofolit të kredisë sipas 
sektorëve të ekonomisë-shtator 2020.

Burimi: Banka e Shqipërisë.

Gra�k 84. Struktura e aktiveve të shoqërive të 
kursim-kreditit.

Gra�k 85. Struktura e portofolit të kredisë sipas 
sektorëve të ekonomisë, shtator 2020.

Burimi: Banka e Shqipërisë.

37.2%

13.3%11.8%

6.3%

7.5%

7.0%

3.6%

13.1%

Bujqësia, Pyjet, Peshkimi

Aktivitete të tjera shërbimi

Tregtia me shumicë dhe me pakicë

Ndërtimi

Aktivitete të pasurive të paluajtëshme

Aktivitete të familjeve si punëdhënës

Transporti dhe magazinimi

Të tjera



Raporti i Stabilitetit Financiar, 6M2-2020

86Banka e Shqipërisë

Institucione të mbikëqyrura nga Autoriteti i Mbikëqyrjes Financiare 

Në vitin 2020, tregu i sigurimeve ka pasur një ulje me rreth 6% krahasuar 
me vitin 2019, si rrjedhojë e rënies së vëllimit të primeve të shkruara bruto. 
Primet e shkruara bruto36, me kontributin kryesor nga primet e jojetës (93%) që 
përfaqësojnë burimin kryesor të financimit të aktivitetit të shoqërive të sigurimit, 
u tkurrën me rreth 6% në terma vjetorë, ndërkohë që dëmet e paguara shënuan 
rritje të ndjeshme me rreth 19%. Në tregun vendas operojnë 12 shoqëri sigurimi 
të licencuara që kryejnë aktivitet të jetës (4 shoqëri) dhe jojetës (8 shoqëri). 
Aktivet e këtyre institucioneve37 shënuan rritje vjetore prej 13% dhe arritën në 39 
miliardë lekë. Investimet në banka vijojnë të zënë peshën kryesore (rreth 33%) 
në bilancin e shoqërive të sigurimit. Fondet e investimit38 ruajtën të pandryshuar 
nivelin e aktiveve neto ndaj fundit të vitit 2019, në nivelin 67 miliardë lekë. 
Ecuri pozitive regjistruan investimet në letra me vlerë të qeverisë në formën e 
bonove të thesarit. Në sistemin financiar shqiptar numërohen 6 fonde investimi 
aktive. Tregu i fondeve të investimit është një treg me përqendrim relativisht 
të lartë, duke qenë se dy nga fondet e investimit kanë rreth 80% të totalit të 
aktiveve neto të fondeve. Aktivet e fondeve të investimit investohen kryesisht 
në obligacione të emetuara nga Qeveria e Republikës së Shqipërisë, të cilat 
ofrojnë kthim më të lartë, në krahasim me investimet alternative.

Fondet e Pensioneve Private Suplementare39 kanë zgjeruar veprimtarinë e tyre 
gjatë periudhës. Në sistemin financiar shqiptar numërohen 4 fonde pensioni 
aktive. Aktivet neto të këtyre fondeve, në fund të tremujorit të tretë të vitit 2020, 
arritën në rreth 3 miliardë lekë, ose 18% më shumë se niveli i aktiveve në fund 
të vitit 2019. Aktiviteti i fondeve të pensionit dominohet nga investime në titujt 
e borxhit të qeverisë. 

36 AMF, Buletini Statistikor, Tregu i Sigurimeve, viti 2020.
37 Bilanci i shoqërive të sigurimit i përket tremujorit të tretë të vitit 2020.
38 AMF, “Tregu i sipërmarrjeve të investimeve kolektive”, 30 shtator 2020.
39 AMF, Raporti Statistikor “Tregu i Pensioneve Private Vullnetare”, 30 shtator 2020.

Gra�k 86. Struktura e aktiveve të fondeve të 
investimeve, shtator 2020.

Burimi: Banka e Shqipërisë.

Gjatë vitit 2020 ka pasur një ulje të ndjeshme të vlerës së transaksioneve të 
kryera në Bursën Shqiptare të Titujve (ALSE)40, si pasojë kryesisht e rënies së 
normave të interesit në titujt qeveritarë dhe situata e pandemisë COVID-19 në 
tregjet financiare të vendit. Aktiviteti i bursës gjatë periudhës ka konsistuar në 
transaksionet me titujt e borxhit të qeverisë. Bursa numëron 4 anëtarë që janë 
banka dhe një shoqëri komisionere. Sipas të dhënave statistikore të Bursës 
ALSE, gjatë vitit 202041, vlera e obligacioneve të tregtuara ishte rreth 1.4 
miliardë lekë dhe e bonove të thesarit rreth 183 milionë lekë. Në instrumentet 
e tregtuara në bursë, si në numër dhe në vlerë, dominojnë transaksionet e 
ekzekutuara për llogari të klientëve.

Rreziqet dhe ekspozimet midis sektorit bankar dhe jobankar

Ekspozimi i sektorit bankar ndaj sektorit jobankar mbetet i kufizuar dhe nuk ka 
shënuar ndryshime gjatë periudhës. Në krahun e aktivit të bankave, ky ekspozim 
përfaqësohet kryesisht nga huatë akorduar institucioneve financiare jobankare, 
të cilat zënë vetëm 1% të totalit të aktiveve të sektorit bankar. Në krahun e 
detyrimeve të bankave, ekspozimi është në formën e fondeve të mbledhura prej 
bankave (llogarive të ndryshme, depozita me apo pa afat), dhe zë rreth 2% të 
vlerës së bilancit të sektorit bankar. Ky raport ruan këtë nivel prej rreth dy vitesh, 
dhe konsiderohet si shumë i ulët në krahasim me nivelet–kufi të aplikuara nga 
BSH-ja për të monitoruar rrezikun e ekspozimit dhe përqendrimit të aktivitetit 
midis segmenteve të ndryshme të sistemit financiar. 

40 ALSE është licencuar nga Autoriteti i Mbikëqyrjes Financiare në korrik 2017, dhe ka filluar 
aktivitetin në shkurt 2018. 

41 AMF, Periodiku Mujor nr. 140, janar 2021.

Gra�k 88. Investimet e sektorit jobankar në banka 
dhe letrat me vlerë të qeverisë në raport me totalin 

e aktiveve të sektorit jobankar, pesha në %.

Burimi: Banka e Shqipërisë, Autoriteti i Mbikëqyrjes Financiare.

Ndjeshmëria e sektorit jobankar ndaj veprimtarisë së sektorit bankar mbetet 
relativisht e lartë, megjithatë ka ardhur në rënie në krahasim me një vit më 
parë. Ekspozimi i jobankave ndaj sektorit bankar në fund të tremujorit të tretë 
ishte sa 19% e aktiveve të sektorit jobankar, nga 19.5% në fund të vitit 2019 
dhe 21% një vit më parë. Shoqëritë e sigurimit dhe SHKK-të kanë ekspozimin 
më të madh ndaj sektorit bankar, pasi vendosjet e tyre në formën e depozitave 
dhe instrumenteve të kapitalit në banka, përbëjnë përkatësisht 33% dhe 20% 
të aktiveve përkatëse. Për IFJB-të është vërejtur një rënie e ekspozimit dhe 
njëkohësisht ndjeshmërisë ndaj zhvillimeve në sektorin bankar, duke qenë se 
këto subjekte kanë pakësuar depozitat me afat në sektorin bankar. Ekspozimi 
i sektorit jobankar ndaj sektorit bankar monitorohet rregullisht nga BSH-
ja, në kuadrin e vlerësimit periodik të rreziqeve sistemike dhe monitorimit të 
përmbushjes së objektivave të ndërmjetëm të politikës makroprudenciale. 

5.1 MASAT MAKROPRUDENCIALE NË BE

Situata ekonomike dhe sociale, gjatë vitit 2020, është kushtëzuar nga situata 
shëndetësore e krijuar prej pandemisë COVID-19. Me fillimin e procesit të 
vaksinimit në Evropë dhe vende të tjera, shpresat për normalizimin e situatës 
janë rritur. Shumë vende kanë hapur veprimtaritë kryesore ekonomike për të 
mundësuar rikthimin gradual në normalitet, por disa të tjera përballen me valë 
të reja të pandemisë. Ndaj, zhvillimet ruajnë ende një nivel të lartë pasigurie.

Për shkak të reformave në standardet ndërkombëtarë të cilësisë dhe të sasisë 
së kapitalit të bankave, pandemia i gjeti bankat evropiane në pozicione më të 
mira të kapitalit. Deri në fund të 2019, në shumë vende ishin zbatuar shtesa 
makroprudenciale të kapitalit, duke i bërë bankat në këto vende më të afta për 
të përthithur humbjet nga goditje të ndryshme.

Gra�k 90.  Masat kryesore të ndërmarra në vendet e BE-së, sipas llojit.

Burimi: ESRB.

Pandemia gjatë vitit 2020 ishte një goditje e fortë dhe jokonvencionale, 
e cila vuri në provë suksesin e masave të marra. Në përgjigje të efektit të 
saj, autoritetet evropiane relaksuan kërkesat rregullative lidhur me klasifikimin 
dhe provigjionimin e kredive që ishin subjekt i moratoriumeve të miratuara 
në vendet anëtare të BE-së. Në pritje të rritjes së kredive me probleme dhe 
humbjeve financiare shoqëruese, si edhe për të ruajtur mjaftueshmërisht nivelet 
e kreditimit, në shumë vende anëtare autoritetet shtynë në kohë, pezulluan apo 
ulën shtesat makroprudenciale të kapitalit. Lëvizjet më të mëdha u vunë re në 
përdorimin e shtesës kundërciklike të kapitalit, e cila është e konceptuar për t’iu 

5. POLITIKAT MAKROPRUDENCIALE

përshtatur lëvizjeve ciklike të ekonomisë. Madhësia e lëvizjes është përcaktuar 
nga niveli i shtesave të zbatuara përpara fillimit të pandemisë.

Masa të ngjashme janë zbatuar edhe në disa nga vendet e Ballkanit Perëndimor. 

5.2 MASAT MAKROPRUDENCIALE NË SHQIPËRI

Edhe gjatë gjysmës së dytë të vitit 2020, BSH-ja iu përmbajt masave me natyrë 
prudenciale të marra për lehtësimin e kërkesave për klasifikimin dhe provigjonimin 
e kredive të ndikuara nga pandemia, edhe në kushtet e ristrukturimit të tyre. Me 
një mundësi më të lartë të rritjes së kredive me probleme pas heqjes së këtyre 
masave dhe nevojën për të pasur nivele sa më të përshtatshme të kapitalit, 
BSH-ja përcaktoi edhe disa kufizime lidhur me shpërndarjen e fitimit të bankave 
në formën e dividendit. 

Përgjatë vitit 2020, është vlerësuar se këto masa kanë qenë të përshtatshme, 
duke konsideruar:

- strukturën e sektorit bankar, karakteristikat e ekonomisë dhe nevojën për 
të operuar me nivele relativisht më të larta të kapitalit; 

- mundësinë e krijuar nga lehtësimet rregullative prudenciale që bankat 
të zbusin goditjen në treguesit e tyre financiare, duke përfshirë edhe 
nivelet e kapitalit;

- nevojën për të ruajtur hapësirën për të vepruar, në rast se kjo bëhet e 
nevojshme nga zhvillimet e ardhshme. 

Në këto kushte, në zbatim të rregullores “Për shtesat makroprudenciale të 
kapitalit”, është vijuar me publikimin e vendime të Guvernatorit42, për zbatimin 
e këtyre shtesave. 

Paralelisht, BSH-ja ka vijuar me operacionalizimin e vlerave të kapitalit që 
mbulojnë rreziqet strukturore të sistemit financiar, si dhe konceptimin e 
instrumenteve që parandalojnë rritjen e tepërt të kredisë dhe të borxhmarrjes, 
kryesisht nga sektori i individëve. Me rëndësi në këtë rast është analiza e 
zhvillimeve në kredinë për pasuri të paluajtshme dhe për konsum. Për këtë të 
fundit, në Aneksin 1, jepet një analizë më e detajuar.

42 Mund të gjenden në adresën: https://www.bankofalbania.org/Stabiliteti_Financiar/Politika_
makroprudenciale/Instrumentet_e_politikes_makroprudenciale/Instrumentet_dhe_Vendimet/

ANEKS 1.  ZHVILLIMET NË KREDINË KONSUMATORE DHE 
RREZIQET PËR STABILITETIN FINANCIAR NË KUSHTET E KRIZËS 
SË SHKAKTUAR NGA PANDEMIA COVID-19

Vijueshmëria e kreditimit është thelbësore për plotësimin e nevojave për 
likuiditet të familjeve/individëve përgjatë krizës së shkaktuar nga pandemia 
COVID-19. Tkurrja e kredisë së re menjëherë pas fillimit të pandemisë është e 
dukshme në të gjitha kategoritë e saj kryesore, por kredia konsumatore është 
goditur veçanërisht më rëndë, duke pësuar një rënie drastike që në muajin e 
parë pas shpërthimit të krizës. Goditja ekonomike e shkaktuar prej pandemisë 
u shoqërua me një rënie rekord të konsumit dhe pati ndikime të rëndësishme 
në tregun e kredisë konsumatore, duke tkurrur ndjeshëm kërkesën dhe ofertën 
e saj. Tkurrja e kredisë konsumatore të re kulmoi në fund të tremujorit të dytë 
2020 me -39.7% dhe ka ardhur duke u rikuperuar në mënyrë graduale gjatë 
gjysmës së dytë të vitit. Duke nisur prej tremujorit të tretë 2020, bankat lehtësuan 
standarded e kreditimit, pavarësisht situatës makroekonomike në vend, ndërsa 
kërkesa për kredi pritet të rivitalizohet më tej gjatë vitit 202143. Në tremujorin e 
fundit, kredia konsumatore e re u rrit me 7.4%, një nivel ky më i lartë krahasuar 
me flukset mesatare të kreditimit të periudhës para COVID-1944. Sektori bankar 
ka luajtur kështu një rol pozitiv në mosamplifikimin e mëtejshëm të rënies së 
konsumit që mund të vinte si pasojë e një shtrëngimi të fortë dhe të zgjatur të 
kreditimit. 

Gra�k 91. Disa tregues të kredisë konsumatore.

1. Gra�ku majtas paraqet �ukset tremujore të kredisë së re dhënë individëve që prej nisjes së pandemisë Covid-19. 
Indeksi ndërtohet duke marrë �uksin mesatar të kredisë së re në vitin para pandemisë të barabartë me 100.

2. Gra�ku djathtas paraqet �ukset e kredisë konsumatore të re në terma vjetorë (boshti majtas);  indeksi i kërkesës për 
kredi konsumatore dhe i standardeve të kredidhënies për kredinë konsumatore (boshti djathtas);  Në boshtin djathtas 

të gra�kut, vlera negative tregon që bankat kanë shtrënguar standardet e kredidhënies dhe anasjelltas. Po ashtu, vlera 
pozitive tregon rritje të kërkesës për kredi ndërsa balanca negative tregon uljen e saj.

Burimi: Banka e Shqipërisë.

Në terma të kostos, interesi mesatar për kredinë konsumatore vijoi të mbetej 
në nivele historikisht më të ulëta, duke u luhatur në vlera të përafërta me një 
vit më parë. Një zhvillim i rëndësishëm gjatë vitit 2020 ishte rritja e ndjeshme 

43 Për më shumë detaje, konsultoni “Vrojtimin për aktivitetin kreditues”, në adresën: https://
www.bankofalbania.org/Politika_Monetare/Vrojtimet/Vrojtimi_i_aktivitetit_kreditues/.

44 Më shumë detaje në lidhje me ecurinë historike të kredisë konsumatore në Shqipëri si dhe 
komponentëve përbërës të saj janë diskutuar në numrat paraardhës të Raportit të Stabilitetit 
Financiar.

e kontratave të reja me periudhë fiksimi të shkurtër (deri në një vit) në fund të 
qershorit. Megjithatë, gjatë gjysmës së dytë të vitit, struktura e periudhave të 
fiksimit fillestar të normës së interesit u rikthye në një kompozim të ngjashëm 
me periudhën para pandemisë, ku pjesa mbizotëruese e kontratave të reja të 
kredive konsumatore (rreth 80%) kanë një normë interesi të pandryshuar. Për sa 
i përket cilësisë së kredisë, raporti i kredive konsumatore me probleme mbetet 
në nivele relativisht të ulëta, ndonëse ka pësuar një rritje të lehtë gjatë gjysmës 
së dytë të vitit, duke shënuar vlerën prej 6.4% në fund të dhjetorit, një rritje prej 
1.5 pp krahasuar me fundin e vitit të kaluar. Në kushtet e reja të shkaktuara nga 
COVID-19, pritet që rreziku i kredisë për këtë segment të shfaqet i materializuar 
në vijim, prandaj do të jetë e nevojshme të monitorohet në vazhdimësi cilësia 
e kredisë. Sidoqoftë, duhet thënë se këto rreziqe mbeten të kontrolluara, sepse 
ato zbuten nga ekspozimi relativisht i ulët i sektorit bankar ndaj këtij segmenti 
krahasuar me totalin e kredive dhënë sektorit privat jofinanciar; në fund të 
dhjetorit 2020 kreditë konsumatore përbëjnë 10.9% të kredisë dhënë sektorit 
privat jofinanciar dhe vetëm 4.1% të aktiveve në bilancin e bankave të sektorit. 

Gra�k 92. Raporti i kredive konsumatore me probleme (gra�ku majtas) dhe kontributi 
i kredive konsumatore në rritjen e stokut të kredive me probleme në total 

(gra�ku djathtas, në pikë përqindje).

Burimi: Banka e Shqipërisë.

6.4%

0%

5%

10%

15%

20%

25%

30%
06/

06
12/

06
06/

07
12/

07
06/

08
12/

08
06/

09
12/

09
06/

10
12/

10
06/

11
12/

11
06/

12
12/

12
06/

13
12/

13
06/

14
12/

14
06/

15
12/

15
06/

16
12/

16
06/

17
12/

17
06/

18
12/

18
06/

19
12/

19
06/

20
12/

20

0

2

4

6

8

10

12

14

16

18

20

-5

0

5

10

15

20

06/
07

12/
07

06/
08

12/
08

06/
09

12/
09

06/
10

12/
10

06/
11

12/
11

06/
12

12/
12

06/
13

12/
13

06/
14

12/
14

06/
15

12/
15

06/
16

12/
16

06/
17

12/
17

06/
18

12/
18

06/
19

12/
19

06/
20

12/
20

pp.

Rimëkëmbja e kreditimit në muajt e fundit tregon se kredia konsumatore do 
të vijojë të jetë një instrument i rëndësishëm për mbështetjen e konsumit në 
ekonomi. Pritet që kërkesa për financim të konsumit të jetë në rritje gjatë vitit 
2021 dhe nga ana tjetër bankat janë të gatshme të lehtësojnë më tej kushtet e 
ofertës. Po ashtu, një mjedis me norma të ulëta interesi pritet të jetë një tipar i 
situatës ekonomike edhe për vitet e ardhshme. Në të tilla rrethana, pavarësisht 
se pasiguria në kushtet e pandemisë vijon të mbetet e lartë, potenciali për 
rritjen e mëtejshme të kredisë konsumatore është i mirë.

